
К и р и ш 


Қурилиш – мамлакатимиз халқ хўжалигининг  асосий тармоқларидан бири бўлиб, у асосий фондларнинг янгиларини яратишни, амалдагиларини эса кенгайтириш ва қайта тиклашни таъминлайди. Капитал қурилишнинг ишлаб чиқаришни барча тармоқларининг ривожланишдаги, ижтимой меҳнат умумдорлигининг оширилишидаги, аҳолининг яшаш шароитлари ва моддий фаровонлигини кўтаришидаги аҳамияти ўта муҳимдир.

            Шунинг учун Республикамизда капитал қурилиш соҳасининг ривожлантирилишига катта эътибор берилмоқда. Охирги вақтларда Ўзбекистон Республикасининг Президенти, Олий мажлиси ва Вазирлар Маҳкамаси томонидан бозор иқтисодиётига ўтиш даврида қурилиш соҳасида юзага келган айрим қийинчиликлар ва муаммоларни ҳал қилишга, ушбу соҳани янада ривожлантиришга қаратилган бир қатор фармонлар, қарорлар ва қонунлар қабул қилиниб, уларнинг амалдаги ижроси қаттиқ назорат қилинмоқда. Ўзбекистон Республикаси Президентнинг 1998 йил 18-ноябрдаги “Капитал қурилишда бошқарув тузилмасини такомиллаштириш чора-тадбирлари тўғрисида” фармони, Ўзбекистон Республикаси Вазирлар Махкамасининг 1998 йил 28-ноябрдаги “Капитал қурилишни бошқаришнинг ташкилий тузилмасини янада такомиллаштириш”, 1999 йил 3-сентябрдаги “Капитал қурилишдаги иқтисодий ислоҳотларини янада чуқурлаштириш”  қарорлари, капитал қурилишда иқтисодий ислоҳотларни янада чуқурлаштиришнинг асосий йўналишлари тўғрисида 6 май 2003 йилдаги Президент Фармони  шулар жумласидандир. Ушбу фармон, қарор ва қонунларнинг амалдаги ижроси натижасида Республикамизнинг турли шаҳар ва қишлоқларида кўплаб замонавий бино ва иншоотлар қад кўтармоқда, Республикамизнинг иқтисодий салоҳиятини оширишда ўзининг улкан ҳиссасини қўшаётган йирик объектлар: Асакадаги УзДЭУ автомобиль корхонаси, Бухородаги нефтни қайта ишлаш корхонаси, Шўртандаги газ-кимё комбинати, Қўнғиротдаги сода корхонаси, Қизилқумдаги фосфорит корхонаси каби объектлар ишга туширилмоқда.

Ҳозирги вақтда капитал қурилиш соҳасида капитал қўйилмаларнинг самарадорлигини янада ошириш вазифаси турибди. Бу вазифани муваффақият билан амалга ошириш тармоққа илғор энергия- ва ресурс тежамкор технологияларни олиб кириш, қурилиш ишлаб чиқаришида меҳнат унумдорлигини янада ошириш, қурилишни ташкил қилиш ва бошқаришнинг замонавий янги шаклларини ва услубларини жорий қилиш билан бевосита боғлиқдир. 
      Умуман олганда капитал қурилиш соҳасида  ташкил этиш  масалаларини учта даражада ўрганиш мумкин: 1) давлат ва тармоқ даражасида; 2) қурилиш-монтаж ташкилоти даражасида; 3) қурилиш-монтаж ишларини бажариш даражасида. Ташкил этишнинг ҳар бир даражаси учун кўрилаётган масалани ушбу даражада ўрганувчи алоҳида ўқув фанлари мувофиқ келади. Хусусан, ташкил этишнинг биринчи даражаси “Қурилишда менежмент” фанида, учинчи даражаси эса “Қурилиш ишлаб чиқариши технологияси” фанида ўргатилади.
   Ушбу ўқув қўлланмаси капитал қурилишда ташкил этиш масалаларини иккинчи даражада, яъни  қурилиш-монтаж ташкилотлари даражасида ўргатишга бағишланган.

1-боб. Қурилишни ташкил этиш ВА РЕЖАЛАШТИРИШ асослари
1.1. “Қурилишни ташкил этиш ва режалаштириш” фанининг предмети, мақсади ва вазифалари

Маълумки, қурилишда халқ хўжалигининг бошқа соҳаларида бўлганидек, ишлаб чиқаришни  маълум режа асосида тўғри ташкил қилиш, ишчи кучидан умумли фойдаланиш, моддий- техник ресурсларни тежаб-тергаб ишлатиш муҳим аҳамиятга эгадир. Буларсиз қурилиш ишлаб чиқаришининг асосий мақсадига, яъни бино ва иншоотларни ўз вақтида ва талаб қилинувчи сифат даражасида қуриб битириш ва фойдаланишга топширишга, уларга сарфланувчи капитал маблағларнинг иқтисодий самарадорлигини оширишга эришиб бўлмайди.

Қурилиш тажрибасидан шулар маълумки, қурилиш ишлаб чиқаришини режасиз ёки нотўғри ташкил қилиш кўзда тутилмаган ортиқча сарф-харажатлар қилишга, қурилишнинг меъёрий муддатларининг бузилишига, яратилган маҳсулот сифатининг пасайишига ва маҳсулот  таннархининг асоссиз ортиб кетишига олиб келади. Айрим холларда бу ишчи-ходимларнинг  ҳаётига хавф солувчи ҳолатларни ҳам юзага келтириб чиқариши мумкин.
“Қурилишни ташкил этиш ва режалаштириш” фанининг предмети айрим объектлар ва уларнинг мажмуалари қурилишини  ташкил қилиш ва бошқаришнинг усуллари ва воситаларини, ҳамда қурилиш-монтаж ташкилотларининг ташкилий структураси ва ишлаб чиқариш фаолиятини ўрганишдан иборатдир.

Шундай қилиб,  “Қурилишни ташкил этиш ва режалаштириш” фани алоҳида олинган бино ва иншоотларни ёки уларнинг мажмуаси қурилишини олдидан ишлаб чиқилган режага мувофиқ оқилона ташкил қилиш усулларини, қурилиш-монтаж ташкилотларининг қурилишни ташкил қилиш ва олиб боришидаги фаолиятини ўрганишни ўз олдига мақсад қилиб қўяди.
Айрим объектнинг ёки объектлар мажмуасининг барпо қилинишини ташкил этиш, айрим ишларнинг бажаришлишини ва шунга мос равишда айрим  ихтисослашган  ташкилотлар  фаолиятини вақт ва фазода ўзаро боғлаш масалалари курснинг тақвимий режалаштиришга бағишланган  бўлимларида кўриб чиқилади. Аммо, бунинг учун зарур бўлган айрим ишларнинг турларини бажариш усуллари ва уларни бажаришда ишлатиладиган машина ва механизмларнинг жамланмалари ҳақидаги билимларни  талаба “Қурилиш жараёнлари технологияси” фанини ўрганиши давомида эгалланган бўлиши лозим.
Ушбу курс, шунингдек, қурилиш материалари ва буюмлари, архитектура, қурилиш машиналари,  қурилиш конструкциялари, қурилишда менеджмент ва бино ва иншоотларни барпо этиш технологияси  каби фанлар билан ҳам бевосита боғлиқ ҳисобланади.

“Қурилишни ташкил этиш ва режалаштириш” фанининг асосий вазифалари унинг мақсадларидан бевосита келиб чиқади. Бу вазифалар қаторига капитал қурилиш соҳасида фаолият кўрсатишни ўз олдига мақсад қилиб қўйган бўлажак  ёш мутаҳассисларга қурилиш ишлаб чиқаришини тўғри ташкил қилишни, қурилишда меҳнат унумдорлигини ва қурилиш маҳсулоти сифатини ошириш йўлларини,  қурилишдаги ишчи-хизматчилар меҳнатини муҳофаза қилиш талабларини чуқур ва атрофича ўргатиш вазифалари киради. Ушбу фан бўйича талабаларнинг олган билимлари уларни қурилиш ишлаб чиқаришининг фаол иштирокчилари қаторидан  ўрин олишларига ёрдам беради. Фақат  чуқур билимга эга бўлган мутахассисларгина капитал қуриш соҳасида ишлаб чиқаришни тўғри ташкил этиш билан бирга ишлаб чиқаришни ривожлантириш, капитал қўйилмалар самарадорлигини ошириш имкониятларидан умумли фойдалана оладилар.
           1.2. Қурилиш ишлаб чиқариши тўғрисида умумий тушунчалар
Қурилиш ишлаб чиқариши – бевосита қурилиш майдонида бажарилиши ишлаб чиқариш жараёнларининг мажмуасидир.  Бу ишлаб чиқариш  жараёнлари мажмуасига қурилишнинг тайёрлов ва асосий даврларида бажарувчи бир қатор қурилиш-монтаж ва махсус ишларнинг турлари  киради. Қурилиш ишлаб чиқаришнинг, яъни маълум изчилликда бажарилган ва ўзаро боғланган  ишлар мажмуасининг,  натижаси - якунловчи қурилиш маҳсулоти ҳисобланади. Якунловчи қурилиш маҳсулоти қаторига  фойдаланиш учун тайёрланган янгидан қурилган алоҳида  бино ва иншоотлар, уларнинг мажмуаси ҳамда кенгайтириш ёки бошқа мақсадларда қайта қурилган ёки таъмирланган бино ва иншоотлар ҳам  киради.

Қурилиш ишлаб чиқариши халқ хўжалигининг етакчи соҳаларидан бири бўлиши билан бирга,  фақат ўзигагина  хос бўлган бир қатор хусусиятлари билан бошқа соҳалардан кескин ажралиб туради. Бу аввало қурилишнинг сермеҳнат, серашё ва яратилган маҳсулотларнинг ўз жойида қолиши билан ҳарактерланади.
Қурилишнинг сермеҳнат дейилишига сабаб, битта қурилиш маҳсулотини яратиш учун ўнлаб, юзлаб ишчи-хизматчиларнинг меҳнати сарфланади. Улар бир-биридан тубдан фарқ қилувчи кўплаб турдаги меҳнат жараёнларида иштирок этадилар. Баъзида каптал қурилиш соҳасида битта йирик объектни қуриб фойдаланишга топшириш учун бир неча йиллар зарур бўлади. 

Қурилишнинг серашё эканлигига эса унда ишлатиладиган хом ашё турларининг хилма-хиллигидадир. Халқ хўжалигининг деярли барча соҳаларида ишлаб чиқарилаётган маҳсулотлар қурилишда у, ёки бу мақсадларда ишлатилади, десак муболаға бўлмайди. Хусусан, машинасозлик саноати қурилишни машина ва механизмлар билан, металлургия  арматура, прокат ва металл тузилмалар билан, кимё саноати лок - бўёқ, линолеум каби ашёлар билан таъминлайди ва х.к. Фақатгина қурилиш материаллари ишлаб чиқарувчи саноат тармоғининг цемент, оҳак, гипс, темирбетон тузилмалар, ғишт, шифер каби юзлаб маҳсулотлари қурилиш учун ўта зарур бўлиши юқоридаги фикримизнинг яққол далилидир. 
  Қурилиш ишлаб чиқаришнинг ўзига хос хусусиятларидан яна бири, унинг хилма-хил шароитларда амалга оширилишидир. Қурилишнинг турли табиий ва иқлимий шароитларда, очиқ ҳавода олиб борилиши ишларни ташкил қилишда қўшимча қийинчиликлар туғдиради, қурилиш жараёнларини бажариш технологиясига қўшимча талаблар қўяди.
Қурилиш ишлаб чиқаришининг ўзига хос хусусиятлари қаторига ишлаб чиқариш циклининг давомийлиги билан бирга якунловчи қурилиш маҳсулотининг ҳажмий-режалаш ва конструктив ечимларининг хилма-хиллигини ҳам киритиш мумкин.

 Қурилиш ишлаб чиқаришида объектлар ва мажмуаларнинг қурилиши 2 хил усулда амалга оширилади. Биринчиси – пудрат усули бўлса, иккинчиси –хўжалик усули.


Пудрат усулида олиб борилганда қурилиш-монтаж  ишлари қурилиш ташкилотларининг кучлари ва воситалари билан буюртмачи ва пудратчи ташкилот  ўртасида тузиладиган пудрат шартномаси асосида бажарилади.


Хўжалик усулида олиб борилганда  эса ишлар эксплуатация қилувчи ёки қайта таъмирланувчи ташкилотларнинг ўз кучлари билан бажарилади.


Айрим ҳолларда аралаш усулдан ҳам фойдаланилади: бунда бир қисм ишлар пудрат шартномаси асосида олиб борилса, бир қисми қурилиш қилувчи ташкилотнинг ўз кучи билан бажарилади.

    Ҳозирги вақтда пудрат услуби билан барча қурилиш-монтаж ишларининг 85-90 % бажарилмоқда.
     Пудрат усули. Пудрат усулида қурилиш жараёнида тегишли ваколат ва мажбуриятларга эга бўлган 3 та томон вакиллари иштирок этадилар: буюртмачи, бош пудратчи ва ёрдамчи пудратчи ташкилотлар.
    Пудрат шартномасини буюртмачи бош пудратчи билан ишлар бошланмасдан олдин бино ва иншоотларни қуриш, қайта қуриш ёки техникавий қайта қуроллантиришнинг бутун даври учун тузади.

    Бош пудратчи ўз кучи ва воситалари билан лойиҳа-смета ҳужжатларида келтирилган объектларни қурилиш меъёрлари ва қоидаларига мувофиқ қуриши, монтаж қилинган асбоб-ускуналарни синовдан ўтказиши, асбоб-ускуналарни комплекс синов ишга туширилишида қатнашиши, ишчи қабул комиссиясига тугалланган объектни  топшириши ва объектни буюртмачи ва ёрдамчи пудратчи ташкилотлар билан биргаликда белгиланган муддатларда ишга туширилишини таъминлаши лозим.
     Бош пудратчи буюртмачи олдида ўзи ва ёрдамчи пудратчи томонидан бажарилган барча ишлар учун жавоб беради, ёрдамчи пудратчи эса бош пудратчи олдида фақат ёрдамчи пудрат шартномасида кўрсатилган ишларнинг турлари учунгина жавоб беради.


Хўжалик усули. Хўжалик усулида қурилиш-монтаж ишлари қурилиш қилувчи ташкилотларнинг ўз кучлари ва воситалари билан бажарилади. Ушбу усулда ишларни бажариш учун махсус қурилиш ва қурилиш-таъмирлаш ташкилотлари, участкалари ёки цехлари ташкил қилинади. Ишларни бажаришни ушбу усулда ташкил қилганда буюртмачи керакли ишларни қисқа муддатларда бажариш имкониятига эга бўлади, қурилишга доир масалаларни ҳал қилишда тезкорликка эришилади. Ушбу усулда ишлайдиган қурилиш ва қурилиш-таъмирлаш ташкилотлари керакли қурилиш механизмлари ва малакали қурувчи кадрлар билан таъминланади.

                1.3.  Қурилиш ишлаб чиқариши иштирокчилари
Қурилиш - халқ хўжалигини энг йирик ва энг тараққий этган тармоғи ҳисобланиб, унда кўплаб юридик шахслар, ташкилот, корхона ва муассасалар буюртмачи, пудратчи, лойиҳачи, таъминотчи ёки тадқиқотчи сифатида иштироқ этадилар.

Буюртмачи - қуриладиган бино ёки иншоотнинг эгаси ҳисобланиб, у ўз мақсади йўлида қурилишни ривожлантиради, ўз кучи билан, ёки шаҳар (туман) меъморчилик бўлими ёрдамида лойиҳалашга меъморий-тарҳий топшириқ тайёрлайди, лойиҳаловчи муассасаларга буюртма бериб қурилишнинг лойиҳа - смета ҳужжатларини тайёрлатади, бош пудратчи ташкилот билан қури​лишни бажаришга шартномалар тузиб қурилишни банк тизимлари орқали молиялаштиришни тўла таъминлайди, қурилишни назорат қилади ва қуриб битказилган объектлар ёки уларнинг мажмуасини қабул қилиб олади. У биноларга ўрнатиладиган технологик жиҳозларни етказиб беришга ҳам маъсулдир. Айрим ҳолларда у шартномага мувофиқ қурилишни материаллар ва тузилмалар билан таъминлашда ҳам иштирок этиши мумкин. Бугунги кунда юридик шахслар, хусусий корхона ва фермер хўжаликлар, қўшма корхоналар, давлат ташкилотлари ва муассалари, ҳиссадорлик ва жамоа ҳўжаликлари мулкчиликнинг шаклидан катъий назар, ҳамда жисмоний шахслар (фуқаролар) ҳам буюртмачи бўла олиши мумкин.

Янги саноат бинолари қурилишида буюртмачи функциясини қурилаётган корхонанинг дирекцияси бажарса, қайта қуриш, кенгайтириш ёки техник қайта қуроллантиришда буюртмачи бўлиб амалдаги корхонанинг дирекцияси ҳисобланади. 

Уй-жой бинолари ва жамоат, маданий-маиший объектлар қурилишида буюртмачи сифатида жисмоний шахслар, маҳаллий ҳокимият структуралари ва саноат корхоналари чиқши мумкин. 

Уй-жой биноларини капитал таъмирлаш ва қайта қуришда буюртмачи сифатида уй-жой фондининг эгалари чиқадилар.      
Лойиҳаловчи - буюртмачининг топшириғига мувофиқ ўзаро шартнома асосида қурилишнинг лойиҳа-смета ҳужжатларини тайёрлаб беради. Қурилиш даврида муаллифлик назоратини олиб боради. Лойиҳалаш ташкилотларига муҳандислик-геологик тадқиқотларни олиб борувчи, геодезик ишларни бажарувчи ва бевосита лойиҳа ҳўжжатларини тайёрловчи муассаса ва ташкилотлар киради.
Пудратчи - тайёр лойиҳа асосида қурилишни амалга оширувчи қурилиш-монтаж, лойиҳалаш-қурилиш ёки бошқа ташкилотлар ва фирмалардир. Шунингдек, тегишли тартибда ёки танлов асосида қурилишда қатнашиш хуқуқини олган юридик ёки жисмоний шахслар ҳам пудратчи бўлишлари мумкин.

 Қурилишдаги вазифаси ва маъсулиятига кўра улар бош пудрат​чи ва ёрдамчи пудратчиларга бўлинади. Бош пудратчи буюртмачи билан ўзаро шартномага мувофиқ қурилишни тўла бажаришга ва уни фойдаланишга топширишга маъсул ҳисобланади. Ёрдамчи пудратчи зарур ҳолларда (алоҳида ва махсус ишларни бажаришда) бош пудратчи билан ўзаро шартномага мувофиқ қурилишда иштирок этади. У бажарган ишлари бўйича бош пудратчи олдида маъсул ҳисобланиб фақат у билан ҳисоб-китоб қилади. Бош пудратчи ёрдамчи пудратчиларнинг ички ишлаб чиқариш ишларига аралашмаган ҳолда уларнинг қурилишдаги фаолиятини назоратга олади, улар томонидан бажарилган ишларга ҳам буюртмачи олдида жавоб беради.
Мулкчиликнинг қандай шаклда бўлишидан катъий назар, барча қурилиш ташкилотлари ва қурилиш фирмалари қурилишда бош пудратчи ёки ёрдамчи пудратчи сифатида иштирок этишлари мумкин.
Таъминотчи - ўзининг маҳсулоти билан қурилишни таъминловчи корхона ташкилот ва муассасалардир. Уларга аввало қурилишни материаллар, тузилмалар ва яримтайёр маҳсулотлар (ғишт, цемент, оҳак, шифер, ёғоч-тахта, линолеум ва х.к.) билан, машина - механизм ва асбоб ускуналар билан таъминловчи корхона ва ташкилотлар киради. Қолаверса, қурилишга ишчи-хизматчилар, яъни мутахассис кадрлар тайёрлаб етказиб берувчи касб-ҳунар коллежлари, Олий таълим муассасалари хам қурилиш таъминотчиси хисобланадилар.
Тадқиқотчи  сифатида қурилишда иштирок этувчи муассасалар қурилиш соҳасидаги камчиликлар ва муаммоларни илмий тадқиқ қилиш йўли билан ечиб бериш, қурилиш меъёрларини асослаш ва илмий-техник тараққиёт негизида қурилиш учун янги техника ва технологияни яратиш би​лан шуғулланадилар. Улар асосан илмий-тадкиқот муассасалари бўлиб, барча қурилиш иштирокчилари учун ўзаро шартномага мувофиқ хизмат кўрсатадилар.
1.4.  Қурилиш ташкилотларининг турлари
Бозор муносабатларига ўтиш даврида давлат тасарруфидаги аксарият қурилиш ташкилотлари (трестлар, курилиш бошқармалари, кўчма механизациялашган колонналар ва х.к.) аста секин давлат тасарруфидан чиқарилиб, мулкчиликнинг бошқа шаклларида фаолият кўрсатмоқдалар.
Бу ташкилотлар ўзининг катта-кичиклигига қарамай буюртмачи билан ўзаро шартномага мувофиқ қурилишда тўлақонли бош пудратчи сифатида иштирок этиши мумкин. Бу давлатнинг қурилиш ташкилотлари йўқолиб кетади деган сўз эмас. Фақат уларнинг ҳиссаси қурилиш ташкилотларининг умумий таркибида камайиб кетади ҳалос. Чунки хусусий ёки жамоа мулкчилигига асосланган қурилиш фирмалари, ҳиссадорлик жамиятларининг бозорни ўрганган холда ўз фаолиятини ташкил қилиш имкониятлари давлат мулкчилигига асосланган корхона (ташкилот) ларга нисбатан бирмунча кўпроқдир.
Қурилиш соҳасидаги давлат корхона ва ташкилотлари давлат мулки ҳисобланиб, унинг назорати остида фаолият кўрсатади. Бундай корхоналарнинг фойда-зарари давлатникидир. Улар марказий ва маҳаллий ҳокимиятларга қарашли бўлиб ишлаб чиқарищдаги давлат бўлинмаси (сектори) ни ташкил этади, энг муҳим ва маъсулиятли қурилишларда бош пудратчи сифатида иштирок этадилар.
Қурилиш соҳасидаги хусусий фирмалар кўпинча кичик корхоналар кўринишида бўлиб, улар айрим шахсларга ёки оилаларга қарашли бўлади ва якка хусусий мулкдор бошчилигида фаолият кўрсатади. Хусусий фирмалар асосан маълум бир қурилиш йуналиши ёки қурилиш-монтаж  ишларига ихтисослашган бўлади ва қурилишда ёрдамчи пудратчи сифатида (майда қурилишлар бундан мустасно) ишти​роқ этадилар. Улар тўлақонли қурилиш иштирокчиси сифатида фаолият кўрсатиши учун ўз уставига эга бўлиши, мавжуд қонун қоидаларга мувофиқ рўйхатдан ўтиши ва махсус ишларни бажариш учун рухсатнома (лицензияга) эга булиши зарурдир. Хусусий фирма эгаси якка бошқарувчи ҳисобланиб, унинг устидан ҳеч ким хўжайинлик қила олмайди, фойда-зарар фақат шу фирмага тегишли бўлади. Бундай фирмалар кичик бизнесда иштироқ этадилар, чунки уларнинг капитал маблағи ва имкониятлари кўпинча чекланган бўлади.
Қурилиш соҳасида фаолият кўрсатаётган фирмаларнинг яна бир тури бир неча соҳибларнинг мулкини бирлаштириш ва тадбиркорликдан олинган фойдани баҳам кўришга асосланган шерикчилик (ширкат) фирмаларидир.
Бундай фирмаларни тузиш, биринчидан, кичик миқдордаги маблағларни жамлаб жамоа мулки кўринишидаги йирик маблағни ташкил қилиш ва уни тадбиркорлик ҳаракатига йўналтириш имконини беради, иккинчидан, тадбиркорлик ҳаракатидаги хавф-хатарлар тақсимланиб ҳар бир тадбиркор учун катта зарар кўриш хавфи камаяди.
Бу турдаги фирмалар икки хил бўлади:
а)
маъсулияти чекланган фирма;
б)
маъсулияти чекланмаган фирма.
Маъсулияти чекланган фирмаларнинг энг кенг тарқалган шакли акционерлик жамиятлари ёки корпорациялардир. Улар томонидан устав капиталига мувофиқ қимматли коғозлар-акциялар чиқарилади. Акциялар ёпиқ жамиятларда фақат ўз ишчиларига, очиқ турдаги жамиятларда эса - барча хоҳловчиларга сотилади. Акция эгалари ҳиссадорларга айланадилар ва фойдадан ўз улушлари - дивидентларини олиб турадилар. Бундай фирмалар номига «лимитед» (ЛТД) яъни «чекланган» деган сўз қўшиб юритилади. Улар ўзининг тўлов мажбурияти фақат устав фонди ҳажмидагина бўлиши билан ҳарактерланади.
Масъулияти чекланмаган фирмаларнинг устав фонди ҳам шерикчилик асосида ташкил топади. Фойда улар ўртасида устав фондидаги ҳиссасига кўра тақсимланади. Бунда ҳиссадорлар тўла хуқуқли ва хуқуқи чекланган шерикларга бўлинади. Мободо фирма банкротликка учраса, унинг зарари қурби етадиган иштирокчилар зиммасида бўлади.
     Қурилиш ташкилотларининг бундай турлари ва уларнинг фаолияти Ўзбекистон Республикасининг қатор қонунларида белгилаб қўйилган. Масалан, «Ўзбекистон Республикасида тадбиркорлик тўғрисида» ёки «Истеъмолчиларнинг ҳуқуқларини ҳимоя қилиш тўғрисида» каби конунларда.

1.5. Қурилишда тадбиркорлик фаолияти асослари
Тадбиркорлик бозор иқтисодиётига хос бўлган махсус иқтисодий фаолият бўлиб, у ҳалқ хўжалигининг ҳамма соҳасида ҳам кенг қулоч ёймокда. Тадбиркорлик фаолияти «Ўзбекистон Республикасида тадбиркор​лик тўғрисида»ги қонунда шундай таърифланади: «Тадбиркорлик - мулкчилик субъектларининг фойда олиш мақсадида таваккал қилиб ва мулкий жавобгарлиги асосида амалдаги қонунлар доирасида ташаббус билан иқтисодий фаолият кўрсатишидир». Тадбиркорлик ҳаракати қурилиш соҳа​сида кўпроқ кичик, қўшма ва ижара корхоналар, хусусий фирмалар ҳамда концернлар кўринишида намоён бўлмоқда. Шу билан биргаликда якка тартибда қурилиш ишларини бажарувчи тадбиркорлар ҳам йуқ эмас. Давлат қурилиш ташкилотлари учун ҳам тадбиркорлик ҳаракатида фаол иштирок этиш шарт-шароитлари яратилган.
Ўзининг фаолияти миқёсига ва ходимларининг сонига қараб фирмалар кичик, ўрта ва йирик корхоналарга бўлинади. Бизнинг Республикамизда қурилиш соҳасида фаолият кўрсатувчи ва 50 кишигача ишчи-хизматчига эга бўлган фирмалар кичик корхоналар деб юритилади.
Хусусий фирма ишини ташкил қилиш учун бошланғич маблағлар зарур бўлади. Бу маблағлар фирма соҳибининг мавжуд маблағи ҳисобига ёки унинг мол-мулки (уй-жойи, қимматбаҳо буюм ва жиҳозлари)ни гаровга қўйиб олинган қарз маблағлари (кредит) ҳисобига ташкил қилинади ва расмийлаштирилган низом (устав)га фаолият кўрсатадиди.
Қурилиш фирмаларининг қўшма ёки ширкат шаклидаги турлари ҳам мавжуд. Бундай фирма шерикчилик негизида тузилиб олинган фойда-зарар унинг иштирокчилари ўртасида тақсимланади.
Қурилиш соҳасида ижара корхоналарининг фаолияти ҳам алоҳида ўрин эгаллайди. Тадбиркорликнинг бу тури ўзгалар мулкидан (мулкчиликнинг ҳар қандай турида) амалда фойдаланиб фаолият кўрсатиш ва фойда олиш тушинилади. Бунда тадбиркорлар ва мулк эгалари мавжуд қонун-қоидаларга мувофиқ корхона ёки ташкилотни ижарага бериш (олиш) шартлари кўрсатилган ўзаро шартнома тузадилар ва унга амал қилиш кафолатини оладилар.
1.6. Қурилиш ташкилотлари бўлинмалари
Қурилиш ташкилоти бўлинмалари ушбу ташкилотнинг турига, ишлаб чиқариш қувватига қараб ҳар хил бўлиши мумкин. Шунинг учун биз буни қурилиш трести мисолида кўриб чиқамиз. Қурилиш трестининг бош бўлаги раҳбариятдир. Унга трест бошқарувчиси, бош муҳандис ва бошқарувчининг ўринбосарлари киради (1.6.1 - расм).
Қурилиш трестининг иккинчи бир бўлагини бошқариш аппаратини ташкил қилувчи ишлаб-чиқариш, маркетинг хизмати, техникавий, режалаштириш, смета-шартномалар тузиш, меҳнат ва иш ҳақи, кадрлар бўлимлари, марказий лаборатория, бош геодезист, бош технолог, бош энергетик, бош механик, ва бухгалтерия ташкил қилади. Улар асосан ишлаб чиқаришга тайёргарлик қилиш ва бошқариш билан шуғулланадилар.
Трестнинг бевосита қурилиш ишлаб чиқаришда фаолият кўсатадиган бўлаги - бу унинг ишлаб чиқариш бўлинмалари ва уларда фаолият кўрсатадиган ишчи- хизматчилардир.
Қурилишни ташкил қилиш ва бошқаришда маъмурий бошқарув ходимларининг роли катта. Улар бошқарувнинг турли воситалари ва  усулларидан фойдаланган ҳолда қурилиш ташкилотининг кўзлаган мақсадига эришишини таъминлайдилар.
Қурилиш устаси (мастер) қурилиш ишлаб чиқаришини ташкил қилиш ва бошқариш тизимида энг қуйи бўғиндир. Унинг вазифаси ўз қўли остидаги ишчиларга иш фронтини яратиш, бунинг учун уларни меҳнат предмети ва қуроллари билан таъминлаш, аниқ иш ҳажмларини кўрсатиб бериш, иш жараёнида унинг сифатини текшириб бориш ва охирида қабул қилиб наряд ёпиш каби ишларни бажариш киради. Қурилиш устаси хизмат вазифасига кўра иш юритувчига бўйсунади.
Қурилишда иш юритувчи (прораб) ўзига ажратилган участкада ягона бошлиқ ҳисобланади. У ўзи бош бўлган объектлар қурилишига ҳар томонлама тўла жавобгардир. Унинг асосий вазифаси қурилиш усталари ишини бошқариш, қурилишда ишчи кучини ва материал-техник ресурслардан тўғри фойдаланиш, иш ва маҳсулот сифатини таъминлаш, белгиланган ишлаб чиқариш режаларини барча кўрсаткичлар бўйича бажарилишини таъминлашдан иборатдир. У иш юритиш ҳужжатларини тузади ва қурилиш усталари томонидан тайёрланган иш юритиш ҳужжатларини текширади ҳамда тасдиқлайди.
Қурилиш ташкилотларида бош муҳандис ишлаб чиқаришни ташкил этиш ва бошқаришда бевосита раҳбарлик ролини ўйнайди. У қурилиш ташкилоти фаолиятидаги техник масалалар бўйича масъулдир. Унинг вазифаси доирасига илм-фан ютуқларини ишлаб чиқаришга қўллаб юқори натижаларни қўлга кириш, янги технология устида бош қотириш, маҳсулот сифа​тини ошириш, меҳнатни муҳофаза қилиш, ташкилотда мавжуд бўлган иш​лаб чиқариш, техникавий, бош механик, бош 

1.6.1 - расм. “159 - қурилиш трести” ОАЖ  ташкилий структураси (2009 йилдаги ҳолати)
технолог, бош энергетик, меҳнат ва иш хақи бўлимларига ва лабораторияларга раҳбарлик қилиш киради.
Қурилиш ташкилотипинг бошлиғи (бошқарувчи, бошлиқ, бошқарув раиси, президент, директор) мазкур қурилиш корхонаси фаолиятига тўла жавобгар ва ўзининг ўринбосарлари, бош муҳандис ва ёрдамчиси орқали бошқарувнинг маъсул шахси ҳисобланади. У режалаштириш, смета-шартнома, марке​тинг, ҳисоблаш ва кадрлар бўлимига бевосита рахбарлик қилади. Бошлиқ ўзи рахбарлик қилаётган қурилиш корхонаси билан буюртмачи, лойиҳачи, ёрдамчи пудратчи, таъминотчи, банк ва шунга ўхшаш бошқа ташкилот, корхона ва муассасалар ўртасидаги муносабатларда ягона хал қилувчи раҳбар ҳисобланади. Айрим масалаларни ҳал қилиш ваколатини у ўзининг ўринбосарлари ва бош муҳандисга бериши ҳам мумкин.
Қурилиш ташкилотларида юқорида санаб ўтилган қатор бўлимлар мавжуд бўлиб, уларнинг ҳар бири бошқарув ишида ўзининг функционал вазифасини бажариш билан иштирок этади.Улар асосан қурилиш ишлаб чиқаришини тайёрлаш, ташкил қилиш ва ҳар бир бўлим ўзига қарашли ишлаб чиқариш бўлагини бошқариш билан шуғулланади.
Мисол учун, бозор иқтисодиётига ўтиш даврида ташкил топган «Маркетинг» бўлимини олсак, унинг бошлиғи бевосита қурилиш корхонаси бошлиғининг ёрдамчиси (ўринбосари) ҳисобланади. Бу бўлим бозорни ўрганиш, ундаги талаб ва эхтиёжни ҳисобга олган ҳолда таклифни амалга ошириш, яратилган маҳсулотни тарғиб қилиш ва сотиш каби масалалар билан шуғулланади. Корхонанинг чет эл андозаларига мос келувчи, рақобатбардош маҳсулот яратишида ва унинг гуллаб-яшнашида бу бўлим алоҳида ўрин эгаллайди.
          1.7. Қурилишни бошқаришнинг ташкилий
             шакллари ва усуллари

Қурилиш тизими динамик ҳисобланади, чунки унда олиб бориладиган қурилишнинг турлари, ҳажми, сарф-харажати ва қурилишни олиб бориш жойи доимо ўзгариб туриши билан ҳарактерланади. Бундан ташқари қурилиш маҳсулотини яратишда жуда кўп ташкилот, корхона ва муассасалар иштирок этади, ўнлаб касб-ҳунар ишчилари бунёдкорлик ишлари билан банд бўлади. Шунинг учун бу тизимни бошқарувсиз тасаввур   ҳам қилиб бўлмайди.  
 Қурилиш ишлаб чиқариши асосан бошқариш аппарати деб аталадиган бир гуруҳ хизматчилар томонидан бошқарилади. Бунда улар турли туман бошқариш воситалари (тех​никаси) ва усулларидан фойдаланишади. Қурилиш ташкилотининг бошқариш аппарати ташкилотнинг катта-кичиклигига, фаолият даражасига ва турига кўра бир-биридан фарқ қилиши мумкин. Давлат қурилиш ташкилотларида бошқарув аппарати тўла шаклланган бўлса-да, хусусий ва жамоага оид қурилиш ташкилотларида бугунги  кунга қадар  бундай бошқарув аппарати  ҳали  тўла  шаклланиб бўлмагани кўзга ташланмоқда. Бунинг асосий сабаби хусусий ва жамоага оид ташкилотларнинг ишлаб чиқариш қувватлари нисбатан кичик, моддий-техник таъминот базаси  ҳам ҳали тўла шаклланиб бўлмаганлигидадир. Масалан, кўплаб хусусий қурилиш фирмаларининг бошқарув аппаратини тахлил қилганда, уларда фирма президенти ва бухгалтер айрим ҳолларда эса иш юритувчи биргаликда фирма фаолиятини бошқармоқдалар. Бу ҳолат фирманинг ривожланишига ва унинг тўлақонли қурилиш корхонасига айланишига салбий таъсир кўрсатмоқда. Қурилиш ташкилотининг тўлақонли бошқарув аппарати 3 гуруҳдан: бевосита ишлаб чиқаришда фаолият кўрсатувчи хизматчилар (уста, иш юритувчи, участка бошлиғи) дан ва функционал хизматчилар (бўлим бошлиқлари, бухгалтерлар, муҳандислар  ва х.к.) дан, ҳамда қурилиш ташкилотининг рахбарияти (бошлиқ, ўринбосарлари) дан ташкил топади.
Бозор иқтисодиёти даврида маркетинг ва менежмент хизматларига зарурият туғилиши билан бошқарув аппаратига маркетинг бўлими бошлиғи (директор) ва менежерлар пайдо бўлдилар. Уларнинг бошқарувдаги асосий вазифалари бозорни ўрганиб бориш ва қурилиш ташкилотлари фаолиятини бозор шароитига мослаштиришдан иборатдир.
Қурилишни бошқаришда қўлланиладиган усулларни қуйидаги  4 гуруҳга ажратиш мумкин:
1. Иқтисодий усул.
2. Маъмурий усул.
3. Ташкилий усул.
4. Ижтимоий- психологик усул.
Иқтисодий усулда бошқариш деганда, кўзланган мақсадга иқтисодий воситалар ёрдамида эришиш тушунилади. Бу усул билан қурилишда фаолият кўрсатадиган ишчи-хизматчиларнинг шахсий ва умумий манфаатлари юзага чиқарилади, бу билан уларда ўз ишига, меҳнат жамоасига меҳр-мухаббат уйғотилади, янада самаралироқ ишлашларига асос солинади. Бу усулда ўз вазифасига масъулият билан ёндошган, меҳнатда ўрнак кўрсатган ишчи-хизматчиларни пул мукофоти билан тақдирлаш, қўшимча иш хақи тўлаш, ҳар хил турдаги мукофотлар бериш тадбирлари кўрилади.
Бошқаришда маъмурий усул ҳам алоҳида ўрин тутади. Бошқаришнинг бу тури амалда буйруқлар, фармойишлар, йўриқномалар, қоидалар, меъёрлар ва бошқалар орқали олиб борилади.
Ташкилий усул қуйидаги таъсир чораларининг мажмуига асосланади: меҳнатни бошқарувчи органлар тизимини шакиллантириш, кадрларни танлаш ва жой-жойига қўйиш, ижрони назорат қилиш ва бошқа чоралар.
Ижтимоий-психологик усулда эса меҳнат жамоасидаги ижтимоий-маънавий ҳолатга таъсир этиш, ишчи-хизматчиларнинг феъл-атвори ва руҳиятини ҳисобга олиб, уларнинг ижтимоий талабини қондириш тадбирлари кўрилади.
Бошқаришнинг барча усулларида фақат ишлаб чиқариш илғорларини тақдирлаш йўли билангина эмас, балки интизомсиз, меҳнат жамоаси олдидаги бурчи ва масъулиятини унутиб қўйган  ёки сифатсиз маҳсулот яратилишига сабабчи бўлган айрим ишчи-хизматчиларни жазолаш (қўшимча иш хақи ва мукофотдан маҳрум қилиш, танбеҳ ва огоҳлантиришлар бериш, ишдан ҳайдашгача бўлган чора-тадбирларни кўриш) йўли билан ҳам бошқаришни амалга ошириш  тушунилади.

1.8.  Қурилишда маркетинг ва менежмент асослари
Бозор муносабатларига ўтиш ва бу муносабатлар тўла шаклланган даврда маркетинг хизмати халқ ҳўжалигининг маҳсулот ишлаб чиқарувчи ҳар бир соҳасида муҳим роль ўйнайди. Хўш, маркетинг нима ўзи, у қурилишда қандай роль ўйнайди? деган савол туғилади.
Маълумки,  бозор муносабатлари шаклланган бир даврда маҳсулотнинг харидоргир бўлиши ва ўз вақтида эгасини топиши ишлаб чиқарувчининг нафақат бугунги, балки эртанги куни (келажаги)ни ҳам белгилаб беради. Шунинг учун ишлаб чиқарувчи олдида бозорни ўрганиш, ундаги талаб ва эхтиёжни туғри аниқлай билиш, яратилган маҳсулотни айирбошлаш ёки сотиш ва шу билан биргаликда ўз рақобатчиларининг иш фаолиятини ҳам назардан четда қолдирмаслик зарурияти туғилади. Бу масалалар билан  шуғулланиш  маркетинг хизматининг асосий  вазифаси ҳисобланади.
Ҳозирги вақтда ҳар қандай қурилиш ташкилотининг тўла-тўкис фаолият кўрсатиши, рақобатбардош маҳсулот яратиши учун маркетинг хизматини ташкил қилиши мақсадга мувофиқдир. Акс ҳолда, у бозор муносабатлари даврида ўз ўрнини топа олмайди, бозордаги рақобатга дош бера олмай тез фурсатда банкротга учрайди (синади). Қурилиш ташкилотларида таш​кил қилинган маркетинг хизмати ўз фаолияти​ни қуйидаги вазифаларни бажаришга қаратмоғи лозим:
1. Маркетинг хизмати мақсадини аниқ билиб олиш ва уни доимо назорат қилиш имконини берувчи шаклга солиш.
2. Бозорни доимо ўрганиб бориш ва шу асосда маҳсулот турлари,
сифати ва миқдорини олдиндан белгилаш.
3. Қурилиш ишлаб чиқаришини бозордаги талаб ва эҳтиёжга мослаштириш.
4. Маҳсулотни четга чиқариш имкониятларини қидириш ва бундай маҳсулот турлари ва миқдорини олдиндан белгилаш.
5. Рақобатчиларнинг иш фаолиятини, уларнинг стратегия ва тактикасини ўрганиш.
6. Маҳсулотларни айрбошлаш ва сотиш режаларини тузиш ҳамда амалга ошириш.
7. Бозорда муқим ўринни эгаллаш, харидорлар сафини кенгайтириш мақсадида реклама ишларини ташкил қилиш.
8. Маркетинг хизматининг янги йўналишлари устида бош қотириш ва уларни ташкил қилиш.
9.
Маркетинг   хизмати   фаолиятини  доимо   «сарфлар-натижалар» кўрсаткичлари бўйича назорат қилиш.
Қурилишда менежмент деганда уни бозор муносабатлари шаклланган даврнинг талаб ва қоидаларига биноан бошқариш тушинилади. Шунинг учун менежерлар махсус тайёргарлик кўрган, бошқаришнинг сир-асрорлари, қонун- қоидаларини чуқур билувчи малакали мутахассислар ҳи​собланадилар. Уларни «ёлланма бошқарувчилар» деб ҳам юритилади. Фирмани бошқариш менежерларнинг касбий фаолияти ҳисобланади.
Бозор иқтисодиёти даврида қурилиш соҳасини менежмент ва маркетингсиз тасаввур ҳам қилиб бўлмайди. Чунки фақат ўз касбининг устаси бўлган менежергина ўзи ишлайдиган қурилиш ташкилотини юқори чўққиларга олиб чиқиши мумкин. Ҳар қандай қурилиш ташкилоти ҳам маҳсулот яратар ва уни бозорга олиб чиқар экан, демак бозорни узлуксиз ўрганиб бориши, ундаги талаб ва таклифларни, эхтиёжни ҳисобга олган ҳолда ўз фаолиятини ташкил қилиши зарурдир.
Ҳозирги бозор иқтисодиётга ўтиш даврида республикамизда пудрат ишларининг бозори ҳам жадал суръатлар билан шакилланмоқда.

Бунинг натижасида қурилиш соҳасида пудрат ишларини бажарувчи ташкилотларни конкурс (тендер савдолари) асосида танлаб олиш одат тусига кирмоқда, яъни қурилиш ташкилотлари тендерда   қатнашиш ва унда ғолиб чиқиш орқали ўзларининг “буюртмалар портфелини” шакллантирмоқдалар. Бу эса қурилиш маҳсулотининг  таннархини пасайишига, бошқача қилиб айтганда унинг иқтисодий оптималлашувига олиб келмоқда.
                                 1.9. Қурилишда тендер савдолари 
Тендер савдолари саноат, уй-жой ва бошқа объектларни қуриш учун буюртмаларни жойлаштиришнинг кенг тарқалган усули ҳисобланади. Умуман олганда тендер савдоларининг асосий мақсади: буюртмачига (инвесторга) қурилиш, монтаж, таъмирлаш ва бошқа ишларни, материаллар ва буюмлар билан таъминлашни, хизматлар кўрсатиш, асбоб-ускуналарни монтаж қилиш ва созлашни келишилган нарҳларда ва муддатларда бажаришни кафолатловчи ташкилотни танлов асосида  олишдан иборатдир.

Ўзбекистон Республикаси ҳудудида қурилиш соҳасисида тендер савдолари Вазирлар Махкамасининг 3 июль 2003 йилдаги “Ўзбекистон Республикаси ҳудудида  капитал қурилиш соҳасида тендер савдолари ҳақида” 302-сонли қарори асосида ташкил қилинмоқда ва ўтказилмоқда.
Бунда манбалардан объектларни қуришда ушбу айрим тавсия этилувчи тавсияга эга.

Тендернинг асосий иштироклари қуйидагилар:

- инвестор;

- буюртмачи;

- танлов савдоларини ташкил этувчи;

- танлов; 

- даъвогар корхона ва ташкилотлар (оферентлар).

Тендер савдолари, одатда, уларни эълон қилган ташкилотларнинг жойлашган манзиллари бўйича ўтказилади. Лекин уларнинг ташкилотлари томонидан бошқа мамлакатларда ҳам ўтказилиши мумкин.
Тендер савдолари ташкилотчиси сифатида ёки бирортаси буюртмачи ёки тендерни ташкил этиш учун унинг томонидан ваколат берилган юридик шахс чиқши мумкин. Одатда, буюртмачи савдоларни ташкил қилишга ушбу ишларни бажаришга ихтисосланган муддат савдоларини (тендерларни) ташкил қилиш бўйича Республика бошқармасини, ёки унинг жойлардаги худудий филиалларини жалб қилади.

Биринчи босқичда, буюртмачи ёзма равишда ташкилотларга мурожаат қилади. Унда объектларнинг рўйхати ва жойлашган манзили, савдоларни ўтказиш усули (очиқ ёки ёпиқ, бошланғич квалификация қилиш билан ёки қилмасдан) ва қайси ҳужжатлар асосида тендер ҳужжатларининг техник қисми тайёрланиши кўрсатилади.
Буюртмачи ва тендер савдосининг ташкилотчиси ўртасида шартнома тузилади. Шартнома тузилганидан сўнг ташкилотчи тендер ҳужжатларини ишлаб чиқишга киришади. Тендер ҳужжатлари қуйидаги бўлимлардан иборат бўлади:

1. Тендер савдоларида қатнашиш учун таклифнома.

2. Савдоларда қатнашувчилар учун йўриқномалар.
3. Техник қисми ( тушунтириш хати, ишлар ҳажмининг рўйхати, материаллар сарфининг рўйхати, асосий чизмалари).

4. Пудрат шартномасининг (контрактнинг) лойиҳаси.

          “Савдоларда қатнашувчилар учун йўриқномалар” ўз навбатида қуйидаги бўлимлардан иборат бўлади:

1. Умумий шартлар ( ишларнинг тавсифи, молиявий манбалар, савдоларда қатнашиш шартлари);
2. Тендер таклифини тайёрлаш ( иккита пакетдан иборат бўлган  тендер таклифига кирувчи ҳужжатлар);
3. Таклифни тақдим этиш ( шакли, мухрланиши, маркировкалаш, таклифни ўзгартириш ёки таклифни қайтариб олиш);
4. Тендер таклифларини очиш ва баҳолаш (савдоларни очиш, таклифларни техник ва молиявий баҳолаш);

5. Тендер таклифини қабул қилиш (таклифни қабул қилиш, келишувни имзолаш, қурилиш ишларининг сифатли бажарилишини кафолатлаш);
6. Ғолибни аниқлаш мезонлари.

          Тайёрланган тендер ҳужжатлари буюртмчи билан келишилади ва шундан сўнг матбуотда эълон берилади. Унда савдоларнинг предмети, ўтказилиш муддати, оферталарнинг тақдим этиш муддатлари, ҳамда бошқа керакли маълумотлар   кўрсатилади. Очиқ савдолар тўғрисидаги эълон лойиҳанинг техник мураккаблигига боғлиқ  равишда савдоларни ўтказишдан камида  1 ой илгари матбуотда чоп этилади. Зарурат  бўлганида ташкилотчи потенциал иштирокчиларга савдоларда қатнашиш учун таклифномалар тарқатади. 

      Буюртмачи билан келишган ҳолда тендер комиссиясининг таркиби шакллантирилади. Одатда, тендер комиссиясининг таркибига буюртмачи, лойиҳа, илмий-тадқиқот, муҳандислик-қидирув, муҳандислик-маслахатчи, молиялаштирувчи, назорат қилувчи, табиатни муҳофаза қилувчи ва жойлардаги маҳаллий ҳокимият органларининг вакиллари киради. 
           Савдоларнинг ташкилотчиси даъвогарлар орасида тендер ҳужжатларининг тарқатилишини таъминлайди ва керак бўлганда биринчи ва иккинчи пакет ҳужжатлари таркибига кирувчи шаклларини тўлдиришга доир тушунтиришлар беради.


    Иккинчи босқичда савдоларнинг ташкилотчиси давогарлардан оферталарни қабул қилишни амалга оширилди. Бунда оферталар махсус журналда рўйхатдан ўтказилади ва унинг қабул қилинганлиги хақида тегишли маълумотнома берилади. Ушбу босқичда ташкилотчи танлов савдогарларининг (тендернинг) регламентини ишлаб чиқади ва уни буютмачи билан келушувдан ўтказилади. 


    Оферент томонидан оферта 2 та конвертда (ташқи ва ички) тақдим этилади. Ташқисига йўриқномада келтирилган савдолар қатнашчиси хақидаги умумий маълумотлар мазмунидаги (1-иловадан 11- иловагача)  1-пакет ҳужжатлари ва муҳрланган конверт солинган бўлади. Ички конвертга 2-пакетнинг ҳужжатлари солинган бўлади. Унда тендер таклифларининг нарҳи (қиймати) ва муддатлари келтирилган қуйидаги ҳужжатлар мавжуд бўлади: қурилишнинг лойиҳасини бажариш бўйича таклифлар, келишувнинг шакли, қурилишнинг умумий графиги ва бажариладиган ишлар ҳажмининг рўйхати.

    Белгиланган кун ва вақти тендер комиссияси конвертларда тақдим этилган таклифларни тендер савдоси иштироқчиларининг вакиллари гувохлигида очади. Тендерда қатнашувчиларнинг ваколатли вакиллари махсус реестрларга имзо қўядилар. Таклифларини қайтариб олишни хоҳлаган иштирокчиларнинг пакетлари  тендер комиссияси 1-пакетларни очади ва тендер ҳужжатларининг тўғри расмийлаштирилганини текширади. Агар, 1-пакет таклифларининг бирорта ҳужжатлари белгиланган талабларга жавоб бермаса, у ҳолда таклифлар рад этилади ва тендер қатнашчиларга қайтариб берилади. Бундай холлар хақидаги маълумотлар тендер таклифларини очиш баённомасига ёзиб қўйилади. Сўнгра комиссия тендер қатнашчиларининг малакасини бахолашга ўтади. Баҳолаш қуйидаги мезонлар бўйича бажарилади: 
· айнан ўхшаш лойихаларни бажариш бўйича тажрибаси;

· молиявий ахволи;

· дебиторлик ва кредиторлик қарзлари;

· олган даромади;

· айланма маблағлари.

          Комиссия фикрига кўра талабларга жавоб бермайдиган иштирокчилар савдолардан чеклаштирилади. Кейинчалик тендер савдолари иштирокчиларининг таклифлари техник жиҳатидан амалга ошириш имконияти мавжудлиги бўйича баҳоланади. Бунда қуйидаги масалалар  кўриб чиқилади: 

· ишлаб чиқаришнинг таянч дастури, шулар жумласидан қурилишнинг графиги ва қурилиш материалари ва буюмларининг етказиб бериш графиги;

· қурилишнинг режаси, ишларни бажариш кетма-кетлигининг ёзма равишда ифодаланиши билан;

· пудратчининг машина, механизм ва асбоб-ускуналарини рўйхати;

· ишларни бажаришда ишлатиладиган асосий материалларнинг рўйҳати;

· жалб қилиниши кўзда тутилган ёрдамчи пудратчилар рўйхати, уларнинг кафолат берувчи хатларини илова қилиш билан;

· ишчи-ходимларнинг малакаси кўрсатилган рўйҳати.


Техник жиҳатдан имкониятсиз бўлган таклифлар рад этилади ва ушбу таклифга тегишли 2-пакет ҳужжатлари очилмасдан оферентга қайтариб берилади. Ушбу холат тендер комиссияси мажлисининг 1-сон баённомасига киритилади. 


Шундан сўнг, тендер комиссияси номзодларнинг ваколатли вакилари гувоҳлигида тендер хужжатларининг 2-пакетини очади. Бунда: оферентнинг номи, у таклиф қилаётган нарх, хамда буюртмачи учун янада фойдалироқ бўлиши мумкин бўлган оферентнинг қўшимча таклифлари (техник ва тижоратга оид) ўқиб эшитирилади (тегишли асосланиши ва ҳисоб-китоблари билан). Таклифлари тегишли шакл бўйича расмийлаштирилмаган ва шу туфайли савдоларда иштироқ этишга  қўйилмаган оферентлар алоҳида санаб ўтилади ва тендер комиссияси мажлисининг 2-сонли баённомасига киритилади. Савдоларда ғолиб чиқан оферентни аниқлаш савдоларнинг туридан катъий назар ёпиқ шаклда ўтказилади. Савдоларда ғолиб чиқан оферент ошкора эълон қилинади, бошқа қатнашчилар эса таклифларининг рад қилинганлиги хақида ёзма кўринишда маълумотнома оладилар. Оферентлар таклифлари бўйича қабул қилинган қарор тендер комиссияси мажлисининг 3-сонли  баённомасида келтирилади. 


Савдолар натижаларини акс этирувчи баённомалар тендер комиссиясининг барча азолари томонидан имзоланади ва буюртмачи томонидан тасдиқланади. Тасдиқланмаган тақдирда улар тендер комиссиясига тегишли асосланган сабаблари кўрсатилган ҳолатда қайтарилиб берилади. Тендер савдоларининг натижалари буюртмачи томонидан тасдиқланган ва Давархитектқурилишқўм томонидан маъқуллангандан сўнг тендер савдолари якунланган деб ҳисобланади. 
Назорат учун саволлар

1. “Қурилишни ташкил этиш ва режалаштириш” фанининг предмети,  мақсади ва вазифалари нималардан иборат?

2. Қурилиш ишлаб чиқариши тўғрисида умумий тушунчалар нималардан иборат?

3. Қурилиш ишлаб чиқариши иштирокчиларига кимлар киради?
4. Қурилиш ташкилотларининг турларига нималар киради?
5. Қурилишда тадбиркорлик фаолияти асослари нима?
6. Қурилиш ташкилотлари бўлинмалари қандай тузилади?
7. Қурилишни бошқаришнинг ташкилий шакллари ва усуллари қандай бўлади?
8. Қурилишда маркетинг ва менежмент асослари нималардан иборат?
9. Қурилишда тендер савдолари  қандай олиб борилади?
2 - боб. Қурилишда лойиҳалашнинг тутган ўрни
   2.1. Лойиҳалашнинг асосий қонун-қоидалари, лойиҳалаш босқичлари ва уларда тузиладиган ҳужжатлар

Лойиҳалаш қурилишдаги дастлабки боcқич бўлиб, у қурилишга
сарф қилинадиган капитал маблағларнинг самарадорлигини таъминлаш ва оширишда ҳал қилувчи рол ўйнайди. Қурилиш ишлаб чиқаришининг техник-иқтисодий кўрсаткичлари, қуриладиган корхоналарнинг ишлаб чиқариш қуввати ва кишилар турмуш даражасининг қай  даражада ўсиши кўп жиҳатдан тайёрланган лойиҳанинг сифатига борғлиқ бўлади.

Лойиҳа деб, бўлажак корхона ёки бинонинг технологияси ва жиҳозланишига оид ечимлар, архитектура-режалаштириш ва конструктив ечимлар, техник-иқтисодий ҳисоблашлар ва асослашлар, смета ва зарурий изоҳлардан иборат график ва матн қўринишидаги материалларнинг мажмуига айтилади.
Лойиҳалар фойдаланиш даражасига кўра икки хил: якка тартибдаги ёки намунавий (типовой) бўлиши мумкин. Якка тартибдаги лойиҳа асосида қуриладигна бинолар қабул қилинган лойиҳавий ечимлар (ҳажми, кўриниши, хоналарнинг жойлашуви ва х.к.) нинг ўзига хос ва такрорланмаслиги, хилма-хиллиги билан ажралиб туради. Намунавий лойиҳалар асосий талаб ва эҳтиёж кўп бўлган бинолар учун тузилади ва бунда қурилишда йиғма конструкцияларни кўплаб ишлатиш, лойиҳалаш ва қурилиш давомийлигини бирмунча камайтириш ҳамда бу билан капитал маблағларнинг иқтисодий самарадорлигини сезиларли даражада ошириш имкониятлари яратилади.
Лойиҳалаш бир ёки икки босқичли бўлиши мумкин. Намунавий лойиҳалардан фойдаланганда ёки катта бўлмаган биноларни лойиҳалаш бир босқичда амалга оширилади ва бунда тўғридан-тўғри ишчи лойиҳаси тузилади. Йирик қурилишларнинг лойиҳаси ёки муҳим аҳамиятга эга бўлган якка тартибдаги лойиҳалар икки босқичда амалга оширилади. Биринчи босқичда қурилиш техник-иқтисодий томондан асосланиб унинг умумий меъёрлар асосидаги нарҳи аниқланса,  2-босқичда ишчи лойиҳаси тузилади.
Лойиҳани тайёрлашда тартибини билиш ёш мутахассислар учун ўта муҳимдир.  Бунда лойиҳалашга бўладиган тайёргарлик ишларини ҳам билиш зарур. У аввало буюртмачининг қурилиш қилиш тўғрисидаги қарор қабул қилиши ва зарур ҳолларда ўз қарорини юқори ташкилотларда ҳимоя қилиши билан бошланади. Шундан сўнг қурилиш учун жой танлаш ва уни ажратишга эришиш, лойиҳа учун топшириқ ва қурилиш паспортини тайёрлаш, ҳамда шаҳар (туман) меъморчилик бўлими орқали қурилишга меъморий режалаштириш талаблари тўплами (АПЗ) тайёрлатиш зарур бўлади. Шундан сўнг буюртмачи ва лойиҳачи ўртасида шартнома тузилиб, кейингиси томонидан қурилишнинг лойиҳа-смета ҳужжатларини ишлаб чиқишга  киришилади.
Тайёрланган лойиҳа нафақат буюртмачи томонидан, балки бош пудратчи томонидан хам маъқулланиши лозим. Лойиҳа маъқул бўлгандан сўнг қабул қилинган ечимларни нақадар тўғри эканлигига, сметаларнинг мавжуд меъёрлар асосида тузилиб капитал маблағларнинг максимал сама​радорлигини таъминлаш кўзда тутилганлигига ишонч ҳосил қилиш мақсадида лойиҳа мутасадди ташкилотлар орқали экспертизага юборилади. Экспертизадан ўтказилиб тасдиқланган топшириқ қурилиш учун қабул қилинади.
2.2. Лойиҳалаш ташкилотлари ва қурилишда қидирув ишларини ташкил этиш 
Лойиҳалаш ташкилотлари қурилишнинг дастлабки босқичидан унинг фаол иштирокчиларидан бири бўлиб, улар буюртмачи томонидан тайёрланган топшириққа мувофиқ ўзаро шартнома асосида қурилишнинг лой​иҳа-смета ҳужжатларини тайёрлаб берадилар.
Лойиҳалаш ташкилотлари бевосита лойиҳалаш институтлари, трестлар, фирмалар ва бошқа бюролар тарзида тузилиши ва фаолият кўрсатишлари мумкин. Лойиҳалаш ташкилотлари маълум бир йўналиш ёки соҳа бўйича ихтисослашган бўладилар. Масалан, саноат қурилиши, фуқаро қурилиши, қишлоқ хўжалиги қурилиши, йўл қурилиши, сув иншоотлари қурилиши ва х.к. Лойиҳалаш ташкилоти қайси бир шаклда тузилмасин фақат Ўзбекистон Республикаси Давархитқурилиш қўмитаси томонидан тасдиқдан ўтиб махсус руҳсатномага (лицензияга) эга бўлгандагина лойиҳалаш соҳасида фаолият кўрсатиши мумкин.
Бажариладиган лойиҳа учун жавобгарлик маъсулияти буйича лойиҳачилар: бош лойиҳачи ва ёрдамчи лойиҳачиларга бўлинади. Бош лой​иҳачи буюртмачи билан лойиҳалаш ишлари учун шартнома тузади ва лойиҳа-смета ҳужжатлари учун тўла жавобгарлик масъулиятини ўзига олади. Лойиҳа тўлалигича ёки унинг асосий қисми (масалан, саноат иншоотларининг технологик қисми) бош лойиҳачи томонидан бажарилади. Йирик бино ва саноат иншоотлари қурилишининг лойиҳасини тайёрлашда бош лойиҳачи унинг алоҳида бўлимларини бажаришга ёрдамчи лойиҳачиларни ҳам шартнома асосида жалб қилиши мумкин. Ленин ёрдамчи лойиҳачилар томонидан ба​жариладиган лойиҳа қисмлари учун ҳам жавобгарлик масъулияти бош лойиҳачида қолади.

Қурилувчи объект лойиҳасининг сифати ҳамда қурилишнинг сифати ва қиймати кўп жиҳатдан лойиҳаланувчи объектнинг барпо этилиши ва фойдаланиш шароитларининг нақадар батафсил ўрганилганлигига боғлиқдир. Шунинг учун асосий лойиҳа ишларининг бошланишидан олдин қурилиш ҳудуди ва қурилиш майдонида керакли қидирув ишлари олиб борилган бўлиши лозим. Бу ишларнинг таркиби ва ҳажми қурилишнинг тури, ҳудуднинг ўзлаштирилганлик ва ўрганилганлик даражасига, объектнинг ўлчамларига ва жойнинг тавсифига боғлиқ бўлади.

Қидирув ишлари: муҳандислик ва техник-иқтисодий қидирувларга бўлинади.

Муҳандислик қидирувлари қурилиш ҳудудининг табиий шароитларини мажмуали ўрганиш мақсадларида лойиҳалаш учун керакли маълумотларни олиш учун олиб борилади. Муҳандислик қидирувлари бир ёки икки босқичда бажарилади ва бу лойиҳалашнинг босқичлари сонига боғлиқ бўлади. Улар муҳандислик-геодезик, геологик ва гидрометереологик қидирувларга бўлинади.

Муҳандислик қидирувлари бўйича ишларни ҳудудий, ихтисослашган қидирув ва лойиҳа-қидирув ташкилотлари бажарадилар. Улар буюртмачининг техник вазифасига (ТВга) мувофиқ жойида амалга оширилади. Вазифага асосан қидирув ташкилотлари ишларнинг дастурини ва сметасини тузадилар.

Қидирув ишларини одатда уч даврда ташкил этилади – тайёрлов, далага оид ва камерал.

Тайёрлов даврида қидирувлар бўйича мавжуд маълумотлар йиғилади, ўрганилади ва умумлаштирилади, қидирув ишлари дастурлари, графиклари ва сметалари тузилади, шартномалар тузилади ва далага оид қидирув бўлинмалари (экспедициялар, партиялар) ташкил қилинади.

Далага оид даврда дастурда кўзда тутилган дала ишлари бажарилади.

Камерал даврда қидирув ишлари материаллари ишлаб чиқилади, лабораторияга оид тадқиқотлар якунланади, ҳисобот материаллари тузилиб буюртмачига топширилади.

Техник-иқтисодий қидирувлар қурилиш ҳудудининг иқтисодий шароитларини ҳамда келажакдаги қурилишни меҳнат, материал-техник ва энергетик ресурслар билан таъминланиш имкониятларини ўрганиш мақсадида олиб борилади. Ушбу қидирувлар жараёнида энг аввал қурилувчи объектни маҳаллий қурилиш материаллари, ёқилғи, сув, электр энергияси, газ, транспорт ва алоқа линиялари билан таъминлаш манбалари аниқланади.

Техник-иқтисодий қидирувлар, одатда, бошқаларидан аввалроқ, яъни лойиҳалашдан анча илгари бажарилади, чунки бу маълумотлар объектни лойиҳалаш ҳақидаги қарорнинг ўзига ҳам таъсир қилиши мумкин.

3 - боб. Қурилиш ишлаб чиқаришИни ташкил

этишни лойиҳалаш
3.1. Қурилишни ташкил этиш лойиҳаси (ҚТЭЛ)  
Қурилишни ташкил этиш лойиҳаси (ҚТЭЛ) лойиҳа-смета ҳужжатларининг таркибий қисмидан бири бўлиб, у буюртмачи, пудратчи ва қурилишни молиялашда ва материал-техник   таъминотида иштирок этувчи барча ташкилот ва корхоналар учун бўлиши шарт бўлган ҳужжатдир. Бу лойиҳа асосан бош лойиҳачи томонидан ишлаб чиқилади ва бунинг учун зарур бўлган сарф-харажатлар асосий лойиҳани тайёрлаш сметасига киритилиб буюртмачи томонидан тўланади.
Қурилишни ташкил этиш лойиҳаси қурилишни ўз вақтида сифатли қилиб битказишда ва сарфланган капитал маблағнинг самарадорлигини оширишда муҳим аҳамият касб этади.
У мазмунан қурилишга тайёргарлик кўриш давридан бошлаб, то уни қуриш ва фойдаланишга топширгунгача бўлган даврлар учун курилиш ишлаб чиқаришини мавжуд меъёрлар, тартиб-қоидалар асосида ташкил қилишни ўзида мужассамлантиради. Бундан келиб чиққан ҳолда ҚТЭЛ таркибига қуйидагилар киради:
1. Тайёргарлик ва асосий қурилиш даврлари учун қурилишнинг бош
тарҳи;
2. Тайёргарлик ва асосий қурилиш даврлари учун қурилишнинг тақвимий  режалари;
3. Объектларни қуриб битказишнинг ташкилий-технологик схемалари;
4. Асосий қурилиш-монтаж ишларининг қайдномаси;
5. Конструкцияларга, материалларга ва технологик жиҳозларга бўлган эҳтиёжлик қайдномаси;
6. Қурилиш машиналари ва механизмларига ҳамда транспорт воситаларига бўлган эҳтиёжлик графиклари;  
7. Қурувчи кадрларга бўлган эҳтиёжлик графиги;
8. Ҳисоблаш-тушунтириш хати.

 Қурилишни ташкил қилиш лойиҳасини тузиш учун қуйидаги бошланғич маълумотлар ва материаллар зарур бўлади:
· лойиҳанинг техник - иқтисодий асослари;
· муҳандислик - қидирув ишларининг  ҳисоботи;
· қурилиш материаллари, конструкциялари, машина ва механизмларни ишлатиш (қўллаш) тўғрисида қабул қилинган ва пудратчи билан келишилган қарорлар;
· қурилиш материаллари, конструкциялари ва жиҳозларини етказиб бериш ва ташиб келтириш шартлари;
· қурилишни энергия ва сув билан таъминлаш манбалари тўғрисидаги маълумотлар;
· буюртмачи ва пудратчининг бошқа талаблари (масалан, вақтинчалик турар-жой биноларига, ёрдамчи ишлаб чиқариш биноларига зарурият ва бошқалар);
· қурилишнинг умумий ва алохида қисмлари бўйича муддатлари.

ҚТЭЛнинг таркиби ва мазмунига объект қурилишининг мураккаблигини ҳисобга олиб қўшимчалар киритилиши мумкин. Мураккаб объектлар учун ҚТЭЛ таркибига қўшимча равишда қуйидагилар киритилади:

- мажмуанинг йириклаштирилган тўрсимон графиги;
- лойиҳалаш, қурилишнинг босқичлари;

- объектларни барпо қилишнинг навбатлари;

- конструкцияларни тадқиқот қилиш, синаш ва кузатиш тартиби бўйича кўрсатмалар;

- режалаштиришга оид геодезик асосни қуриш ва геодезик назорат қилиш услублари бўйича кўрсатмалар;

- оператив алоқа ўрнатишни ташкил қилиш ва қурилишни оператив-диспетчерлик бошқаруви ҳусусиятлари.


     Уй-жой даҳаларини қуришда тақвимий режада қўшимча равишда уй-жой биноларини аҳолига ҳизмат кўрсатишга мўлжалланган муассасалар ва корхоналар билан мажмуали равишда қуришни ва муҳандислик жиҳозланиши, ободонлаштириш ва ҳудудни кўкаламзорлаштириш ишларини бажаришни кўзда тутиши лозим.


       Тоғли ва баланд тоғли, чўлли ва ярим чўлли, ҳамда ўта иссиқ иқлимли ҳудудлар учун   ҚТЭЛни ишлаб чиқишда қўшимча равишда физикавий, географик ва иқтисодий омилларни (кучли шамоллар, кўчкилар, сел келиши, қурилиш объектини узоқлашлганлиги, энергия манбаларининг чекланганлиги ва бошқаларни) ҳисобга олувчи қурилишни тайёрлаш, ташкил қилиш ва амалга ошириш бўйича чоралар мажмуасини кўзда тутиши лозим. 
3.2. Қурилишда ишларни бажариш лойиҳаси (ҚИБЛ)

      Қурилишда ишларни бажариш лойиҳаси (ҚИБЛ) - лойиҳалаш ҳужжати ҳисобланиб, у алоҳида бино ва иншоотлар, уларнинг алоҳида қисмлари, техник жаҳатдан мураккаб ишларни бажариш ҳамда тайёрлов даврининг ишлари учун ишлаб чиқилади.


      Қурилишда иш бажариш лойиҳаси  асосан пудратчи ташкилотларга зарур бўладиган ҳужжат ҳисобланиб, у асосий лойиҳа тасдиқланганидан сўнг бош пудратчи томонидан ёки унинг топшириғига кўра алоҳи​да шартнома асосида технологик лойиҳалаш муассасалари томонидан иш​лаб чиқилади. Бу лойиҳани тузиш билан боғлиқ бўлган барча сарф-харажатлар бош пудратчи томонидан «устама сарфлар» ҳисобига тўланади.

Қурилишда ишларни бажариш лойиҳаси таркибига қуйидаги 3 та асосий технологик ҳужжат  киради:  қурилишнинг тақвимий режаси, қурилишнинг бош тарҳи ва технологик ҳариталар. Бу ҳужжатларнинг турлари, со​ни ва ҳажми қуриладиган объектнинг турига, катта-кичиклигига ва мураккаблигига қараб ўзгариши мумкин. Ҳар қандай ҚИБЛ таркибида қуйидаги ҳужжатлар  бўлиши зарур:
· объект қурилишининг тақвимий режаси;
· қурилишнинг бош тарҳи; 
· қурилишга материаллар, конструкциялар ва жиҳозларни ташиб келтириш графиклари;

· ишчи кадрларга эҳтиёж, уларнинг ўзгариши ва ҳаракатланиши  графиги;
· қурилиш машиналари ва механизмларига бўлган эҳтиёж ҳамда уларнинг ҳаракатланиши графиги;
· алоҳида олинган қурилиш-монтаж ишларининг турини бажариш бўйича технологик хариталар;
· геодезик ишларнии бажариш бўйича қабул қилинган ечим ва кўрсатмалар;

· қурилишни узлуксиз усулда олиб бориш бўйича тадбирлар;
· қурилиш майдончасида вақтинчалик сув, электр, иссиқлик ва оқава сувларни йиғиб олиш тизимларини барпо қилиш бўйича қабул қилинган қарор ва ечимлар;
· технологик асбоб-ускуналар рўйхати;
· қабул қилинган ечим ва қарорларни, иш бажариш усулларини асослаб
берувчи, ҳамда лойиҳанинг техник-иқтисодий кўрсаткичлари ҳисобларини ўзида акс эттирувчи ҳисоблаш- тушунтириш хати.
Қурилишда ишларни бажариш лойиҳасини тузиш учун қуйидаги маълумотлар ва ҳужжатлар зарур бўлади:
· қурилишнинг тасдиқланган лойиҳаси, шу жумладан қурилишни ташкил
этиш лойиҳаси, ишчи лойиҳаси ва сметалар;
· технологик, энергетик ва бошқа хилдаги зарур жиҳозлар ва уларни қурилишга ташиб келтириш тартиби тўғрисидаги маълумотлар;
· қурилиш учун зарурий материаллар, конструкциялар, қисмлар ва ярим тайёр маҳсулотлар билан таъминлаш тўғрисидаги маълумотлар;
· қурилиш-монтаж ташкилотларининг ишлаб чиқариш қувватлари ва имкониятлари тўғрисидаги маълумотлар;
· қурилиш ишлаб чиқаришида иш бажариш, меҳнатни ташкил этиш,
ишларни қабул қилиш, хавфсизлик техникасига оид талаб-қоидалари ва атроф муҳитни муҳофаза қилиш бўйича мавжуд меъёрий ҳужжатлар ва адабиётлар.
Қурилишда ишларни бажариш лойиҳаси мазмуни бўйича қурилиш-монтаж ишларини уларнинг технологик кетма-кетлигини ҳисобга олган ҳолда қачон, кимлар томонидан ва қандай бажарилишини ўзида акс эттирувчи ҳужжат ҳисобланади. Шунинг учун у қурилишда ишчилар меҳнатини тўғри ташкил этиш ва муҳофаза қилиш, ҳар бир қурилиш-монтаж ишларини ўз вақтида ва сифатли қилиб бажаришда муҳим рол ўйнайди.
ҚИБЛни тасдиқлатмасдан туриб қурилиш ишларини бажариш таъқиқланади. 
3.3.    Қурилишни олиб боришнинг ташкилий-
технологик лойиҳаланиши
Қурилишни олиб боришнинг ташкилий-технологик лойиҳаланиши деганда асосан 3.1 ва 3.2- бўлимларда келтирилган  «Қурилишни ташкил этиш лойихаси» (ҚТЭЛ) ва «Қурилишда ишларни бажариш лойиҳаси» (ҚИБЛ) ларни тайёрлаш тушунилади. Бу лойиҳалар таркибига кирувчи «Қурилишнинг чизиқли ёки тўрсимон тақвимий режалари» ни тузишда қурилишнинг меъерий давомийлиги (муддати) асос қилиб олинади. Режа бўйича қурилиш муддати меъёрий муддатдан ортиб кетмаслиги зарур. Қурилишнинг меъёрий муддатлари «Қурилиш меъёрлари ва қоидалари»дан, аниқроғи ҚМҚ 1.04.03-85 тўпламидан олинади. Қурилишни олиб бо​ришнинг ташкилий-технологик лойиҳаланишида «Қурилиш ишлаб чиқаришини ташкил этиш» деб номланган ШНҚ 3.01.01- 03  ҳам асосий меъёрий ҳужжат бўлиб хизмат қилади.
Қурилишда ишлаб чиқаришни ташкил этиш барча ташкилий, техник ва технологик ютуқларнинг якуний натижасига эришишни – шартнома асосида белгиланган муддатда, қурилиш объектини сифатли қилиб тугатиб, ишга туширишни таъминлайди.

Қурилиш объекти шартномаси марказлаштирилган маблағлар ҳисобига танлов асосидаги сотув шартлари ва тузилган шартнома асосида ишни таъминлаб берадиган (бера оладиган) юридик шахслар томонидан тузилади.

Қурилишда «қолдиқ иш (задел)» тушунчаси кейинги йилларда қурилишнинг узлуксизлигини таъминлаш, қурилиш объектларини фойдаланишга топширишда маълум бир ритмга риоя қилиш мақсадида ўтиб бораётган даврнинг охирида бажарилиши лозим бўлган қурилиш-монтаж ишларининг ҳажми тушинилади.
Объектлар бўйича қурилиш муддати танлов асосидаги сотув шартлари бўйича бир тақвимий йилдан ортиқ бўлса, иккинчи ва қолган йиллардаги бажариладиган ишлар қиймати белгиланган тартибда аниқлаштирилади. Қолдиқ қийматнинг аниқлаштирилиши асосий бош шартномага илова қилинадиган қўшимча битим билан расмийлаштирилади.

Мукаммал қурилишда танлов асосидаги сотув, ҳаракатдаги “Ўзбекистон Республикаси ҳудудида капитал қурилишда танлов савдолари тўғрисидаги низом” бўйича регламент қилинади.

Мукаммал қурилишда тўлиқ тугалланган объект қурилиши марказлаштирилган маблағлар ҳисобига амалга оширилиши шарт.

           Лойиҳаларни бошқа маблағлар ҳисобига тарқатилганда, объектларни тўлиқ битказиш томонлар шартномаси ёки танлов савдоси шартлари бўйича қабул қилиниши мумкин.


Объект қурилиши:


Молиялаштиришнинг очиқлиги, лойиҳа ҳужжатлари мавжудлиги, шартнома тузилганлиги, объектнинг Ўзбекистон Республикаси Давархитектқурилишназорат ташкилоти, ҳамда қурилишни ташкил этиш лойиҳаси (ҚТЭЛ) ва ишларни бажариш лойиҳаси (ИБЛ) 3-қисм кўрсатмаларига биноан қайд қилинганда руҳсат берилади.


Объект қурилишини самарадорликни ҳисобга олган ҳолда, қурилиш-монтаж ишларини махсус технология асосида кенгайтириб, бошқарувда бозор шаклини қўллаб, меъёрий харажатларни қисқартиришни таъминлаш ва фойда олиш, саноат ва қурилиш ишлаб чиқаришини рационал мослашувига асосан хорижий ва юртимиз илғор тажриба ютуқларидан фойдаланган ҳолда ташкил қилиш керак. 

Қурилиш ишлаб чиқаришини ташкил қилишда:


объект қурилишида қатнашувлар шартнома асосида келишилган ишни шартнома шартларига, календар график ва иш сифатига биноан бажариши шарт;


материал ресурслари ва ускуналари жамланган ҳолда график асосида, сифат, сертификатлар ва ЎзРСТ бўйича маҳсулот-хомашё биржалари ва қурилиш моллари бозори орқали жамланган ҳолда маҳсулотни етказиб бериш;


бино, иншоот ва унинг қисмларини қурилишнинг монолит ва индустриал усуллари бўйича янги конструкция, маҳсулот, буюм ва жиҳозлардан хорижий инвестиция ва илғор технологиялардан кенг кўламда фойдаланган ҳолда тиклаш;


қурилиш, монтаж ва махсус қурилиш ишларини 2 ва 3 сменали тартибда бажариш, узлуксиз иш ҳафтасининг технологик тартиб ва техник ўриндошликка асосланган объектни бошланғич лойиҳалаштиришини амалга ошириш, унинг қурилиш жараёнини тўлиқ тугатишни амалга ошириш, қурилишдаги таваккалчиликни суғурта қилиш;


Қурилишдаги «қолдиқ иш»нинг миқдори қатор омилларга боғлиқ бўлади. У қурилиш соҳасига, қурилиш объектининг тури ва ҳарактерига, қурилиш даврига қараб мавжуд меъёрлар асосида ҳисоблаб топилади. Бу меъёрлар ҳам юқорида айтиб ўтилган ҚМҚ 1.04.03-85  тўпламида қайд этилган.
Қурилишда «қолдиқ иш»нинг миқдори ҳар бир йилнинг боши ва охирида аниқланади. Унинг миқдори меъёрий кўрсаткичдан кам бўлганида, қурилишда иштирок этувчи барча ташкилот, корхона ва фирмаларнинг, барча ишчи-хизматчиларнинг тўла қувват билан ишлашларини ҳавф остида қолдиради. Яъни ҳаммага ҳам «иш етмай» қолади. Лекин бундан қурилишда «қолдиқ иш» миқдори қанча кўп бўлса, шунча яхши бўлади деган мазмун келиб чиқмаслиги керак. Чунки,               «қолдиқ иш»нинг меъёрдан ортиқ бўлиши тугалланмай қолган қурилишларнинг кўпайиб кетишига олиб келади. 
Назорат учун саволлар
1. Қурилишни ташкил этиш лойиҳаси (ҚТЭЛ) қандай тузилади?
2. Қурилишда ишларни бажариш лойиҳаси (ҚИБЛ) қандай тузилади? 

3. Қурилишни олиб боришнинг ташкилий - технологик лойиҳаланиши қандай бажарилади? 

4 - боб. Қурилиш ишлаб чиқаришини тайёрлаш

4.1. Умумий ташкилий-техник тайёргарлик
ва режавий-иқтисодий тадбирлар

Қурилиш ишлаб чиқаришини ташкил этиш икки даврга: қурилишга тайёргарлик кўриш ва қурилиш-монтаж ишларини бажариш даврларига бўлинади. 
Маълумки, ҳар қандай қурилиш лойиҳасини амалга оширишда ўнлаб, айрим ҳолларда эса юзлаб ташкилотлар, корхона ва муассасалар иштирок этадилар. Уларнинг айримлари қурилиш ишлаб чиқаришини моддий-техник ресурслар билан таъминлашда иштирок этсалар, бошқалари бевосита қурилишда бош пудратчи ёки ёрдамчи пудратчи сифатида қатнашадилар. Бу корхона ва ташкилотларнинг ҳар бирини ўз кўрсаткичлари, кўзлаган мақсади ва иш услуби бўлиб, у ҳамма вақт ҳам қурилишга маъсул ташкилот - бош пудратчининг мақсадларига тўғри келавермайди. Шунинг учун қурилиш ишлаб чиқаришини тайёрлаш қурилиш иштирокчиларининг фаолиятини олдиндан тўғри режалаштириб ташкил қилиш, қурилишни ўз муддатида сифатли қилиб тугаллаш имкониятини беради.

Қурилиш ишлаб чиқаришини тайёрлаш  2 йўналишда олиб борилади:

1. Умумий ташкилий-техник тайёргарлик.
2. Режавий-иқтисодий тадбирлар.

Умумий ташкилий-техник тайёргарлик ишлари буюртмачи ва бош пудратчи томонидан амалга оширилади. Буюртмачи томонидан бажариладиган ишлар қурилиш бошлангунга қадар амалга оширилиши лозим бўлган қуйидаги тадбирлардан иборат бўлади:

а) қурилишни лойиҳа – смета ҳужжатлари билан таъминлаш;

б) қурилиш учун ер майдонини ажратишни ташкил этиш;

в)  қурилишнинг молиявий таъминоти ҳужжатларини расмийлаштириш;
д) қурилиш майдонида иш бошлаш учун тегишли руҳсатномаларни расмийлаштириш;

е) зарур ҳолларда қурилиш майдонида жойлашган бино ва иншоотларни, хонадонларни, ташкилотларни бошқа ерга кўчириш масалаларини ҳал қилиш;

ж) доимий йўл ва йўлаклардан, муҳандислик тармоқларидан қурилиш мақсадларида фойдаланиш учун тегишли руҳсатномалар олиш;

з) зарур технологик жиҳозлар ва маиший анжомларга буюртмалар бериш;

и) қурилиш учун зарур бўлган материал, конструкция ва технологик жиҳозларни ташиб келтиришни ташкил этиш (бош пудратчи билан биргаликда).

Бош пудратчи томонидан амалга ошириладиган тайёргарлик ишлари ўз навбатида қурилиш майдонида ва қурилиш майдондан ташқарида бажариладиган ишларга бўлинади. Қурилиш майдонида бажариладиган тайёргарлик ишлари таркибига қуйидагилар киради:

- геодезик таянч нуқталарни (тўрларини) ҳосил қилиш ва топшириш;

- қурилиш майдонини мавжуд бино ва иншоотлардан, дарахт ва бошқалардан бўшатиш (тозалаш);

- қурилиш майдонини текислаш, ички муҳандислик тармоқларини ташкил қилиш;

- қурилиш учун зарур бўладиган вақтинчалик ва доимий ёрдамчи ишлаб чиқариш бино ва иншоотларни тиклаш (ўрнатиш);

- омбор хўжалигини ташкил қилиш;

- вақтинчалик маъмурий-маиший биноларни, йўл ва йўлакларни барпо қилиш.

Бош пудратчи томонидан майдондан ташқарида бажариладиган тайёргарлик ишлари эса қуйидагилардан ташкил топади:

- магистрал йўллар, электр тармоқлари, сув, электр ва шунга ўхшаш муҳандислик тармоқларини барпо қилиш;

- ўзлаштирилмаган жойларда ишчи-хизматчиларнинг яшаши учун уйларни қуриш, биринчи навбатдаги моддий-техник таъминот шаҳобчаларини барпо қилиш;

- қурилишни бошқариш учун алоқа тизимини ташкил қилиш ва бунинг учун зарурий бино ва иншоотларни тиклаш.

Тайёргарлик ишларидаги иккинчи йўналиш режавий-иқтисодий тадбирлар бўлиб  у асосан бош пудратчи томонидан амалга оширилади ва қуйидаги тадбирларни бажаришни ўз ичига олади:

1. Буюртмачи томонидан кўзда тутилган қурилиш-монтаж ишларини ўз навбатида, тўла ҳажмда ва сифатли қилиб бажариш учун қурилиш ташкилотларининг имкониятларини ҳисобга олувчи иш режаларини тузиш.

2. Янги қурилиш-монтаж ташкилотларини ташкил этиш заруриятини асослаш, мавжуд қурилиш ташкилотларини кўчириш ёки уларнинг ишлаб чиқариш қувватини ошириш масалаларини ҳал қилиш.

3. Буюртмачи билан ўзаро қурилиш шартномасини тузиш ва расмийлаштириш.

4. Қурилишнинг молиявий режасини тузиш.

5. Қурилишда ишларни бажариш лойиҳасини (ҚИБЛни) тайёрлаш.
Қурилиш ишлаб чиқаришини тайёрлаш борасида юқорида санаб ўтилган тадбирларни (ишларни) амалга ошириш қурилиш ташкилотининг муҳандис - техник ходимлари зиммасида бўлиб, улар бу тадбирларнинг ўз вақтида ва тўла ҳажмда  амалга оширилиши қурилиш учун нечоғлик аҳамиятга эга эканлигини жуда яхши билишлари керак.
4.2. Қурилишда муҳандислик тайёргарлигининг мазмуни ва уни ташкил этиш
Қурилиш ишлаб чикаришини тайёрлашда муҳандислик тайёргарлиги алоҳида ўрин тутади. Муҳандислик тайёргарлиги бевосита қурилиш майдрончасида амалга оширилиши билан тавсифланади. Муҳандислик тайёргарлиги таркибига кирувчи ишлар ва тадбирларнинг тури ва ҳажми қурилиш майдончаси жойлашган маҳаллий шарт-шароитларга ва жойнинг ўзлаштирилганлик даражасига боғлиқ бўлади. Бунда асосан қурилиш майдонини бўшатиш (агар дарахтлар ва эски бино ва иншоотлар бўлса),  текислаш, зарур ҳолларда ер ости сувлари сатҳини пасайтириш, ер усти сувларини (ёмғир ва қор сувларини) йиғиб олиш, ҳамда геодезик таянч шаҳобчаларини барпо қилиш, қурилиш учун зарур бўладиган муҳандислик тармоқларини ўтказиш каби тайёргарлик ишлари амалга оширилади.
Муҳандислик - тайёргарлик ишларини ташкил қилишда ва амалга оширишда табиатни ва атроф-муҳитни муҳофаза қилиш масалаларига ҳам алоҳида эътибор бермоқ зарур. Қурилиш майдончасини бўшатиш чоғида қурилишга тўсқинлик қилиши мумкин бўлган дарахтларни имконияти борича кесиб ташламай бошқа жойга кўчириб экиш, ўз ўрнида қоладиганларига қурилиш даврида шикаст етказмаслик чора-тадбирларини кўриш, қурилиш майдончасида мавжуд бўлган хосилдор тупроқ қатламини қурилиш тугагач қайта тўшаш мақсадида қиркиб - суриб бир жойга тўплаб қўйиш (рекультивация қилиш) каби тадбирлар шулар жумласидандир.

          Ишлаб чиқаришни таъминлаб берувчи барча муҳандислик тармоқларини фойдаланишга топширилаётганда фойдаланувчи туман, шаҳар, вилоят қатнашчилари билан (электр тармоқ, сув таъминоти, канализация, коммунэнерго ва алоқа бўлимлари вакиллари) биргаликда қабул қилиниши керак.

          Йирик корхоналар қурилишида ажратиладиган техник тармоқлар тармоқли усул билан ўзаро боғлиқ бўлиб объектни қисмларга ажратади. Уларнинг техник тайёргарлиги қурилиш-монтаж ишларининг тугалланганлигиидан сўнг, объектнинг тўлиқ битмаганлигидан қатъий назар, созлаш ишлари ва агрегат, механизм, мосламаларни синашга рухсат беради. 

Қурилишни ташкил этиш лойиҳасида ажратилган тармоқларга асбоб-ускуналар, конструкциялар, керакли материаллар, меҳнат ресурслари ва механизация воситаларини етказиб беришни аниқлаштириш керак
Назорат учун саволлар
1. Умумий ташкилий - техник тайёргарлик ва режавий - иқтисодий тадбирларга нималар киради? 

2. Қурилишда муҳандислик тайёргарлигининг мазмуни ва уни ташкил этиш қандай амалга оширилади?
5 - боб. Қурилишни оқим усулида ташкил этиш
5.1. Қурилиш ишлаб чиқаришини ташкил этиш усуллари ва уларнинг моҳияти 

Қурилиш ишлаб чиқаришини ташкил қилишнинг 3 хил усули мавжуд бўлиб, улар ўзининг шакли ва моҳияти билан бир-биридан тубдан фарқ  қилади. Булар:
1.Кетма-кет усул

2.Параллел усул

3.Узлуксиз оқим усули

Бу усулларни бир-биридан фарқлаш ва туб моҳиятини англаб етиш мақсадида қуйидаги мисолларни кўриб чиқамиз:

Айтайлик, m та бир хил уйни қуриш зарурияти бўлсин. Битта уйни тиклаш учун Tц  вақт, ҳамма уйларни тиклаш учун эса R миқдорда моддий- техник ресурслар (ишчи кучи, машина-механизмлар ва ашёлар) талаб қилинсин. Режадаги ҳамма m та уйни кетма-кет усулида қуриш учун Т умумий вақт сарф бўлади:

Т=m х Tц

Ҳар бир уй қурилишини олиб бориш учун зарур бўлган моддий-техник ресурслар миқдори эса қуйидагича аниқланади:

r = R / Т

Буларни календар режа кўринишида ифодаласак, қуйидаги кўринишга эга бўлади (5.1., а, б, в - расмлар).

Графикдан кўриниб турибдики, қурилишни кетма-кет усулда олиб борилса, m та уйни тўлалигича қуриб битказиб фойдаланишга топшириш учун максимал вақт талаб қилинади, лекин қурилишни ташкил этиш учун моддий-техник ресурсларга кундалик эҳтиёж эса минимал бўлади. Қурилишни бу усулда ташкил қилинганда ишчиларни ҳамма вақт ҳам ўз касб-кори бўйича иш билан таъминлаш имконияти бўлмайди ва шунинг учун ташкиллаштиришнинг бу усули меҳнат унумдорлигига, ҳамда иш сифатига салбий таъсир кўрсатади. Бунда қурилиш машина ва механизмларидан унумсиз фойдаланиш, уларнинг ишсиз қолиши ҳоллари ҳам учраб туради. Бу эса ўз навбатида қурилиш маҳсулоти нарҳининг ортиб кетишига олиб келади. Қурилишни кетма-кет усулда ташкил қилинганда ҳар бир уй қурилишининг бошланиши ва фойдаланишга топширилиши навбати билан, кетма-кет амалга оширилади.

Параллел усулда эса, барча уй қурилиши бир вақтда бошланиб, бир вақтда фойдаланишга топширилади. Бунда ҳамма (m та) уй қурилиши давомийлиги битта уй қурилиши давомийлигига тенг былади, яъни Т = Тц Лекин, моддий-техник ресурсларга бўладиган кундалик эҳтиёж кетма-кет усулдагига нисбатан m марта ортиб кетади. Бу 5.1., б - расмдаги  тақвимий режада яққол кўзга ташланади.

Графикдан кўриниб турибдики, қурилишни параллел усулда ташкил қилинганда m та уй қурилиши учун минимал вақт сарф бўлади, уйлар фойдаланишга жуда эрта топширилади. Бошқача қилиб айтганда, сарфланган капитал маблағларнинг иқтисодий самарадорлиги ва қурилиш ташкилотлари айланма фондининг айланиш кўрсаткичи бирмунча ортади. Шу билан биргаликда бунда бир турдаги моддий-техник ресурсларга бўлган кундалик эҳтиёжнинг кескин ортиб кетиши қурилиш ишлаб чиқаришини ташкил қилишда қийинчиликлар туғдиради. Кундалик эҳтиёж мавжуд ресурслар миқдоридан ортиб кетса қурилишда ишчиларнинг ва машина-механизмларнинг маълум муддатга ишсиз туриб қолиши ҳоллари содир бўлади. Бу ўз навбатида қурилишнинг давомийлигига, қурилиш маҳсулотининг таннарҳига салбий таъсир кўрсатади.

5.1 – расм. Қурилишни ташкил қилиш услублари

             а-кетма-кет; б-параллел; в-оқимли.
Қурилишни ташкил қилишнинг яна бир усули узлуксиз оқим усулидир. Бу усул юқорида айтиб ўтилган ҳар икки усулнинг яхши томонларини ўзида мужассамлантирган ва камчиликларини бартараф қилган усул ҳисобланади. Қурилишни бу усулда олиб борилганда бир хилдаги ишлар барча уйларда кетма-кет усулда, ҳар хил ишлар эса параллел усулда ташкил қилинади. Бунда m та уйни қуриб фойдаланишга топшириш учун умумий қурилиш давомийлиги ўртача бўлгани ҳолда, бир хил моддий-техник ресурсларга кундалик эҳтиёж минимал даражада сақланиб қолади. Бу усулнинг яна бир бир яхши томони шундаки, бунда моддий-техник ресурслар таъминоти бир текисда, уйларни фойдаланишга топшириш навбати билан (ритмик равишда) амалга оширилади.

Қурилишни узлуксиз оқим усулида ташкил қилиш календар режада қуйидагича кўринишида(5.1., в - расм) бўлади.

5.2. Қурилиш оқимларининг кўрсаткичлари

Қурилиш оқимларининг кўрсаткичлари (параметрлари) 3 гуруҳга бўлинади:

1. Фазовий кўрсаткичлар

2. Технологик кўрсаткичлар

3. Вақт бўйича кўрсаткичлар

Фазовий кўрсаткичлар қурилиш оқимининг иш жараёнида эгаллаган жойини характерлайди. Унга меҳнат фронти, ярус, қамров, бўлинма ва монтаж участкаси кабилар киради. 

Қурилиш оқимининг технологик кўрсаткичларига оддий оқимларнинг сони – п, битта оқим томонидан бажариладиган ёки бажарилган иш ҳажми – V, шу иш ҳажмини бажариш учун меҳнат сарфи -Q ва оқимнинг қуввати - W лар киради.

Махсуслашган, объектга оид ва мажмуа оқимлари уларни ташкил этувчи оддий оқимларнинг сони ва ҳусусиятлари билан тавсифланади. Уларни ташкил қилувчи оддий оқимлар сони эса ишнинг турига, бу ишни ташкил қилувчи меҳнат жараёнларига боғлиқ бўлади. Қурилиш - монтаж иши қанчалик кўп оддий меҳнат жараёнларидан ташкил топган бўлса, бу ишни бажарувчи махсуслашган қурилиш оқими таркибида шунча кўп оддий оқим мавжуд бўлади.

Оқим томонидан бажариладиган иш ҳажми эса объектнинг катта-кичиклигига боғлиқ бўлиб, у шу ишнинг ўлчов бирлигида ўлчанади. Оқим томонидан бажариладиган ишни тўлалигича тугаллаш учун сарфланган меҳнат сарфи  (киши-соат, киши-кун) оқимнинг меҳнат сарфи дейилади.

Қурилиш оқимининг қуввати деганда мазкур оқимнинг вақт бирлиги ичида бажариши мумкин бўлган ёки бажарган ишининг  ҳажми тушунилади. Оқимнинг қувватидан амалда тўла фойдаланишга ҳаракат қилиш лозим. Оқимнинг амалдаги қуввати қуйидагича ҳисоблаб топилади:

W =V / T
          бу ерда: V –оқим томонидан бажариладиган иш ҳажми;

                          Т - шу иш ҳажмини бажариш учун кетган вақт.


Қурилиш оқимининг вақт бўйича кўрсаткичлари таркибига ритм, оқимнинг қадами ва суръати киради.


Қурилиш ишлаб чиқаришини узлуксиз ташкил қилишда оқимнинг фаолиятини ритмик ташкил қилиш муҳим аҳамият касб этади. Оқимнинг ритми деганда унинг битта захваткадаги фаолият даври тушунилганлиги учун уни цикл модули (К) деб ҳам юритилади. Агарда захваткаларда цикл модули ўзгариб ҳар хил қийматга эга бўлса, унинг энг кичик қиймати цикл модули сифатида қабул қилинади. Қурилиш оқимининг фаолият даври цикл модулига тығри пропорционал боғланган. Шунинг учун цикл модули оқимнинг фаолият даврига бошқа кўрсаткичларга қараганда кўпроқ таъсир қилади.


Оқимнинг қадами бир оқим билан иккинчи бир оқимнинг битта захваткада иш бошлашидаги вақт оралиғи бўлиб, аксарият ҳолда у оқимнинг ритмига миқдор жиҳатидан тенг бўлади.


Оддий оқимнинг ритми амалда кўпинча бир хил бўлмаслигини ҳисобга олган ҳолда, оқимнинг вақт бирлиги ичида ишлаб чиқарадиган қурилиш маҳсулоти (қамровлар) миқдорини аниқлаш зарурияти туғилади. Бу қурилиш оқимининг суръати деб аталади ва қуйидагича ҳисобланади:

V = m / t;

             бу ерда: m – қамровлар сони;

                              t – оқимнинг фаолият даври


Қурилиш оқимлари одатда циклограммада, чизиқли ёки тўрсимон тақвимий режа кўринишида акс эттирилади. Қурилиш оқимининг кўрсаткичлари ва улар орасидаги боғлиқликлар 4-расмдаги циклограммаларда яққол кўзга ташланади.

Қурилиш оқимларини лойиҳалашда ва унинг кўрсаткичларини ҳисоблашда компьютердан фойдаланиш имкониятлари катта. Бунинг учун қўйилган масалани ечиш учун дастур тузилади. 


Халқ  хўжалигининг барча соҳаларида бўлганидек қурилиш ишлаб чиқаришида ҳам асосий эътибор меҳнат унумдорлигини ва маҳсулот сифатини оширишга қаратилади. Бу кўрсаткичларнинг юқори бўлиши айниқса бозор иқтисодиёти даврида муҳим аҳамият касб этади.


Меҳнат унумдорлиги ва маҳсулот сифатининг оширилишида ишчи-ходимлар малакасининг юқори бўлиши, фан ва техника ютуқларидан амалда кенг фойдаланиш, қурилиш ишлаб чиқишини тўғри ташкил қилиш каби омиллар асосий ҳал қилувчи ўринни эгаллайди.


Қурилишни тўғри ташкил қилиш ҳар қандай қурилиш - монтаж ишларини имкон даражасида оддий технологик жараёнларга ажратиш ва уларни бажариш учун касб-кори бўйича қурилиш оқимларини звено, бригада тарзида ташкил қилиш, ҳамда уларни зарурий меҳнат қуроллари, моддий-техник ресурслар билан узлуксиз таъминлаш орқали амалга оширилади.


Бунда қурилиш оқимларининг ишлаб чиқариш қувватидан тўла фойдаланилади, уларнинг меҳнат фронти бўйича кўчиб юриш фаолияти даврида ортиқча бефойда вақт сарфларига чек қыйилади, фавқулодда мажбурий содир бўладиган ташкилий-технологик танаффуслар барҳам топади. Шунинг учун оқимларнинг қурилиш ишлаб чиқаришида тутган ўрни беқиёс каттадир.
5.3. Қурилиш оқимларининг турлари ва уларни лойиҳалашнинг умумий қоидалари

Қурилишда оқим деганда бевосита қурилиш-монтаж ишлари билан банд бўлган ишчилар гуруҳи (звено, бригада ва бошқа жамоалар) тушунилади. Қурилиш - монтаж ишлари серашё ва сермеҳнат бўлганлиги учун аксарият кўпчилик ҳолларда улар икки ва ундан ортиқ ишчилар томонидан қурилиш звенолари ёки бригадалари таркибида бажарилади.

Бу ишчилар гуруҳининг бир иш жойидан иккинчи бир иш жойига кўчиб ўтиши  «оқим»  тарзида намоён бўлади. Шунинг учун бу «қурилиш оқими» ёки оддий қилиб «оқим» деб ном олган. Қурилиш оқимлари тузилишига ва яратган маҳсулотига (тугалланган ишига) қараб қуйидаги турларга бўлинади:

1.Оддий оқим;
2. Махсуслашган оқим;
3. Объект оқими4
4. Мажмуали узлуксиз оқим.
Оддий оқим деб, бир ёки бир неча меҳнат жараёнида иштирок этувчи ишчилар гуруҳига айтилади. Улар асосан касб-корининг бир хиллиги ёки бир-бирига яқин бўлиши билан ажралиб туради. Оддий оқим ер ишлари, пойдеворларни тиклаш, ғишт деворларни кўтариш, конструкцияларни йиғиш, сувоқ  қилиш каби алоҳида олинган бир турдаги қурилиш-монтаж ишларини бажариш билан шуғулланади.

Махсуслашган оқим эса бир неча оддий оқимлардан ташкил топган бўлади ва бинонинг алоҳида бир қисмини ёки конструкциясини барпо қилиш билан банд бўлади. Масалан, бинонинг ер ости  қисми, том ишлари, пардозлаш  ишлари каби бир туркум ишлар махсуслашган оқим томонидан бажарилади. Янада тушунарлироқ бўлиши учун бинонинг текис томини барпо қилувчи қурилиш оқимига назар ташлайлик. Томнинг юк кўтарувчи тузилмаси, яъни том ёпма плитаси ўрнатилиб маҳкамлангач унинг устидан буғ ўтказмайдиган қатлам, иссиқлик сақловчи қатлам, текисловчи қатлам (стяжка), бир неча қават ўрама материалдан иборат сув ўтказмайдиган қатлам (томқоплама), томқопламанинг ҳимоя қобиғини барпо қилиш каби ишлар «ҳимояловчи», «том ёпувчи», «бетончи» деб номланадиган оддий оқимлар томонидан амалга оширилади. Бу оқимларнинг ҳаммаси биргаликда бинонинг томини барпо қиладилар. Шунинг учун уларни биргаликда махсуслашган том ёпувчи оқим деб аташ ҳам  мумкин бўлади.
Объект оқими бир неча махсуслашган оқимдан иборат бўлиб, у яратган маҳсулот қуриб битказилган бино ёки иншоот ҳисобланади.

Мажмуали узлуксиз оқим бино ва саноат иншоотлари мажмуасига кирувчи алоҳида олинган бино ва иншоотлар қурилиши билан банд бўлган икки ва ундан ортиқ объект оқимларидан ташкил топади. Ўзи учун ажратилган иш жойларида (қамровлар, яруслар, участкалар, объектларда) қанча вақт фаолият кўрсатишига қараб қурилиш оқимлари қуйидаги турларга бўлинади:

1. Бир хил ритмли оқимлар;
2. Каррали ритмли оқимлар;
3. Ҳар хил ритмли оқимлар.
Агарда қурилиш оқимлари барча қамровларда вақт бўйича бир хил фаолият кўрсатса, бундай оқимлар бир хил ритмли оқимлар дейилади.

Барча қамровлардаги фаолияти вақт бўйича бир хил бўлмасада, лекин каррали бўлса бундай оқимлар ритмли оқимлар деб номланади.

Барча қамровларда вақт бўйича бир хил фаолият кўрсатмайдиган, яъни доимий ритмга эга бўлмаган қурилиш оқимлари ҳар хил ритмли оқимлар дейилади.

Қурилиш ишлаб чиқаришида фаолият кўрсатиш даврига кўра оқимлар қисқа муддатга мўлжалланган, узоқ муддатга мўлжалланган ва доимий (узлуксиз) бўлиши мумкин. Қисқа муддатга мўлжалланган оқимлар алоҳида бир ишни бажариш, бир ёки бир нечта объектни қуриб битказиш учун ташкил қилинади ва шундан сўнг ўз фаолиятини тўхтатади.

Доимий оқимлар қурилиш ташкилотининг бир хил маҳсулотини узлуксиз яратиш борасидаги фаолияти билан боғлиқ бўлиб, бундай оқимлар кўпроқ уйсозлик корхоналарида ҳамда доимо бир хил маҳсулот ишлаб чиқарувчи қурилиш ташкилотларида ташкил этилади.

Қурилиш оқимларини тўғри лойиҳалаш қурилишни ўз вақтида қуриб битказишда ва фойдаланишга топширишда, ҳамда қурилиш маҳсулотининг сифатини таъминлашда муҳим аҳамиятга эга.

Оқимни лойиҳалашдан асосий мақсад, унинг кўрсаткичларини шундай танлаш керак, бунда қурилишнинг узлуксизлиги таъминланиб умумий қурилиш давомийлиги амалда меъёрий кўрсаткичдан ортиб кетмаслиги лозим, иш сифати ва пировардида қурилиш маҳсулоти сифати мавжуд талаб ва қоидаларга тўлалигича жавоб бериши зарур. Бундан ташқари қурилиш оқимини лойиҳалашда қурилиш давомийлигини имконият даражасида қисқартириш ва бу билан қурилишга сарфланадиган капитал маблағларнинг иқтисодий самарадорлигини оширишга ҳаракат қилиш керак. Бу мақсадга барча ҳисобларни қурилиш ташкилотининг моддий-техник таъминоти бўйича мавжуд имкониятларини тўғри эътиборга олган ҳолда бажариш  билангина эришиш мумкин. Чунки  фақат шу тарзда лойиҳаланган қурилиш оқимигина узлуксиз фаолият кўрсатиши ва юқори даражада меҳнат унумдорлигига эришиши мумкин.
Назорат учун саволлар

1. Қурилиш ишлаб чиқаришини ташкил этиш усуллари ва уларнинг моҳияти нимада?
2. Қурилиш оқимларининг кўрсаткичлари  қандай аниқланади?
3. Қурилиш оқимларининг турлари ва уларни лойиҳалашнинг умумий қоидалари нималардан иборат?
6 – боб. Бино ва иншоотлар қурилишини
       ташкил этиш ва тақвимий  режалаштириш
6.1. Тақвимий режалаштиришнинг умумий қоидалари


Тақвимий режалашнинг мақсади: алоҳида бино ва иншоотлар қурилишининг оптимал давомийлигини, тайёрлов ишлари ва қурилиш-монтаж ишлари ҳажми, таркиби, кетма-кетлиги ва муддатларини, асосий асбоб-ускуналар таъминоти муддатларини аниқлаш ва капитал қўйилмалар объектларини тақсимлаш ҳисобланади. 


Тақвимий режалар қурилишни ташкил қилиш лойиҳасининг (ҚТЭЛнинг) таркибий қисми бўлиб, у ўзида мажмуа қурилишидаги асосий ва ёрдамчи биноларнинг қурилиш навбатлари ва муддатларини, капитал маблағлар ва бажариладиган қурилиш-монтаж ишларининг ҳажмлари тақсимотини тўла акс эттиради. Алоҳида олинган объект учун эса ер текислашдан тортиб то бинони қуриб топширгунча бажарилиши лозим бўлган барча турдаги ишларни уларнинг технологик ва ташкилий кетма-кетлигини ҳисобга олган ҳолда амалга оширишни кўзда тутади. Унинг ёрдамида қайси куни қандай ишни бажариш лозим, бунинг учун ишчиларга бўлган талабни, моддий-техник ресурсларга бўлган эҳтиёжни бевосита аниқлаб олиш мумкин.


Тақвимий режалар 3 хил турда бўлади:


1. Чизиқли тақвимий режалар;

2. Тўрсимон тақвимий режалар;

3. Циклограммалар.

Тақвимий режаларни тузиш учун асосан ишчи лойиҳасининг қурилиш-меъморчилик қисми ва смета ҳужжатлари, тақвимий режа тузгунга  қадар ишлаб чиқилган ҚТЭЛнинг алоҳида қисмлари, қурилиш- монтаж ишлари ҳажмлари қайдномаси, зарурий моддий-техник ресурслар ҳисоби, қурилишнинг ташкилий-технологик схемалари ва алоҳида олинган қурилиш- монтаж ишларини бажариш усуллари тарҳи, бинолар мажмуаси қурилишининг меъёрий ва режавий давомийлиги каби бошланғич маълумот ва ҳужжатлар зарур бўлади. Пудратчи ташкилотнинг моддий-техник базаси ва имконияти (қуввати) тўғрисидаги маълумотлар ҳам тақвимий режаларни тузишда муҳим аҳамият касб этади.

Объект қурилишида ишларни бажаришнинг тақвимий режаси икки қисмдан иборат бўлади: чапда - ҳисоблаш қисми ва ўнгда-график қисми.                      Шунинг учун бундай режалар графиклар деб аталади. График қисми юқорида кўрсатиб ўтилгандек 3 хил кўринишда бўлиши мумкин: чизиқли, тўрсимон график ёки циклограмма кўринишда.
6.1- жадвал

Объект қурилишида ишларни бажаришнинг тақвимий режаси

Масъул ижрочи                                                           _________________

Алоҳида олинган объект  қурилиши учун тақвимий режалар тузиш аввало қурилиш-монтаж ишларининг кетма-кетлигини аниқлаб (тузиб) чиқишдан бошланади. Бунда ишларнинг технологик ва ташкилий кетма-кетлигини ҳисобга олиш мақсадга мувофиқ, акс ҳолда тақвимий режани тушуниш ва ундан фойдаланиш бирмунча қийинлашади (6.1 - жадвал).


Бажариладиган ишларнинг рўйхатини тузишда бир хил касбдаги ишчилар бажарадиган ишларни гуруҳларга бирлаштириб ёзиш тузиладиган календар режани соддалаштиради ва уни ўқишни осонлаштиради. Масалан, «Устунларни ўрнатиш», «Стропила тўсинларини ўрнатиш», «Том ёпма плиталарини ётқизиш», «Девор панелларини ўрнатиш» каби ишларнинг ҳаммаси ҳам монтажчилар бригадаси томонидан бажарилишини ҳисобга олган ҳолда, уларни «Конструкцияларни монтаж қилиш» деб гуруҳлаштириш зарур.


Бажариладиган ишларнинг ҳажми бино ёки иншоотнинг лойиҳасидаги ишчи чизмаларга мувофиқ аниқланади. Бунда ҳар бир ишнинг турига ва характерига кўра унинг миқдори (ҳажми) мавжуд меъёрий ҳужжатлардаги (ҚМҚ, ЯМваНлардаги) ўлчов бирликларига мувофиқ аниқланиши шарт. Масалан, ғиштни деворни тиклаш  м3 да, пардадеворларни ғиштдан териш  м2 ларда, механизация ёрдамида ер ишларини бажариш 100 м2 ёки 100 м3 ларда, йиғма конструкцияларни ўрнатиш доналарда ва х.к.


Ҳар бир иш учун меҳнат сарфи алоҳида ҳисоблаб топилади. Меҳнат сарфи «киши-кун» (маш.-смена) ўлчов бирликларида ўлчанади. Алоҳида қурилиш-монтаж иши учун меҳнат сарфи қуйидаги формула ёрдамида ҳисоблаб топилади: 

EMBED Equation.3[image: image5.wmf]
      бу ерда: V –бажариладиган иш ҳажми, натурал кўрсаткичларда; 

                     ВМ - бирлик ишни бажариш учун вақт меъёри (ЕНиРдан олинади);      Тсм – иш сменасининг давомийлиги,соат ( Тсм = 8,2 соат).

Ишчиларга ва моддий-техник ресурсларга бўлган эҳтиёжни аниқлаш ва уларни календар режаларда тўғри акс эттириш муҳим аҳамиятга эга. Бу кўрсаткичлар аксарият ҳолларда календар режаларнинг тушунтириш хатларида жадвал ёки график кўринишида берилади. Ишчиларга бўлган эҳтиёж эса тақвимий режа чизмасининг остки қисмига «Ишчиларнинг ҳаракатланиш графиги» тарзида ҳам акс эттирилади.


Материаллар сарфи мавжуд меъёрларни (ҚМҚ IV-қисмдан олинади) бажариладиган иш ҳажмига кўпайтириш орқали ҳисоблаб топилади ва тушунтириш хатида алоҳида жадвал кўринишида акс эттирилади.


Тақвимий режаларнинг қай даражада тўғри тузилганлиги, уларнинг самарадорлиги ва умуман олганда уларнинг сифат кўрсаткичи қуйидаги техник-иқтисодий кўрсаткичларга қараб баҳоланади:

1. Бино ва иншоотнинг ёки бинолар мажмуасининг тақвимий режа бўйича қурилиши давомийлиги. Бу кўрсаткични ҚМҚдан олинган меъёрий давомийлик билан солиштирилади.

2. Бино ва иншоот қурилиши учун умумий ва нисбий меҳнат сарфлари миқдори. Бунда нисбий меҳнат сарфи умумий меҳнат сарфининг бино ҳажмига (фойдали ёки ишчи майдонига) тақсимлаш орқали аниқланади.

3. Ишларни бажаришда меҳнат унумдорлигини (натурал кўрсаткичларда). Бу кўрсаткич бажариладиган қурилиш- монтаж ишларининг ҳажмини  (м3, м, тн ёки сўмда ифодаланган) умумий меҳнат сарфига (киши-кун) бўлиш орқали аниқланади.

4. Ишчилар сонининг муқимлик (ёки нотекис ўзгариши) коэффициенти. Бу кўрсаткич сменадаги максимал ишчилар сонини (Rmax) ўртача ишчилар сонига (Rўр) нисбати каби аниқланади:

k =

Ўртача ишчилар сони эса  қуйидаги формуладан ҳисоблаб топилади:

Rўр = 
[image: image7.wmf]T

          бу ерда: Q – умумий меҳнат сарфи, киши /кун 

                         Т - қурилишнинг режавий давомийлиги, кун

Ишчилар сонининг муқимлик коэффициенти 1,0-1,5 оралиғида бўлса, тақвимий режа мақсадга мувофиқ тузилган деб ҳисобланади, акс ҳолда тақвимий режани қайта кўриб чиқиш керак бўлади.


Тақвимий режанинг шакли қурилувчи объектнинг ҳусусиятларига мувофиқ келиши ва у ҳақида тўла маълумот бериши лозим.


Тақвимий режалар кўпинча керакли маълумотлари жадвал шаклида келтирилган чизиқли графиклар кўринишида тузилади. Тақвимий режаларни чизиқли график кўринишида ифодалашни Г.Л.Гант таклиф қилган бўлиб, у қурилишининг соддалиги,  фойдаланишда қулайлиги ва яққол кўзга ташланиши билан ажралиб туради. Алоҳида ишларни бажаришнинг тақвимий муддатлари қатъий технологик кетма-кетликка риоя қилиш шартидан келиб чиқиб белгиланади. Бунда навбатдаги ишларни бажариш учун иш фронтини  мумкин қадар минимал муддатларда тақдим этиш лозимлиги  эътиборга олинади.

Айрим ҳолларда ишларнинг фронтини тақдим этиш муддатлари иккита кетма-кет ишлар ўртасида технологик танаффусларга риоя қилиш зарурияти туфайли ортиб кетади. Масалан, юқорида ётувчи темирбетон конструкцияларнинг монтаж қилиниши, фақат таянч конструкцияларининг яхлит қуйма чоклари зарурий мустаҳкамликка (камида R28 нинг 70% гача) эришганидан сўнг амалга оширилиши мумкин. Зарур ҳолларда технологик танаффусларнинг муддатлари янада жадалроқ усулларни қўллаш йўли билан ҳам қисқартирилиши мумкин. Хусусан, яхлит қуйма чокларни қуришда цементнинг бошқа тури ва синфидан фойдаланиш,  электр энергияси ёрдамида қиздириш ёки бетоннинг қотишини тезлаштириувчи бошқа усулларни қўллаш мумкин.

Ишларнинг технологик кетма-кетлиги асосан бино ва иншоотларнинг лойиҳавий ечимига боғлиқ бўлади. Масалан, ички электр тармоқларини ўтказиш совуқчилик, бўёқчилик ва электр-монтаж ишларининг технологик кема-кетлигини аниқлайди. Яширин электр тармоқларини ўтказиш сувоқчилик ва бўёқчилик ишларидан олдин, очиқ электр тармоқларини ўтказишда эса сувоқчилик ишлари электр тармоқларни ўтказишдан олдин бажарилади.
Йилнинг фасли ва қурилиш ҳудудининг иқлимий шароитлари ҳам бир қатор ишларни бажариш кетма кетлигига таъсир қилади. Ёзги мавсумда мумкин қадар ер ишларининг, бетон, темирбетон ишларининг асосий ҳажмларини режалаштириш лозим, чунки уларнинг қишки мавсумда бажарилиши меҳнат сарфи ва ишларнинг таннархини сезиларли даражада ошишига олиб келади. Агар пардозлаш ишлари кузги - қишки мавсумга тўғри келса, унда ойна қўйиш ва бинонинг иситиш тармоқлари ва жиҳозларини қуриш ишларининг тугалланиши пардозлаш ишларини ўз вақтида бошланишини таъминлаши лозим.  Агар ички ва ташқи сувоқчилик бўйича ишларнинг ҳажми йилнинг илиқ мавсумида бажарилиши мумкин бўлса, у ҳолда одатда биринчи навбатда ички сувоқчилик ишлари бажарилади, чунки бу кейинги ишларни бажариш учун  иш фронтини очиб беради. Бироқ, бу давр ичида ташқи ва ички сувоқчилик ишларини тўлиқ бажариш  мумкин бўлмаса, у ҳолда совуқ тушмаслигидан олдин ташқи сувоқчилик ишларини бажаришни тезлаштириш лозим. Ишларни бундай ташкил қилганда ташқи сувоқчилик ишлари    тўлиқ тугаши билан бир вақтнинг ўзида кузги - қишки мавсумда ички сувоқчилик ишларини бажаришга керакли шароитлар мавжуд бўлади ва сувоқчилар узлуксиз иш фронтига эга бўладилар.
         Бироқ чизиқли график кўринишида ифодаланганда қурилиш ишлаб чиқаришининг динамикаси тўлалигича акс эттирилмайди ва ишлар ўртасидаги ўзаро боғланишларнинг кўп хиллиги тўла кўзга ташланмайди.


Тақвимий режаларни циклограммалар кўринишида ишлаб чиқилиши проф. М.С.Будников томонидан таклиф қилинган. Циклограммалар бир хил турдаги объектларни барпо қилишда қулай бўлиб, қурилиш оқимининг вақт ва фазода ривожланишини яққол ифодалаш имкониятини беради. Циклограммаларда ишларнинг технологик ўзаро боғланишни ифодалаш, ишларнинг хусусий фронтларини уларнинг ўзлаштириш тартибида кўрсатиш мумкинлиги, уларни чизиқли графикларга нисбатан самаралироқ эканлигидан далолат беради.Бироқ, алоҳида объектлари бўйича ишлар ҳажми нотекис тақсимланган объектлар қурилишни ташкил қилганда циклограммаларнинг афзаллиги пасаяди ва улардан фойдаланиш қийинлашади. Бундан ташқари циклограммада ишларнинг тавсифлари келтирилмайди.


Тақвимий режани тўрсимон график (модель) кўринишида ифодалашни Д.Е.Келли ва М.Р.Уолкер таклиф қилганлар.


Тўрсимон графикда мураккаб объектни барпо қилиш тартибини яққол кўринишда ифодалаш мумкин. Бундан ташқари ишлар кўрсаткичларининг ҳар қандай четланишлари осонликча кўзга ташланади, ихтиёрий вақтда қурилишнинг аҳволи ҳақида маълумот  олишга қулай.


Тўрсимон графикларнинг камчилиги, уларда ишларнинг технологик кетма-кетлигининг турли вариантларини моделлаштириш имкониятлари йўқ. Бундан ташқари уларда ишларнинг тавсифлари келтирилмайди. Масштабсиз кўринишида қурилганда график усулда меҳнат ва моддий ресурсларга бўлган талабни кўрсатиш мумкин эмас. 
6.2. Турар жой бинолари қурилишини

ташкил этиш ва тақвимий режалаштириш
 
Турар жой биноларини қуриш бошқа фуқаро ёки саноат объектларини қуришдан ўзининг алоҳида ҳусусиятлари билан ажралиб туради. Уларни эътиборга олиш қурилишни режалаштириш ва бошқаришнинг умумий схемасини тўғри аниқлаш имкониятини беради. Ҳар бир объект қурилишни лойиҳалашда қўшимча равишда қуйидаги омилларни ҳисобга олиш лозим: юк кўтарувчи конструкцияларнинг схемасини (юк кўтарувчи кундалак пардаворли каркасли-панелли ва ҳоналар); бино конструкцияларининг материал (ғиштли, йиғма ёки яхлит қуйма бетонли); қаватларнинг сони; бинонинг пландаги узунлиги ва шакли; қурилишнинг белгиланган муддати; табиий-иқлимий шароитлар; ишларни бажаришнинг мавсусий шароитлари; ишларни техникавий ва ташкил қилишнинг эришилган даражаси; ихтисослашганлик даражаси.


Уй-жой биносининг қурилиши одатда 3 та циклга ажратилиб режалаштирилади.


Биринчи цикл - бино ер ости қисмининг қурилиши.


Бу циклда етакчи жараёни ертўла қавати конструкцияларининг монтажи ҳисобланади. Мураккаб геологик ва гидрогеологик шароитларда етакчи жараён бўлиб сунъий асосининг (заминнинг) қурилиш ишлари ҳам бўлиши мумкин. 


Конструкцияларнинг турлар ва ишларнинг хусусиятига кўра бинони захваткаларга (қатровларга) ажратиш амалга оширилади. Ишларни қилиш учун бинони камида 2 та захваткага ажратиш лозимдир.


Монтаж қилиш механизмини танланганда бинонинг «ноль цикли” учун рельсли йўлларда ҳаракатлануви кранларга (МСТК-90, БК-404 ва бошқа) ёки занжирли кранларга афзалликни бериш мақсадга мувофиқдир. Биноларнинг бу цикли учун пневмоғилдиракли кранлардан фойдаланиш сув ўтказмайдиган грунтларда қўшимча равишда  вақтинчалик йўлларни қуришни тақазо этади. “Нол даври» ишларида автокранлардан фойдаланиш уларнинг юк кўтариш қобилияти нисбатан кичик эканлиги учун тавсия этилмайди. Маълум шароитларда бинонинг ер ости қисмини монтаж қилиш учун унинг ер усти қисмини монтаж қилиш учун мўлжалланган крандан фойдаланиш мақсадга мувофиқ ҳисобланади. Бундай шароитлар қаторига қуйидагилар киради: иккала цикл ўртасидаги вақт  бўйича узилиш унча катта бўлмаганда;  котлован тубининг чуқурлиги жуда ҳам кичик бўлганда (кранни ўпирилиш  призмаси чегарасидан узоқроққа ўрнатиш  имконияти мавжуд  бўлган тақдирда). Лекин ҳар қандай ҳолатда  ҳам краннинг танланиши иқтисодий жиҳатдан асосланган бўлиши лозим.


Энли ҳандақнинг қазилиши, оддатда, чўмичининг ҳажми 0,33...0,65 м3 бўлган экскаватор билан бажарилади. Экскаватор ўзгарувчан ускунасининг тури ҳандақнинг ўлчамларига, грунтнинг тури ва гидрогеологик шароитларга боғлиқ бўлади.  Механизациялашган қазишдан сўнг 10 см дан қалин бўлмаган грунтнинг олинмаган қатлами қолдирилади. Тўртта секциядан  иборат бўлган биноларда грунтни бир қамровда, ундан узунроқ биноларда  эса – икки ёки уч қамровда қазиш режалаштирилади. Бино икки ёки ундан ортиқ қамровга ажратилганда, пойдеворларни монтаж қилиш грунтни механизациялашган қазиш 1 –  қамровда тугаллангандан сўнг бошланади.


 Йиғма пойдеворларни монтаж қилиш грунтни қўлда (дастаки) охиригача қазиш ва қумли тўшамани тайёрлаш билан бир вақтда олиб борилади.


Ертўла қаватининг деворлари ва пардеворларини монтаж қилиш (ёки ғиштдан териш) навбатдаги жараён ҳисобланади. Бу жараёнга асосий ишлардан ташқари қуйидаги ишлар ҳам киради: горизонтал ҳимоялашни (изоляциялашни) бажариш, арматурали белбоғларни, даҳлизларни  қуриш, коммуникациялар учун чуқурликларни тайёрлаш.


Ҳандақни ичкари томонидан қайта кўмиш ва пол остига тўшама тўшаш девор блокларининг биринчи қаторини монтаж қилгандан сўнг бажарилади ва графикда деворнинг монтаж қилиниши билан параллел равишда режалаштирилади. Қайта кўмиш қўлда ёки енгил бульдозер ёрдамида ( агар уни  ҳандақга ҳаракатланиб тушиши ёки монтаж крани билан кўтариб туширилишининг имконияти бўлса) бажарилади. Ертўла қаватининг ичкарасига грунт механизациялашган усулда (экскаваторда, транспортёрда, грейфер ўрнатилган монтаж крани ёрдамида) узатилади.


Коммуникацияларнинг (канализация, сув ўтказгич, иссиқлик трассаси, газ қувурлари, электр таъминоти, телефонлаштириш  тармоқларининг) бинога киришлари ва чиқишларини ҳандақни ташқаридан қайта кўмишдан олдин бажарилади.  Ер устидан ётқизиладиган ертўла қувур йўлларини бетон полларни қуришдан олдин бажариш лозим.


Деворларни сувдан ҳимоялашни деворларни монтаж қилгандан сўнг, котлованни ташқи томондан қайта кўмишдан олдин бажарилади. Елимланувчи сувдан ҳимоялашни қамровлар бўйича, суртма сувдан ҳимоялашни эса автогудронаторларнинг ишлаш унумдорлиги юқори (100 м2/с гача) эканлигини эътиборга олиб графикда оқимдан ташқарида  кўрсатиш мумкин.


Ораёпмаларни монтаж қилишни ва пайвандлаш ишларни ертўла қавати полларини бетонлаш якунлангандан сўнг режалаштирилади. Ораёпма плиталарни монтаж қилишни қамровларга ажратиш мақсадга мувофиқ эмас, чунки бу ишлар бўйича машина-соатларнинг сарфи миқдори бўйича пойдеворларни ва девор блокларини монтаж қилиш ишлари даражасидек  катта эмас.


Ҳандақ бўшлиқларини ташқи томондан қайта кўмиш ораёпмаларни монтаж қилиш,  пайвандлаш ва вертикал сувдан ҳимоялаш бажарилганидан сўнг амалга оширилади.


Отмосткани қуриш грунтга оид ва мавсумий шароитлар имконият берганда бевосита ҳандақни қайта кўмишдан сўнг ёки аксинча, ҳудудни ободлаштириш ишлари билан бир вақтда бажарилади.


Бинонинг ер ости қисми бўйича ишларнинг давомийлиги қурилишнинг умумий муддатларига сезиларли таъсир кўрсатади. Ушбу ишларнинг индустрлаштирилишига қарамасдан турар-жой бинолари ер ости қисмининг барпо қилинишига унинг ер усти қисмини монтаж қилинишига нисбат кўпроқ вақт сарфланади. Шуниси қизиқарли-ки, бинонинг ер ости қисми бўйича ишларнинг қиймати умумий смета қийматининг 12...15% ни ташкил қилади.
          Қуйидаги 2 - расмда 9 қаватли 6 секцияли турар жой биносининг ер ости қисми (биринчи цикл) қурилишининг графиги келтирилган.

Иккинчи цикл - бинонинг ер усти қисмини барпо қилиш цикли бўлиб, у қуйидаги ишларни ўз ичига олади: умумқурилиш ишлари; махсус ишлар (сантехник, электромонтаж ишлари ва бошқалар). Ушбу циклнинг етакчи жараёни бўлиб бинонинг ер усти қисмини (қутичасини) монтаж қилиш (ёки ғиштдан териш) ҳисобланади. Бинонинг конструкциялари ва ҳажмига қараб уни қамровларга ажратилади.


Бир секцияли (минорасимон) бинолар қутичасини монтаж қилганда уни тарҳда қамровларга ажратилмайди. Иккиламчи ишлар(чокларни  пайвандлаш ва яхлитлаш, ғишт термаси чокларига шакл бериш ва бошқалар)  монтаж қилиш ишлари билан параллел равишда турли участкаларда бир вақтнинг ўзида бажарилади.


Бино қутисини вертикал йўналишда бир қаватга тенг ярусларга ажратилади, баландлиги икки қаватга мўлжаланган устунли бинолардан ташқари.  Бу ҳолда ярус сифатида қутичанинг икки қавати қабул қилинади.


Тархдаги шакли узунчоқ бинолар қамровларга ажратилади. Уларнинг миқиёси минимумдан - қават-секциядан, то максимумгача- бинонинг қаватигача оралиқда қабул қилинади. Одатда,  3 тадан 6 тагача секцияли (100 м гача) биноларда қамров сифатида  бино қаватининг ярми қабул қилинади. Бунда бир қамровда бинонинг каркаси ва тўсувчи конструкциялари монтаж қилинса, иккинчи қамровда умумқурилиш, сантехник ва электромонтаж ишлари бажарилади. Бундай ҳолда учинчи қават конструкцияларини монтаж қилиш якунлангунча биринчи қаватда пардозлаш ишларини бажаришдан олдинги тайёрлов ишларини бошлаш учун керакли бўлган барча ишлар (тешикларни тўлдириб  текислаш,  изоляциялаш, стяжка қилиш ва бошқалар) якунланиши мумкин.


Кўп секцияли бинолар қурилишини ташкил қилиш асосига уларнинг конструктив ечимидан қатъий назар қуйидаги технологик омиллар қўйилган бўлади:  конструкцияларни икки (ёки ундан ортиқ) параллел оқим бўйича (ҳар бирида 3, 4 ва 5 секцияли бўлган) минорали кранларнинг  тегишлича сони билан монтаж қилиш; монтаж ишлари билан улардан кейинроқ бажарилиши лозим бўлган  умумқурилиш ва махсус ишларни максимал бирлаштириш.

          Бундай ҳолда бино икки участкага, ҳар бир участка эса ўз навбатида қамровларга ажратилади. Конструкцияларни монтаж қилиш ишлари ва улар билан бирлаштирилувчи қурилиш ишлари бир вақтнинг ўзида 2 участкада, лекин ҳар хил қаватлар ва қамровларда бажарилади. Битта вертикал йўналишда қурилиш ёки махсус ишларни монтаж қилиш ишлари билан бирлаштирилиши (ўрнатилган ораёпмаларнинг сонидан қатъий назар) истисно тариқасида махсус тадбирларни амалга оширгандан сўнг рухсат этилади.

Бинонинг ер усти қисмини монтаж қилиш унинг тарҳдаги баландлиги ва конфигурациясига боғлиқ равишда рельсли йўлда ҳаракатлануви минорали кранлар, тиркама ёки ўзи юрар кранлар билан амалга оширилади. Бинони монтаж қилиш суръати ва бундан келиб чиқиб қурилишнинг давомийлиги қабул қилинган монтаж механизмнинг ишлаш унумдорлиги  билан аниқланади.

Графикни тузишда соф монтаж ишларидан ташқари материал ва деталларни - шамоллатиш қутилари ва ахлат қувур йўллари йиғма элементларини, пол остига тўшама тайёрлаш учун зарур бўлган қумни, электр шчитлар,  иситиш ускуналари ва бошқа материаллар ва деталларни бинонинг тегишли қаватларига узатишни кўзда тутиши лозим. Қурилиш конструкцияларини монтаж қилишга параллел равишда зина ва балконлар тўсиқларини қуриш бўйича ишларни бажариш тавсия этилади. Графикда бир ёки икки қават орқада қолиб бажарилувчи  умумқурилиш ишларини режалаштириш лозим. Бундай ишлар таркиби йирик панелли уй-жой биносининг қурилиш графиги мисолида келтирилган. Махсус  ишлар – сантехника ва электромонтаж ишларини бажаришни ташкил қилиш уй-жой биносида умумқурилиш ва пардозлаш ишларини бажариш билан ўзаро боғлиқ равишда амалга оширилади. Ушбу махсус ишларни бошлашдан олдин бинонинг  корпусида қуйидаги ишлар бажарилган бўлиши лозим: бино корпусининг камида икки қавати монтаж қилинган; деразаларга ойна қўйилган ва хонадонлардаги ҳавонинг ҳарорати +50С дан паст бўлмаслиги (электромонтаж ишлари учун) таъминланган; деворларда ариқчалар ва тешикларни ўйиб очиш бўйича ишлар бажарилган; иситиш ускуналари ва электрошкафларга мўлжалланган девор ичкарисига кириб турувчи жойлар сувоқдан чиқарилган; ишчилар учун маиший хонадонлар, прорабнинг хонаси ва омборхоналар жиҳозланган; вақтинчалик электр таъминоти  таъминланган.

Бино корпусининг монтаж ишларини бажаришга тайёрлиги бош пудратчи ва махсус ишларни бажарувчи ташкилот - ёрдамчи пудратчи ўртасида тузадиган икки томонлама далолатнома билан расмийлаштирилади.

Махсус ишлар ўзаро параллел равишда 2 босқичда амалга оширилади: I – босқичда - ишлар сувоқчилик ишларидан олдин, монтаж ишларидан 1...2 қават орқада қолган ҳолда бажарилади. Ушбу босқич ишлари қамровлар бўйича корпуснинг 1 қаватини монтаж қилиш ритмига тенг қадам билан режалаштирилади. II-босқич – ушбу босқичда махсус ишларнинг бошланиши сантехника ва электромонтаж ишлари учун мос тушмайди, чунки ушбу ишлар бўёқчилик ишларининг турли даражадаги тайёрлиги билан боғлиқ бўлади.


Сантехника ишларининг I-босқичи совуқ ва иссиқ сув таъминоти, иситиш тармоқлари, газ таъминотининг ички тизимини монтаж қилишни ўз ичига олади. Далолатнома билан расмийлаштирилувчи иситиш ва сув таъминоти тизими босим остида дастлабки синовдан ўтказилгандан сўнг қурувчилар деворлардаги ва ораёпмалардаги тешикларни тўлдириб яхлитлайдилар, коммуникацияга оид каналлардаги диафрагмаларни бетонлайдилар.


Сантехника ишларининг II -  босқичи бўёқчилик ишларининг биринчи циклидан сўнг бошланади. Бунда санузел ва кухнялар сўнгги бўяш учун тайёрланган бўлади, яъни ювиниш раконовиналари, унитазлар ва газ плиталарини ўрнатиш учун иш фронти очилган бўлади. Бинонинг конструкциясида сантехкабиналар кўзда тутилмаган бўлса, одатда, ванналар ишларнинг I - босқичида,  плиткали поллар қурилганидан сўнг ва ваннахонанинг деворлари пардозланишидан олдин ўрнатилади ва тармоқларга уланади. II - босқичнинг ниҳоясида сантехника жиҳозлари очиш - ёпиш арматуралари билан жамланади ва уларнинг тайёрлиги тегишли далолатнома тузиш билан тасдиқланади. Барча сантехника ишларини битта бригада бажаради.


Электромонтаж ишларининг I - босқичи трассани белгилаб чиқишни, деворларда тешиклар тешиш ва ариқчаларни  ўйиб очиш, яширин симли тармоқлар  учун стоякларни, қувур йўллар ва енгларни (рукавларни) ўтказиш, симларни қисман қотириб жойлаштириб  чиқишни, розетка ва улагичлар учун қутичалар ва бошқа қолдирма деталларни ўрнатишни, қаватлараро, хонадонлараро ва бошқа турдаги электр симларни ўрнатишни ўз ичига олади.


Ўрнатилган қувурлар ва эгилувчан рукавларда симнинг “ўрам”лари қолдирилади. Улар кейинчалик симларни таранглаб тортишда ишлатилади. Ишларнинг комплекси симларни тортиш, ертўла қаватида кабелларни ўтказиш ва йиғилган схемани текшириш билан якунланади. Ушбу босқичда шунингдек электр шчитли хонадонда монтаж ишлари бажарилади. Қишки-кузги мавсумда сувоқчилик-пардозлаш ишлари бошланишидан олдин вақтинчалик манбадан доимий схема бўйича пардозланувчи хонадонларнинг ёритилишини таъминлаш мақсадга мувофиқдир. Монтаж ишларининг тайёрлиги тегишли далолатномада  қайд қилинади.


 Электромонтаж ишларининг II - босқичи хонадонлар шифтлари бўялганидан сўнг бошланади ва деворларга гулқоғоз ёпиштирилгандан (ёки бўялгандан) сўнг тугалланади. Ушбу босқичда ишлар оқимдан ташқари, қамровларга тақсимланмасдан бажарилади. Бўёқчилик ишлари бажарилганидан сўнг хонадонларда патронлар ўрнатилади ва ёритгичлар осилади. Деворлар бўялганидан ёки пардозланганидан сўнг улагичлар, розеткалар, қўнғироқлар, плафонлар ўрнатилади. Пардозлаш ишлари якунланганидан сўнг бинода кучсиз токли тармоқлар: радиотрансляция, диспетчерлик, ёнғинга қарши сигнализация тармоқлари бажарилади. Одатда, кучли ва кучсиз токли ишларни битта звенонинг ўзи бажаради. Айрим ҳолларда, қурилишнинг концентрацияси юқори бўлганда кучсиз токли қурилмаларни ихтисослашган ташкилотлар монтаж қиладилар.

         Лифтларни монтаж қилиш ишларини ташкил этиш. Лифтларни чегариланган иш фронтида, қурилиш, пардозлаш ва электромонтаж ишлари билан боғлиқ ҳолда монтаж қилиш ташкилий томондан маълум қийинчиликлар туғдиради. Бироқ, лифтларни монтаж қилиш ишларини индустрлаштириш ушбу қийинчиликларни енгиш имкониятини бермоқда. Лифтларни монтаж қилишни индустрлаштириш қуйидаги 2 йўналишда амалга оширилмоқда: лифтнинг таркибий қисмларини йириклаштириш ва тюбингларни  қўллаш.

Тюбингларни қўллаб монтаж қилиш усули 2 босқичда бажарилади:


I – босқичда - корхона шароитларида алоҳида панеллардан ҳажмий блок-тюбинг йиғилади. Қурилиш объектига жўнатишдан олдин унга қулфли эшик, кронштейнлар, тўсувчи симтўрлар, металл қутилар, клеммали қутичалар ва бошқа элементлар ўрнатилади.


II – босқичда - тюбингларни монтаж қилиш ва лифтни фойдаланишга топшириш ишлари  бажарилади.


Лифтларни олдиндан жиҳозланган тюбинглардан  монтаж қилиш катта афзалликларга эга: монтаж қилиш муддатлари қисқаради, ишларнинг сифати  яхшиланади,  меҳнатнинг хавфсизлиги ортади, лифтларни қуришнинг таннархи пасаяди.


Лифтларни, одатда, махсус ёрдами пудратчи ташкилотлар монтаж қиладилар. Тюбингларни ўрнатишни бинони монтаж қилувчи мажмуали бригада бажаради. Лифтларни монтаж қилувчи слесарлар бинонинг фақат юқори қаватини монтаж қилиш даврда ишга тушадилар. Лифтлар элементларини тўғрилиш, таркибий қисмларини монтаж қилиш бино конструкциялари монтаж қилинаётган  қамровларда амалга оширилади. Лифтларни ўз вақтида фойдаланишга топширишни таъминлаш мақсадида металл конструкцияларни бўяшни лифтни монтаж қилувчи ташкилот бажаради. 

Учинчи цикл - уй-жой биносида пардозлаш ишларини ташкил қилишдан иборат. Пардозлаш ишларини бошлашдан олдин бино корпусида (секциясида) қурилиш ишлари, санитехника ва электромонтаж ишлари (I - босқичлари) бажарилган бўлиши лозим; пардозлаш материалларини қаватларга узатиш учун юк кўтаргичлар  монтаж қилинган ва фойдаланишга топширилган, автотранспорт воситалари учун  юк кўтаргичларгача етиб бориш йўллари тайёрланган бўлиши лозим; вақтинчалик сув таъминотининг стояклари, электр-кучли ва ёритиш тармоқлари монтаж қилган ва ишга туширилган бўлиши лозим; деразаларнинг ойналари ўрнатилган, ишчилар учун маиший хонадонлар, иш бошқарувчисининг хонаси ва омборхоналар тайёрланган бўлиши лозим.

Бинони ёки унинг бир қисмини пардозлаш учун топшириш махсус далолатнома тузиш орқали  расмийлаштирилади.


Сувоқчилик  ишларини ғиштли биноларда ихтисослашган бригадалар (звенолар) бажарадилар. Йиғма  биноларда эса сувоқчилик ишларининг ҳажми унчалик катта бўлмайди, шунинг учун улар кўпинча мажмуали бригадалар томонидан бажарилади.


Белгиланган муддатлар ва ишчи кучининг мавжудлигига боғлиқ равишда сувоқчилар бутун иш фронтини тўла эгаллаб олишади ёки ишларни оқим усулда бажарилади. Оқим усулида бажарилганда қамров сифатида бинонинг бир қавати қабул қилинади ва оқим бир қаватнинг монтаж қилинишига тенг қадам билан ҳаракатланади. Сувоқчилик ишлари қуйидаги тартибда бажарилади: дастлаб санузел ва ошхоналарда, кейинчалик айрим хоналарда, хонадонинг бошқа ёрдамчи хоналарида ва ниҳоят зина қафасида. Бундай тартиб қисқа муддатларда тор иш фронтига    эга участкаларни  (санузел ва ошхоналарни) бошқа ихтисослашган бригадаларга (звеноларга) бўшатиб бериш имкониятини яратади.


Плитка териш ишлари сувоқчилик ишлари билан бир циклда бажарилади. Сувоқчилик ишлари тугалланиши ва пол ости тўшамаси тайёрланиши билан санузелларда деворлар йилтироқ плиткалар (деворбоп кафель) билан қопланади, полларга эса сопол плиткалар (полбоп кафель) тўшалади. Ошхонада деворлар плиткалар  билан қопланганидан сўнг кошинчилар зина майдончасининг полларига сопол кошинлар тўшашга ўтадилар. Сувоқчилик - кошинчилик ишлари тугаллангандан сўнг ички эшиклар ва фрамугаларга ойна қўйилади, бир қават ойна қўйилган деразаларга эса иккинчи қават ойнаси ўрнатилади.


Поллар остига цементли - қумли тўшама (стяжка) сувоқчилик  ишлари тугалланганидан сўнг, ушбу бригадаларнинг ишчилари кучи билан қурилади.


Бўёқчилик ишлари бино корпусининг барча қаватларида бир вақтда ва 2 босқичда олиб борилади.


Бўёқчилик ишларининг I - босқичида шифтларни шпаклёвка  қилиш ва бўяш, айвонларнинг ва деразаларнинг ташқи ён қирраларини бўяшга тайёрлаш,  деворларни гулқоғоз билан қоплашга ва бўяшга  тайёрлаш, ёғоч-тахта буюмларни бўяшга тайёрлаш ишлари бажарилади.

Девор ва шифтларни бўяшга тайёрлаш қуйидаги операцияларни ўз ичига олади: бутун баландлиги бўйича бўяладиган девор ва шифтлар сиртларини шпаклёвкалаш ва сайқаллаш, ҳамда гулқоғоз ёпиштирилувчи хоналарда девор ва пардеворларнинг юқори қисмини шпаклёвкалаш ва сайқаллаш. Шифтларни елимли бўёқлар билан бўяш ишларининг тугалланиши кейинги ишларни бажариш учун иш фронтини очиб беради. Деворларга гулқоғоз ёпиштириш учун деворлар тайёрланади, уларнинг сиртига махсус таркиблар суртилади ва сўнгра сайқал берилади. Бир вақтнинг ўзида санузеллар ва ошхоналарда деворлар мойли бўёқлар билан бўяшга тайёрланади ва ёғоч-тахта буюмлар “грунтовка” қилинади.


Паркет полларни қуриш ва линолеумни тўшаш плинтусларни ўрнатиш билан бирга сўнгги “ҳўл жараён” - шифтларни бўяшдан сўнг бошланади. Бу ишлар бўёқчилик ишлари каби оқимдан ташқарида бажарилади. Ушбу ишлар тугалланиши билан бўёқчилик ишларининг II - босқичини бошлаш  учун иш фронти очилади.


Бўёқчилик ишларининг II-босқичида деворларга гулқоғоз ёпиштирилади, деворлар ва ёғоч-тахта буюмлар сўнгги бор бўялади. Зина қафасларида бўёқчилик ишлари хоналардаги ишлар тўла якунланганидан сўнг бажарилади. 


Сувоқчилик ва плиткачилик, бўёқчилик ва паркетли пол қуриш, бўёқчилик ва махсус ишларни бажаришни вақт бўйича бирлаштириш секция доирасида ишларнинг фронтини бўлиш орқали эришилади. Масалан, бир хонада деворларга гулқоғоз ёпиштирилса, бошқасида паркетли полни қуриш буйича ишларни олиб бориш мумкин.


Бўёқчилик  ишларини, айниқса, II босқичга таалалуқли ишларни қават-секциялар бўйича қамровларга ажратиш мақсадга мувофиқ эмас. Бўёқчилик ишларининг II-босқичи бутун бино миқёсида, қисқа муддатларда бинони фойдаланишга топшириш олдидан бажарилиши лозим. Бўёқчилик  ишларини бинони захваткаларга ажратиб бажарганда нисбатан узоқ вақт талаб қилинади. Узоқ вақт давомида хоналарда керакли ҳарорат-намлик режимини сақлаб туриш эса жуда қийин. Керакли ҳарорат-намлик режими таъминланмаган тақдирда бўёқчилик ишларининг сифати сезиларли даражада пасайиши мумкин.

    6.3. Саноат биноси қурилишини ташкил этиш ва режалаштириш

Саноат қурилишида асосий ҳажмий-режалаштириш ечими - цехлари блоклар кўринишида бўлган бир қаватли бинолар мажмуи ҳисобланади. Уларни улушига барча қурилаётган саноат корхоналарининг 2/3 қисми тўғри келади.


Кўп қаватли саноат бинолари корпуслари қурилишини ташкил қилишга келганда эса, уларни барпо қилиш ҳусусиятлари юқорида кўриб чиқилган кўп қаватли уй-жой бинолари қурилишининг ҳусусиятларига айнан ўҳшаш бўлади.


Аниқ бир саноат объекти қурилишини ташкилий жихатдан лойиҳалашда кўп сонли омилларни ҳисобга олиш лозим. Уларнинг асосийлари қуйидагилар:

1) юк кўтарувчи конструкцияларининг схемаси;

2) бино конструкцияларининг материали;

3) бинонинг қаватлари сони;

4) тархдаги шакли ва ўлчамлари;

5) қурилишнинг белгиланган муддатлари;

6) табиий - иқлимий шароитлар;

7) ишларни бажаришнинг мавсумийлиги;

8) ишларнинг эришилган технологик ва ташкилий даражаси;

9) ихтисослашганлик даражаси.

Бундан ташқари, қулочларининг ўлчами, бинонинг баландлиги, кўприк кранларининг юк кўтариш қобилияти, йиғма элементларининг максимал массасига кўра саноат бинолари: енгил, ўрта ва оғир турларга бўлинади. 

Енгил турдаги бир қаватли саноат биноларига текистил саноатнинг механойиғиш, ишлаб чиқариш цехлари, омборхона  бинолари ва бошқалар киради. Бундай биноларнинг асосий кўрсаткичлари қуйидагича: қулочлари - 12...18 м;  кўприк кранларнинг  юк  кўтарувчанлиги: агар улар мавжуд    бўлса – 5т гача;  устунларининг массаси 5 т гача; фермалар, тўсинларининг массаси - 11 т, ёпма плиталарининг массаси - 7 т гача. Бундай биноларнинг режалаштириш ва конструктив ечимлари бир хиллиги билан ажралиб туради.

Ўрта турдаги саноат биноларига машинасозлик, пўлат қуйиш, қурилиш индустрияси турли тармоқларининг цехлари киради. Бундай биноларнинг асосий кўрсаткичлари қуйидагича: қулочлари - 18..30 м; баландлиги- 18 м гача; кўприк кранларининг юк кўтарувчанлиги -50 т гача; устунларининг  массаси - 12 т гача; фермаларининг массаси- 30 т гача. Бундай биноларнинг режалаштириш ва конструктив ечимлари нисбатан бир хил. Лекин, бинонинг айрим қулочлари турли кранга оид юклар ва баландликларга ҳам эга бўлиши мумкин. Бу эса йиғма конструкциялар тўпламига маълум ҳилма- хиллик киритади.

Оғир турдаги саноат биноларига оғир машинасозлик, тоғ-металлургия  ва бошқа металлургия саноатининг цехлари киради. Бундай биноларнинг ўзига хослиги қулочлари, баландлигининг ва кранга оид юкларнинг ҳилма-хиллигидадир. Бундан келиб оғир турдаги бино корпуслари ва қулочлари конструкцияларининг материаллари ва массалари турлича бўлади, шу билан бирга ишлар ҳажмларининг тақсимлашини ҳам нотекислиги билан ажралиб туради. Оғир турдаги саноат биноларининг асосий кўрсаткичлари қуйидагича: қулочлари - 24...48 м; баландлиги - 18,0  дан  65,0 м гача; кранга оид юклар - 300 т гача.

Бундай турдаги бинолар технологияга оид оғир асбоб-ускуналар билан жиҳозланган бўлади. Улар учун жуда бақувват, одатда, яхлит қуйма бетонли пойдеворлар, тоннеллар, коммуникацияга оид чуқурлар қурилади. Бу эса ўз навбатда цехларнинг анчагина катта қисмини эгаллайди. Шундай қилиб,  оғир турдаги биноларининг ер ости қисмини қуриш унинг ер усти қисмини қуриш каби анча мураккаблиги билан ажралиб туради.

Саноат биноларини қуришнинг  ташкил қилинишидаги ўзига ҳослик унинг қурилиш қисмини технологик асбоб-ускуналар ва муҳандислик жиҳозлари ва коммуникацияларини монтаж қилиш билан ўзаро боғланишларининг мураккаблигидир. 

Бино қисмларини барпо қилиш кетма-кетлигини шундай лойихалаш лозимки,  бунинг натижасида объект қурилишининг минимал давомийлиги таъминлансин. Бунга эришиш учун асбоб-ускуналари ва коммуникацияларини монтаж қилиш энг кўп вақт талаб қилинувчи цехларни биринчи навбатда барпо қилиш билангина эришиш мумкин.       Қурилиш конструкциялари ва асбоб-ускуналарини монтаж қилиш бўйича оқимлар ривожланишининг йўналиши горизонтал, вертикал ва аралаш бўлиши мумкин. Асбоб-ускуналар ва қувур йўлларини монтаж қилиш схемаларини танлашда шундай йўналишни афзал кўриш лозим-ки, бунда битта технологик мажмуа, цех чегарасида ишга тушириш – созлаш ишларининг бажарилиши учун шароитлар тўлиқ яратилган бўлсин. Горизонтал схема бўйича асосан бинони монтаж қилиш ва асбоб-ускуналарни узатиш ишлари ривожланади.

Объектни фазовий қисмларга ажратиш оқим усулини ташкил қилишнинг зарурий шартидир. Бунда навбатдаги ихтисослашган оқимларга иш фронтни тақдим этиш таъминланди. Объект монтаж участкалари ва ишлаб чиқариш мажмуаларига ажратилади. Участка сифатида бир хил шароитлар мавжуд бўлган, бир хил иш услублари қўлланаладиган ва қурилиш ва монтаж жараёнларини ўзаро боғланиши амалга ошириладиган бинонинг қисми қабул қилинади. Ишлаб чиқариш мажмуаси -  бу ўзаро хом ашёси ва олинадиган махсулотини ягоналиги билан боғлиқ бўлган технологик асбоб-ускуналар ва коммуникацияларнинг йиғиндисидир.

Ишларнинг жадаллиги бошқа мақсадлардаги ҳар қандай объектлар учун қабул қилинганидек мумкин бўлгани минимал ва максимал миқдорлар оралиғида бўлиши мумкин.  Механизацияланган жараёнлар учун минимум сифатида бир сменада ишлайдиган машиналарнинг  иш унумдорлиги қабул қилинса, қўл ишлари учун эса - ишчилар звеносининг бажара оладиган ишининг миқдори қабул қилинади. Максимал жадалликка иш фронтини уч сменада ишловчи машиналар комплекти билан таъминлаш орқали эришилади.

Қурилишнинг цикллари объектининг ҳарактерига боғлиқ равишда сони ва таркиби  жиҳатидан ҳар хил қабул қилиниши мумкин. Аммо одатда, саноат бинолари қурилишида барча ишларини 4 циклга бўлиш қабул қилинган: I - цикл- ер ости қисмини қуриш;  II - цикл- ер усти қисмининг қурилиши, иситиш тизимини ишга тушириш билан; III - цикл-қурилиш ишларини бажариш, шулар жумласидан пардозлаш ишлари ва барча турдаги монтаж ишларини бажариш билан; IV – цикл - асбоб-ускуналарни якка тартибда синаш ва ишга тушириш - созлаш ишларини бажариш.

Биноларни қуриш ва технологик асбоб-ускуналарни монтаж қилиш усуллари бино остига пойдеворлар қуриш ва асбоб-ускуналар ва этажерка остига пойдеворлар қуриш ишларини ўзаро бирлаштириш масаласини ечишга боғлиқ равишда фарқланади.

Очиқ усул ёки тугалланган “нол цикли” усули бино синчи остига пойдеворларни асбоб-ускуна  ва этажерка остига пойдеворлар қуриш билан бир вақтда бажаришини кўзда тутади.

Ёпиқ усул асбоб-ускуналар ва этажерка остига пойдеворларни бинонинг ер усти қисмини барпо қилгандан сўнг қурилишини кўзда тутади.

Асбоб-ускуналарни монтаж қилишнинг бирлаштирма усули бинонинг қурилиш конструкциялари ва этажеркани монтаж қилишни асбоб-ускуналарни узатиш ва ўрнатишни биргаликда олиб боришни кўзда тутади. Бундай усулда битта қурилиш бригадасининг ўзи (оқим) қурилиш конструкцияларни монтаж қилиш билан бирга асбоб-ускуналарни жойига ўрнатиш ишларини хам бажарида. Монтаж қилиш ишларининг давомини (йиғиш, агрегатлаш ва бошқаларни) кейинги ихтисослашган оқим бажаради.

Монтаж қилишнинг ажратма усули қурилиш конструкцияларини монтаж қилишни битта ихтисослашган оқим (қурилиш бригадаси)  билан, асоб-ускуналарини монтаж қилишни (такелаж ишлари, ўрнатиш ва механомонтаж ишлари) эса бошқа ихтисослашган оқим билан тўла қурилган бинонинг ичкарисида бажаришни кўзда тутади.

Аралаш усул бирлаштирма усулдан фарқли равишда асбоб-ускуналарининг бир қисмини қурилиш конструкцияларини монтаж қилишда кейин, қуриб битирилган бинонинг ичкарисида монтаж қилишни кўзда тутади.

Амалиётда у ёки бу усулни танлаш кўплаб омилларга боғлиқ бўлади: асбоб-ускуналарининг ҳарактеристикаларига, қурилиш конструкцияларининг устиворлигига, мавжуд монтаж қилиш механизмларининг параметрларига, ишчи кучининг етарлича мавжудлигига, қурилишнинг белгиланган муддатларига ва бир қатор бошқа омилларга. Юқорида келтирилган барча усуллар ўзининг ижобий томонлари ва камчиликларига эга.

Бирлаштирма усулни қуллаш ажратма усуларга қараганда асбоб-ускуналарни монтаж қилиш бўйича ишларни кўпроқ даражада механизациялаш,     энг асосийси эса - узлуксиз, бир текис оқимли ишлаб чиқаришни ташкил қилиш имконини беради. Шу билан бирга юқори қувватли монтаж кранларини ишлатиш асбоб-ускуналар ва қувур йўлларни монтаж қилишни,  йириклаштирилган блоклар ва тугунларни қўллаш йўли билан, индустрлаштириш даражасини ошириш учун қулай   имкониятлар яратади.

Бирлаштирма усул монтаж қилишнинг жадал усули сифатида барча ишлаб чиқариш звеноларини юқори аниқликда ўзаро боғлашни ва жараёнларни бажаришда қатъий узлуксиз назоратни ўргатишни талаб этади. Шунингдек монтаж қилиш зонасида ишларни ташкил қилиш ҳам жуда мураккаблашади.

Биноларни барпо қилишнинг ажратма усулини ёпиқ усул билан биргаликда қўлланилганда бинонинг ичкарисида бажарилувчи ишлар учун қулай микроиқлимий шароитлар ҳосил бўлиши таъминланади. Бу айниқса кескин табий шароитларга эга бўлган ҳудудлар учун муҳим аҳамият касб этади. Конструкциялар ва асбоб-ускуналарни ажратма усулда монтаж қилиш кранларнинг юк кўтариш қобилиятидан тўлароқ фойдаланиш имкониятларини беради.

Иккала услубнинг ижобий томонлари ва камчиликларини таққослаш натижасида бирлаштирма  услубнинг афзалроқ эканлигига ишонч ҳосил қилиш мумкин, чунки бу услуб  ишларни оқимлар бўйича ташкил қилишнинг қулай  имкониятларини яратиб  беради. Бу имкониятлардан унумли фойдаланиш эса ўз навбатда объектлар қурилиши муддатларининг қисқартирилишига олиб келади. Келажакда оқимли - бирлаштирма услуб объектларни тўла - йиғма монтаж қилинишига ўтишга олиб келади. Бунда фақат қурилиш конструкциялари эмас, балки асбоб-ускуналар ва қувур йўллар ҳам йириклаштирилган блоклар  кўринишида заводларда  тайёрланиб қурилишга етказиб берилади ва қурилиш майдонида фақат уларни йиғиш ишларини бажариш қолади ҳалос.
             Бир қаватли саноат биноси (6.3.1 - расм) қурилишининг  тақвимий  графигини тузиш учун аввал меҳнат харажатлари калькуляцияси тузилади ва сўнг ишларни бажарилиш муддатига асосан чизиқли график чизилади. 
Бир қаватли саноат биноси қурилишининг  тақвимий  графиги

	№
	§§

ЯМваН (ЕНиР)
	Ишларнинг рўйҳати
	Ўлчов

бирлиги
	Ишлар ҳажми
	Вақт меъёри, киши-соат
	Меҳнат-талаблик, киши-кун
	Звено таркиби
	Смена сони
	Иш муддати, кун
	Иш графиги

	1
	2
	3
	4
	5
	6
	7
	8
	9
	10
	11

	1
	Е2-1-5,

Е2-1-24
	Д-271 С-80 бульдозерида ўсимлик қатламини кесиш ва майдонни текислаш
	1000 м2
	66х98= 6,5
	1,9 + 1,44 =3,34
	2,7
	Машинист

5мд-1
	1
	3
	

	2
	Е2-1-7, т.4, п.2а
	Тиғи яхлит бўлган чўмич ҳажми 0,65 м3 сиғимли драглайн экскаваторида 

1 гуруҳли грунтни транспортга ортиб қазиш
	100 м3
	17,35
	3,3


	7,16
	Машинист

6мд-1, машинист ёрдамчиси

5мд-1
	1
	4
	

	3
	Е2-1-7, т.4, п.2г
	Тиғи яхлит бўлган чўмич ҳажми 0,65 м3 сиғимли драглайн экскаваторида 1 гуруҳли грунтни ҳандақ четига тўкиб қазиш
	100 м3
	59,61
	2,8
	20,86
	--// --
	1
	11
	

	4
	Е2-1-15, т.2, п.5
	Д-271 С-80 бульдозерида ҳандақ тубини тозалаб (ортиқча грунтни қирқиш), 

30 м масофага суриш 


	100 м3
	3,67
	0,69+ 2х0,6 = 1,89
	0,86
	Машинист

5мд-1
	1
	1
	

	5
	Е2-1-7, т.4, п.2г
	Бульдозер ёрдамида  тозаланган грунтни экскаватор билан тўкиш жойига (отвал) ташлаш
	100 м3
	3,67
	2,8
	1,28
	Машинист

6мд-1, машинист ёрдамчиси

5мд-1
	1
	1
	

	6
	Е2-1-15, т.2, п.5


	20 м масофага грунтни тўкиш жойига суриш
	100 м3
	8,82
	0,6х2 = 1,2
	1,33
	Машинист

5мд-1
	1
	1
	

	1
	2
	3
	4
	5
	6
	7
	8
	9
	10
	11

	7
	Е2-1-15, т.2, п.5
	Вақтинчалик тўкиш жойидан 5 м масофага грунтни тўкиш жойига суриш


	100 м3
	15,5 
	0,6/2 = 0,3
	0,58
	--// --
	1
	1
	

	8
	Е2-1-21, т.2, п.2
	Д-271 С-80 бульдозерида грунтни 25 м масофага суриш билан пойдевор ёнини грунт билан қайта тўлдириш
	100 м3
	59,61
	0,39+0,2х4 = 1,19
	8,87
	Машинист

5мд-1
	1
	9
	

	9
	Е2-1-58, т.2, п. 2б
	Грунтни 25 м масофага қўлда суриш билан пойдевор ёнини грунт билан қайта тўлдириш
	1 м3
	400
	0,51
	25,5
	Ер қазувчи

2мд-2, 1мд-2
	1
	7
	

	10
	Е2-1-59, т.3, п. 2а
	Электр зичлагичда грунтни зичлаш
	100 м2
	298
	1,9
	70,77
	Ер қазувчи

3мд-4
	1
	18
	

	11
	--
	Ортиқча грунтни МАЗ-205 автосамосвалда 5 км масофага ташиб кетиш
	1 м3
	1735
	--
	49
	Авто хайдовчи-лар 3 синф – 14 киши
	1
	3
	

	12
	Е4-1-27, т.2, п. 1
	Пойдевор блоки остига бетон тўшамаси учун тахтадан қолип тайёрлаш
	1 м2
	52,6
	0,65
	4,27
	Дурадгор

4мд-1,

2мд-1
	1
	2
	

	13
	Е4-1-37, т.2, п. 1
	Пойдевор блоки остига бетон тўшамаси учун қоришма  қуйиш
	1 м3
	26,4
	0,44
	1,45
	Бетончилар 

4мд-1, 2 мд-1
	1
	1
	

	14
	Е4-1-27, т.2, п. 1в
	Пойдевор блоки остига бетон тўшамаси учун тахтадан қолипларни кўчириб олиш
	1 м2
	52,6
	0,2
	1,31
	Дурадгор

4мд-1,

2мд-1
	1
	1
	

	1
	2
	3
	4
	5
	6
	7
	8
	9
	10
	11

	15
	Е4-1-1, п. 9
	Оғирлиги 7,5 т гача бўлган ўрта устунлар остидаги йиғма т/б пойдевор блокларини монтаж қилиш
	1 элемент
	11
	2,82
	3,88
	Монтажчилар – 4мд-1, 3мд-1, 2мд-1 
	1
	2
	

	16
	Е4-1-1, п. 9
	Оғирлиги 5 т гача бўлган йиғма т/б пойдевор блокларини монтаж қилиш


	1 элемент
	38
	2,19
	10,4
	--// --
	1
	3
	

	17
	Е4-1-1, п. 7
	Оғирлиги 3,5 т гача бўлган йиғма т/б пойдевор блокларини монтаж қилиш


	1 элемент
	12
	1,74
	2,6
	--// --
	1
	3
	

	18
	Е3-2
	Пойдевор блокларини 

2 марта иссиқ битум мастикасида сувдан ҳимоялаш қатламини суркаш
	100 м2
	3,21
	11,8
	4,75
	Сувдан ҳимояловчи – 3мд-2
	1
	2
	

	19
	Е4-1-4, т.4, п.6а
	Оғирлиги 8 т гача бўлган устунларни монтаж қилиш
	1 элемент
	38
	6,6
	31,34
	Монтажчи

5мд-1, 4мд-1, 3мд—2, 2мд-1
	2
	3
	

	20
	Е4-1-4, т.4, п.8а
	Оғирлиги  15 т гача бўлган ўрта устунларни монтаж қилиш
	1 элемент
	11
	9,5
	13,06
	--// --
	2
	1
	

	21
	Е4-1-4, т.4, п.5а
	Фахверк устунларини монтаж қилиш
	1 элемент
	12
	5,85
	8,8
	--// --
	1
	2
	

	22
	Е4-1-18, т.1, п.2
	Устунларни пойдеворлар билан туташган жойини ҳажми 0,1 м3 дан кўп бўлган бетон қоришмаларида тўлдириб бекитиш
	1 туташ-ган жой
	49
	1,25
	7,65
	Монтажчи

4мд-1,

 3мд-1
	1
	4
	

	1
	2
	3
	4
	5
	6
	7
	8
	9
	10
	11

	23
	Е4-1-18, т.1, п.1
	Устунларни пойдеворлар билан туташган жойини ҳажми 0,1 м3  гача бўлган бетон қоришмаларида тўлдириб бекитиш
	1 туташ-ган жой
	16
	0,83
	1,67
	--// --
	1
	1
	

	24
	Е4-1-6
	Узунлиги 6 м гача бўлган пойдевор тўсинларини монтаж қилиш
	1 дона
	46
	2
	11,5
	Монтажчи

5мд-1, 4мд-1, 3мд-2, 2мд-1
	2
	1
	

	25
	Е4-1-17
	Пойдевор тўсинлари чокларини пайвандлаш 
	1 м чок
	37
	0,56
	2,6
	Пайвандчи  

5мд-1
	1
	3
	

	26
	Е5-1-9
	Устунлар орасига металл боғловчи ва тиргакларни монтаж қилиш
	1 дона элемент
	58
	3,5
	25,4
	Монтажчи

5мд-1, 4мд-1, 3мд-2, 2мд-1
	2
	3
	

	27
	Е4-1-6
	Оғирлиги 11 т гача бўлган кран ости тўсинларини монтаж қилиш


	1 дона элемент
	54
	8
	54
	Монтажчи

5мд-1, 4мд-2, 3мд—2, 
	2
	5
	

	28
	Е4-1-17
	Кран ости тўсинларининг чокларини пайвандлаш
	1 м чок
	94
	0,95
	11,1 
	Эл. пайвандчи  

5мд-2
	1
	3
	

	29
	Е4-1-18
	Кран ости тўсинлари чокларини тўлдириш
	1 тугун
	60
	2,8
	21
	Монтажчи

 4мд-2, 3мд-2
	1
	5
	

	30
	Е4-1-6
	Узунлиги 18 м бўлган том тўсинларини монтаж қилиш
	1 элемент
	30
	8,5 
	31,88
	Монтажчи

6мд-1, 5мд-1, 

4мд-1, 3мд-1, 

2мд-1
	2
	3
	

	31
	Е4-1-17
	Том тўсинлари туташмаларини пайвандлаш
	1 м чок
	54,82
	0,95
	6,51
	Эл. пайвандчи  

5мд-1
	1
	7
	

	32
	Е4-1-7
	Юзаси 20 м2 гача бўлган том ёпмаларини монтаж қилиш
	1 элемент
	162
	1,32
	26,73
	Монтажчи

4мд-1, 3мд-2, 

2мд-1
	2
	3
	

	1
	2
	3
	4
	5
	6
	7
	8
	9
	10
	11

	33
	Е4-1-17
	Том ёпмалари чокларини пайвандлаш
	1 м чок
	92
	0,56
	6,44
	Эл. пайвандчи  

5мд-1
	1
	7
	

	34
	Е4-1-19
	Том ёпмалари чокларини майда тошли қоришма билан тўлдириш
	100 м чок
	14,58
	6,4
	11,66
	Монтажчи

 4мд-2, 3мд-2
	1
	3
	

	35
	Е4-1-8
	Юзаси 10 м2 гача бўлган девор панелларини монтаж қилиш
	1 дона панель
	288
	3,24
	116,64
	Монтажчи

 5мд-2, 4мд-2, 3мд-2, 2мд-2
	2
	7
	

	36
	Е4-1-8
	Юзаси 15 м2 гача бўлган девор панелларини монтаж қилиш
	1 дона панель
	14
	4,2
	7,4
	--//--
	1
	1
	

	37
	Е4-1-17
	Девор панеллари чокларини пайвандлаш
	1 м чок
	440,6
	0,56
	30,84
	Эл. пайвандчи  

5мд-2
	1
	15
	

	38
	Е4-1-19
	Девор панеллари чокларини тўлдириш
	100 м чок
	21,84
	18,5
	50,5
	Монтажчи

 4мд-2, 3мд-2
	1
	12
	

	39
	Е4-1-22
	Девор панеллари чокларини каноп арқон билан тўлдириш, зичлаш ва чокларни пардозлаш
	10 м чок
	218,4
	2,75
	75,1
	Монтажчи

 4мд-6
	1
	12
	

	40
	Е7-16
	Буғдан ҳимоялаш қатламини битум мастикасида рубероидни елимлаб барпо этиш
	100 м2
	33,5
	7
	29,3
	Том ёпувчи

3мд-2, 2мд-2
	1
	8
	

	41
	Е7-16
	Тахтали иситкич қатламини битум мастикасида елимлаб барпо этиш
	100 м2
	33,5
	12
	50,3
	Том ёпувчи

3мд-3, 2мд-3
	1
	8
	

	42
	Е7-15
	Иситкич қатлами юза-сидан текисловчи сувоқ қатламини цемент-қумли қоришмадан барпо этиш
	100 м2
	33,5
	14,5
	60,7
	Ҳимояловчи (изолировщик) 4мд-4, 3мд-4
	1
	7
	

	1
	2
	3
	4
	5
	6
	7
	8
	9
	10
	11

	43
	Е7-16
	Битум мастикаси ёрдамида сувоқ қатламини грунтлаш (праймерлаш) 
	100 м2
	33,5
	2,24
	9,4
	Том ёпувчи

4мд-1, 2мд-1
	1
	5
	

	44
	Е7-1
	Совуқ битум мастикасида 4 қаватли ўрама қатламини елимлаш
	100 м2
	33,5
	6,2х4 =24,8
	103,9
	Том ёпувчи

4мд-4, 2мд-4
	1
	13
	

	45
	Е7-1
	Юмшоқ томдаги воронка, туташиш жойлари ва бошқаларни қайта елимлаш
	1 дона
	22
	1,4
	3,9
	Том ёпувчи

3мд-1
	1
	4
	

	46
	Е7-1
	Томқоплама устилан ҳимоя қатламини бажариш


	100 м2
	33,5
	4,4
	18
	Том ёпувчи

3мд-3
	1
	6
	

	47
	Е1-8
	Материалларни кранда кўтариб бериш
	10 т
	27,8
	3,4
	11,8
	Такелажчи – 2мд-2
	1
	6
	

	48
	Е4-1-27
	Тасмасимон яхлит пойдеворлар учун шчитлардан қолиплар тайёрлаш
	1 м2
	168

(топши-риқ бўйича)
	0,43
	9,0
	Дурадгорлар

4мд-2,

2мд-2
	1
	2
	

	49
	Е4-1-37
	Тасмасимон яхлит пойдеворлар қолипига бетон қоришмаларини қуйиш ва зичлаш
	1 м3
	42 (топши-риқ бўйича)
	0,22
	1,16
	Бетончилар

4мд-1, 2мд-1
	1
	1
	

	50
	Е3-3
	Арматураланган ғишт деворларини териш
	1 м3
	90,5 (топши-риқ бўйича)
	3,8
	42,98
	Ғишт терувчилар – 4мд-4, 3мд-4
	1
	6
	

	51
	Е3-11
	Қалинлиги  ½  бўлган арматураланган ғиштли пардадеворларни териш
	1 м2
	34,5

(топши-риқ бўйича)
	0,61
	2,6
	Ғишт терувчилар – 4мд-1, 3мд-1
	1
	3
	

	1
	2
	3
	4
	5
	6
	7
	8
	9
	10
	11

	52
	Е6-1-14
	Эшик блокларини ўрнатиш
	Пери-метри бўйича 100 м
	1,1
	7
	0,96
	Дурадгорлар

4мд-1,

2мд-1
	1
	1
	

	53
	Е4-1-8
	Дераза блокларини монтаж қилиш
	1 элемент
	93
	3,5
	40,7
	Монтажчилар-

5мд-1, 4мд-1, 3мд-2, 2мд-1
	2
	4
	

	54
	Е8-2-20
	Дераза блокларига ойна солиш
	1 м2
	768
	0,35
	33,6
	Ойна солувчи – 3мд-3
	1
	11
	

	55
	Е5-1-15
	Металл дарвозаларни ўрнатиш
	1 т
	5,5
	4,3
	3,0
	Монтажчилар-

5мд-1, 4мд-1, 3мд-2, 2мд-1
	1
	1
	

	56
	Е19-26
	Грунтни шағал билан зичлаш
	1 м2
	750
	0,25
	23,4
	Бетончилар- 3мд-3, 2мд-3
	1
	4
	

	57
	Е19-30
	Пол остига бетондан тўшама қатламини барпо этиш
	100 м2
	29,0
	11,5
	41,7
	Бетончилар- 3мд-4, 2мд-4
	1
	4
	

	58
	Е19-27
	Пол остига текисловчи сувоқ қатламини қуриш
	100 м2
	29,0
	23
	83,4
	--//--
	1
	10
	

	59
	Е19-35
	Асфальт бетонли пол қопламасини қуйиш
	1 м2
	1002
	0,31
	38,8
	--//--
	1
	5
	

	60
	Е19-20
	Сопол тахтачалардан пол қопламасини қуриш
	1 м2
	24
	4,61
	13,8
	Кошинловчи – 4мд-2, 3мд-2
	1
	3
	

	61
	Е19-3
	Бетон қопламали полларни қуриш


	1 м2
	2052
	0,52
	133,4
	Бетончилар- 3мд-5, 2мд-5
	1
	13
	

	61
	Е19-17
	Линолеумли пол қопламасини қуриш


	1 м2
	72
	0,39
	3,51
	Кошинловчи – 4мд-1, 3мд-1
	1
	2
	

	62
	Е8-1-15
	Деворларни оддий сифатда суваш
	10 м2
	147,1
	5,3
	97,5
	Сувоқчи –

3мд-10
	1
	10
	

	1
	2
	3
	4
	5
	6
	7
	8
	9
	10
	11

	63
	Е8-1-15
	Фасадда ғиштли деворларни суваш
	10 м2
	10,8
	2,6
	3,5
	Сувоқчи –

3мд-1
	1
	3
	

	64
	Е8-1-24
	Девор ва шипларни оддий бўяш
	100 м2
	43,3
	5,1
	27,6
	Бўёқчилар –

4мд-2, 3мд-2
	1
	7
	

	65
	Е8-2-1
	Хоналар ички юзасини сувли бўёқлар билан оддий бўяш
	100 м2
	43,3
	6,24
	33,8
	Бўёқчилар –

4мд-2, 3мд-2
	1
	8
	

	66
	Е8-1-24
	Бино фасадини силикат бўёғи билан бўяш
	100 м2
	24
	6,24
	18,7
	--//--
	1
	4
	

	67
	Е8-2-43
	Дераза ва эшик блокларини бўяш
	100 м2
	10,38
	6,3
	8,17
	--//--
	1
	2
	

	68
	Е19-26

Е19-30
	Бино ёни йўлаги (отмостка) остига тўшама қатламларини (чақир тош ва бетон) қуриш
	1 м2

1 м3


	450

45
	0,25

9,6
	14,06

34
	Бетончилар- 3мд-2, 2мд-2
	1

1
	4

8
	

	69
	Е19-35
	Бино ёни йўлаги (отмостка)ни асфальтдан қуриш
	1 м2


	450
	0,18
	10,1
	Асфальт-бетончи -4мд-2, 2мд-2
	1
	3
	

	
	Умумқурилиш  ишлари  меҳнатталаблиги
	Σ
	
	
	
	

	
	
	Сантехника ишлари
	%
	8
	
	
	
	
	
	

	
	
	Электр техника ишлари
	%
	5
	
	
	
	
	
	

	
	
	Ободончилик ишлари
	%
	5
	
	
	
	
	
	

	
	
	Бошқа ҳисобга олинмай қолган ишлар
	%
	15
	
	
	
	
	
	

	
	
	Тайёргарлик ишлари
	%
	6
	
	
	
	
	
	

	
	Ҳамма ишлар меҳнатталаблиги
	Σ

6.3.1 – расм. Бир қаватли саноат биносининг тарҳи
Назорат учун саволлар
1. Тақвимий режалаштиришнинг умумий қоидалари нималардан иборат?

2. Турар жой бинолари қурилишини ташкил этиш ва тақвимий режалаштиришнинг қандай ўзига хос хусусиятлари бор?
3. Саноат биноси қурилишини ташкил этиш ва режалаштириш кетма-кетлиги қандай амалга оширилади?
4. Бир қаватли саноат биносини қурилишини ташкил этишда меҳнат харажатлари калькуляцияси қандай тузилади?
64
7 - боб. Бино ва иншоотлар қурилишини ташкил этишда қўлланувчи моделлар. Тўрсимон графиклар
7.1. Тўрсимон тақвимий режалар ҳақида умумий тушунчалар

Қурилишни ташкил қилишда тақвимий режалаштиришнинг аҳамияти жуда катта. Чунки ҳар бир қурилиш-монтаж ишлари олдиндан режалаштирилган ҳажмда ва кунда белгиланган ишчилар томонидан бажарилгандагина бино ва иншоотларни ўз вақтида сифатли қилиб қуриб фойдаланишга топшириш ва маҳсулот таннархини пасайтиришга эришиш мумкин. Акс ҳолда қурилиш жараёнида фавқулодда ташкилий танаффуслар қилишга,  кўзда тутилмаган айрим сарф-ҳаражатлар қилишга тўғри келиши мумкин. Бу эса қурилиш муддатини, қурилиш маҳсулоти сифатини ва унинг таннархини назорат қилиш имкониятини бермайди, ҳамда режада кўзда тутилган кўрсаткичларга эришишни хавф остида қолдиради. Қурилишда бундай ҳолнинг юзага келмаслиги учун тақвимий режалар тузилади ва қурилиш ишлаб чиқариши унга мувофиқ олиб борилади.


Тақвимий режалар юқорида айтиб ўтилганидек 3 хил: чизиқли, циклограмма ва тўрсимон графиклар  кўринишида бўлади. Тўрсимон тақвимий режа чизиқли тақвимий режадан ўзининг қуйидаги афзалликлари билан ажралиб туради:


- тўрсимон календар режада қурилиш-монтаж ишларининг ташкилий-технологик боғлиқлиги ва кетма-кетлиги яққол кўзга ташланиб туради;


- тўрсимон календар режада қурилиш муддатини белгилаб берувчи асосий ишлар аниқ кўриниб туради;


- тўрсимон календар режага мувофиқ ҳоҳлаган пайтда қурилишнинг неча кунга илгарилаб ёки аксинча ортда қолаётганлигини аниқлаш мумкин;


-тўрсимон календар режада ҳар бир ишнинг вақт заҳирасини, яъни бу ишни неча кун эрта ёки кеч бошлаб тугатиш мумкинлигин акс эттириш имконияти бор;


- тўрсимон календар режа қурилиш-монтаж ишларининг бажарилишини режалаштиришда, унинг кўрсаткичларини ҳисоблашда компьютерларни қўллаш имконини беради ва ҳ.к.


Тўрсимон тақвимий режаларнинг аҳамияти тўғрисида сўз юритар эканмиз, унинг илгариги социалистик ишлаб чиқариш даврида ҳам, бугунги кунда ҳам жуда кам қўлланилаётганини эслатиб ўтиш лозим. Собиқ Иттифоқ  даврида режалар фақат сон ортидан қувиб сифатни эсдан чиқариш йўли билан бажарилгани сир эмас. Шунинг учун тўрсимон тақвимий режаларга доимо ўзгартириш киритиш, уни корректировка қилиш лозим бўлган. Бу ўз навбатида уни ишлаб чиқариш учун қўллаш имкониятини бирмунча чегаралаб қўйган.


Режалаштиришнинг бу тури дастлаб 1956 йилда АҚШда пайдо бўлди. Бироз кейин, яъни 1958 йилда бу мамлакатнинг ҳарбий қўмондонлигига қарашли махсус лойиҳалаш бошқармасида тўрсимон режа асосида ПЕРТ тизими ишлаб чиқилди. У «Полярис» номли ракета комплекс қурилиши лойиҳасини тузиш ва ташкил қилишда қўлланилди. Бу тўрсимон режа ҳажм жиҳатидан ниҳоятда улкан бўлиб 100 мингта «воқеани» ўз ичига олган эди. Мутахасисларнинг фикрича, мазкур режалаштириш комплекс қурилишини муддатидан икки йил олдин қуриб битказилишига ва сарфланган капитал сармояларнинг самарадорлигини бирмунча оширилишига имконият яратган.


Шундан сўнг АҚШда ҳам, қатор ривожланган  мамлакатлардаги йирик қурилишларда ҳам тўрсимон тақвимий режалар кенг қўлланила бошланди. Бизнинг республикамизда эса улар фақат 70 - йилларнинг ўрталарида ишлаб чиқаришга кириб келди.

  7.2. Тўрсимон графикларнинг элементлари ва уларни тузиш қоидалари 

       «Воқеа» - бир ёки бир неча ишнинг содир этилганлигини ва навбатдаги ишларни шу онда бошлаш мумкинлигини кўрсатувчи белги. У тақвимий режада айлана кўринишидаги белги ёрдамида акс эттирилади:

Воқеа вақт ҳам, меҳнат ресурсларини ҳам талаб қилмайди. У тартиб рақами ёрдамида номланади. Тўрсимон тақвимий режада стрелка кирмаган воқеа «бошланғич воқеа», стрелка чиқмагани эса «сўнгги воқеа» дейилади.


«Иш» - ишлаб чиқариш жараёни бўлиб, у вақт ва меҳнат ресурсларини талаб қилади. Иш тўрсимон тақвимий режада стрелкали узлуксиз чизиқ ёрдамида кўрсатилади:

Тўрсимон тақвимий режада ишлар бажарилиши ва кўрилиши тартиби бўйича қуйидагича номланади:

i-j - «кўрилаётган иш»;

h-i - «олдинги иш»;

j-k - «кейинги иш».
Ишларнинг номи тўғри чизиқнинг устига, давомийлиги, ишчилар ва сменалар сони чизиқ остига ёзилади.

Ишлар олдинги ва кейинги «воқеа»ларнинг тартиб рақами билан шифрланади. Масалан: «7-8», «10-11» ва ҳ.к.

«Боғлиқлик» (ёки мавҳум иш) – бажариладиган ишларнинг ўзаро ташкилий-технологик боғлиқлигини кўрсатади. У вақт ҳам, меҳнат ресурсларини ҳам талаб қилмайди. Боғлиқлик тўрсимон тақвимий режада узлукли стрелкали чизиқ ёрдамида кўрсатилади.


«Кутиш» - меҳнат ресурсларини талаб қилмайдиган, фақат вақт талаб қиладиган жараён бўлиб, у тўрсимон тақвимий режада «иш» сингари узлуксиз стрелкали чизиқ билан акс эттирилади. «Кутиш» мазмунан кетма-кет бажариладиган ишлар оралиғидаги технологик ёки ташкилий танаффусдан иборат:

«Йўл» - тўрсимон тақвимий режада узлуксиз бажариладиган ишлар кетма-кетлигидан ташкил топади. Унинг узунлиги унга кирувчи ишлар давомийликларининг йиғиндисидан иборат бўлади. Бошланғич воқеадан сўнгги воқеагача бўлган йўл тўла йўл деб аталади. Битта тўрсимон тақвимий режада тўла йўл бир нечта ҳам бўлиши мумкин. Тўла йўллар орасида энг катта давомийликка эга бўлгани «критик йўл» дейилади. Критик йўлнинг узунлиги қурилишнинг давомийлигини, яъни муддатини кўрсатади.

Тўрсимон тақвимий режани имконият даражасида содда, тушунарли ва аниқ қилиб тузиш керак. Бунинг учун қуйидаги талаб ва қоидаларга риоя қилиш зарур:

- тўрсимон тақвимий режада стрелкалар чапдан-ўнгга йўналган былиши керак;

- тўрсимон тақвимий режа шаклан содда, кўпчилик ишлар горизонтал чизиқлар билан кўрсатилиши, бунда иложи борича чизиқлар ўзаро кесишмаслиги керак;

- ҳар хил ишлар бир хил код (шифр)га эга бўлмаслиги зарур, бундай ҳолларга йўл қўймаслик учун параллел бажариладиган ишларни тақвимий режага туширишда қышимча воқеа ва боғлиқликлар киритишга тўғри келади:

а) нотўғри тасвир
[image: image16.png]



б) тўғри тасвир

- агар бирор ишни бошқа иш қисман бажарилгандан сўнг бошлаш зарур бўлса, у ҳолда бу ишни алоҳида мустақил ишларга ажратиш керак: 

а) нотўғри тасвир

б) тўғри тасвир

- ишларнинг ўзаро технологик ёки ташкилий боғлиқлигини кўрсатиш учун тўрсимон тақвимий режага албатта «мавҳум иш» (боғлиқлик) киритиш зарур:

[image: image19.png]byeK4YMnuK nnapu





а)нотўғри тасвир
[image: image20.png]BYyEeKYMNUK nnapu

2-kaBaTt 3-kaBaTt

14

/

CyBqumnm/vlLunapM

3-kaBaT 4-kaBaT

6




б) тўғри тасвир

- тўрсимон тақвимий режани тузишда қурилиш оқимларининг узлуксиз ишлашини таъминлаш, бунинг учун эса иш фронтларини захваткалар, яруслар ва бўлинмаларга бўлиб ишларнинг ўзаро боғлиқлигини ва кетма-кетлигини тўғри аниқлаган ҳолда тўрсимон календар режани тузиш керак:
- тўрсимон тақвимий режада айрим ишларни бириктириш, умумлаштириш зарурияти туғилса қуйидаги қоидаларга амал қилиш зарур:

а) тўрсимон тақвимий режада фақат битта қурилиш звеноси ёки бригадаси томонидан бажариладиган ишларнигина бириктириш, умумлаштириш мумкин;

б) агар ишлар гуруҳи битта бошланғич ва битта охирги воқеликка эга бўлсагина, бундай ишларни умумлаштириб битта иш кўринишида тасвирлаш мумкин:

[image: image21.png]



а) умумлаштиришдан олдинги тасвир

б) умумлаштиришдан кейинги тасвир

в) умумлаштирилган тўрсимон тақвимий режага янгитдан (қўшимча) воқеа киритиш мумкин эмас;

г) воқеаларнинг тартиб рақамини (кодини) умумлаштирмасдан олдин қандай бўлса, шундайлигича қолиши керак;

- тўрсимон режаларда боши берк иш (тупиклар), яъни стрелка чиқмайдиган воқеалар бўлмаслиги керак (тўрсимон календар режадаги сўнгги воқелик бундан мустасно);
- тўрсимон тақвимий режаларда «ортиқ»лар, яъни стрелка кирмайдиган воқеалар бўлмаслиги керак (тўрсимон тақвимий режадаги бошланғич воқелик бундан мустасно):

- тўрсимон тақвимий режаларда стрелкаларнинг орқага қайтишига ёки ёпиқ контур ҳосил бўлишига йўл қўйилмайди:

а) ёпиқ контурли нотўғри тасвир

б) ёпиқ контурли тўғри тасвир

- воқеаларнинг тартиб рақамини қўйиш «чапдан-ўнгга» «юқоридан-пастга» тартибда амалга оширилади.

Тўрсимон тақвимий режани тузиш учун аввало қурилиш-монтаж ишларининг номлари ва ҳажми аниқланиб тўрсимон тақвимий режа тузиш жадвали тўлдирилади:

Қурилиш - монтаж ишларига меҳнат сарфини ҳисоблаш ва тўрсимон тақвимий режа тузиш жадвали
	№
	Ишларнинг номи
	  Ылчов бирлиги
	Иш щажми
	Иш бирлигига вақт меёри
	Умумий мещнат сарфи
	Бри

гада (звено)

тар

ки

би
	Меъёрномага илова
	Сменалар сони
	Сменадаги ишчилар сони
	Сменадаги машиналар сони
	Иш давомийлиги, кун

	
	
	
	
	Киши соат маш соат
	Киши кун маш смена
	
	
	
	
	
	

	1
	2
	3
	4
	5
	6
	7
	8
	9
	10
	11
	12

	
	
	
	
	
	
	
	
	
	
	
	


Сўнгра бу жадвалга мувофиқ ишларнинг технологик ва ташкилий кетма-кетлигини ҳисобга олган ҳолда қурилишнинг тўрсимон тақвимий режасини тузишга киришилади. Уни вақт масштабида қуриш мақсадга мувофиқ ҳисобланади. Тўрсимон тақвимий режа остига ишчилар сонининг ўзгариш графигини чизишни ҳам унутмаслик керак. Тўрсимон тақвимий режани тузишда юқоридаги талаб ва қоидаларга амал қилиш керак.

7.3. Тўрсимон графикларни ҳисоблаш усуллари

Тўрсимон тақвимий режа тузилганидан сўнг, унинг тўғри тузилганига ишонч ҳосил қилингач, қуйидаги кўрсаткичлар ҳисоблаб топилади:  ишларнинг эрта (кеч) бошланиши ва тугаши, ҳар бир ишнинг хусусий ва умумий вақт заҳиралари ҳамда тўрсимон тақвимий режадаги критик йўл.

Тўрсимон тақвимий режани ҳисоблашда қуйидаги формула ва белгиларни асос қилиб олиш тавися қилинади:

i-j – кўрилаётган иш

h-i - олдинги иш

j-k -  кейинги иш

t - иш давомийлиги, кун 

n - сменадаги ишчилар сони, киши

m - сменалар сони

Tэб i-j – кўрилаётган ишнинг эрта бошланиш вақти

Tэт I-j – кўрилаётган ишнинг эрта тугаш вақти

Tкб i-j  - кўрилаётган ишнинг кеч бошланиш вақти

Tкт i-j – кўрилаётган ишнинг кеч тугаш вақтии

K i-j – кўрилаётган ишнинг умумий вақт заҳираси, кун

r i-j  - кўрилаётган ишнинг хусусий вақт заҳираси, кун

Тўрсимон тақвимий режа кўрсаткичларини ҳисоблаш қуйидаги тартибда олиб борилади:

1. Ишнинг эрта бошланиш вақтини аниқлаш учун тўрсимон тақвимий режанинг бошланғич воқеасидан кўрилаётган ишнинг бошланғич воқелигигача бўлган энг узун йўл давомийлигини аниқлаш керак ёки кўрилаётган ишнинг бошланиш вақти олдинги ишларнинг энг катта эрта тугаш вақтига тенг:

T эб i-j = max  Tкт h-i                                              (1)

Тўрсимон  тақвимий режанинг бошланғич воқеасидан бошланадиган барча ишлар учун T эб i-j =0 бўлади.

Битта воқеадан бошланадиган барча ишларнинг эрта бошланиш вақти бир хил бўлади.

1. Ишнинг эрта тугаш вақтини аниқлаш учун унинг эрта бошланишига шу ишнинг давомийлигини қўшиш керак:

2. Ишнинг кеч тугаш вақти кейинги ишларнинг энг кичик кеч бошланиш вақтига тенг:

3. Ишнинг кеч бошланиш вақти ишнинг кеч тугаш вақтидан унинг давомийлигини айрилганига тенг:

4. Ишнинг умумий вақт заҳираси унинг эрта ва кеч тугаши (ёки бошланиши) даврлари ўртасидаги айирма миқдорига тенг:

     
[image: image30.wmf]=

 Tэт I-j - Tкт i-j = T эб i-j - Tкб i-j                  (5)

6. Ишнинг хусусий вақт заҳираси кейинги ишларнинг эрта бошланиш вақтидан кўрилаётган ишнинг эрта тугаш вақтини айрилганига тенг:

 T эб j –к - Tэт I-j                       (6)

Хусусий ва умумий вақт заҳиралари «нол»га тенг бўлган ишлар кетма-кетлиги (бошланғич воқеадан-сўнгги воқеагача) тўрсимон тақвимий режанинг критик йўлини ташкил этади.

Тўрсимон тақвимий режа ва унинг кўрсаткичларини ҳисоблашнинг қуйидаги  3 хил усули мавжуд:

1. Бўлмалар (сектор) усули;
2. Потенциаллар усули;
3. Жадвал усули.

Тўрсимон тақвимий  режаларни ҳисоблашда энг қулай ва содда усул-бўлмалар усули ҳисобланади. Жадвал усулида ҳисоблаш нисбатан қийинроқ  бўлиб у кўп вақт талаб қилиши билан биргаликда ҳисоблашлар пайтида чалкашиб кетиш ва ноаниқликларга йўл қўйиш эҳтимоллигини оширади. Шунинг учун тўрсимон тақвимий режаларни жадвал усулида ҳисоблашда компьютердан фойдаланиш мақсадга мувофиқ ҳисобланади.

Юқорида айтилганидек, бўлмалар усули тўрсимон календар режани ҳисоблашнинг энг қулай усули ҳисобланади. Бунда ҳисоблашлар бевосита тўрсимон тақвимий режанинг ўзида амалга оширилади.

Тўрсимон тақвимий режани бўлмалар усулида ҳисоблаш учун ҳар бир воқелик 4 та бўлмаларга бўлинади ва бу бўлмаларга қуйидаги белгилашларга мувофиқ унинг кўрсаткичлари ёзилади:

Ҳисоблаш ишлари қуйидаги тартибда амалга оширилади:

1.Тўрсимон тақвимий режадаги барча воқеалар бўлмаларга бўлиб чиқилгач, унинг юқори бўлмасига «чапдан-ўнгга», «юқоридан-пастга» йўналишга амал қилган ҳолда уларнинг тартиб рақами ёзилади.

2. Бошланғич воқеликнинг чап бўлмасига  «0» сони қўйилади. Сўнгра тўрсимон тақвимий режанинг бошидан бошлаб сўнгги воқеагача уларнинг чап бўлмаларига олдинги ишларнинг ҳисоблаб топилган энг катта эрта тугаш вақтии ёзилади. Сўнгги воқеанинг ўнг бўлмасига унинг чап бўлмасидаги қиймат кўчириб ёзилади. Чунки у ўз навбатида охирги ишнинг кеч тугаши ҳисобланади.

3. Агар воқеа бир нечта олдинги ишларга тегишли бўлса, унинг пастки бўлмасига эрта тугаши энг катта бўлган олдинги иш бошланғич воқеасининг тартиб рақами қўйилади.

4. Воқеанинг ўнг бўлмаси тўрсимон тақвимий режа охиридан бош воқеага томон тартиб билан тўлдириб борилади. Унинг қиймати шу воқеадан бошланадиган кейинги ишларнинг энг кичик кеч бошланишига тенг бўлади.

5. Ишларнинг вақт бўйича заҳиралари (5) ва (6) формулалар ёрдамида ҳисоблаб топилиб тегишли ишларнинг остига ёзиб қўйилади.

6. Тўрсимон тақвимий режада умумий ва хусусий вақт заҳираларига эга бўлмаган, яъни уларнинг қиймати «0» га тенг бўлган ишлар аниқланиб, улар орқали ўтувчи критик йўл белгиланади. Критик йўлнинг узунлиги қурилиш давомийлигини кўрсатади.

Потенциаллар усулида ҳисоблаш. Бу усулда ҳам ҳисоблар бевосита тўрсимон тақвимий режанинг ўзида олиб борилади. У қуйидаги тартибда бажарилади:

1. Ҳар бир воқеликнинг ёнига «Х»га ўхшаш белги қўйиб чиқилади.

2. «Х» белгисининг чап бўлмасига кейинги ишларнинг эрта бошланиши ёзилади. Ҳисоблар бош воқеадан сўнгги воқеагача қараб олиб борилади.

3. Пастки бўлмага давомийлиги энг катта бўлган ишнинг бошланғич воқеаси тартиб рақами ёзилади.

4. Ўнг бўлмага кўрилаётган воқеанинг потенциали ҳисоблаб ёзилади. Воқеанинг потенциали деганда шу воқеадан сўнгги воқеагача бўлган энг катта қурилиш давомийлиги тушунилади. Сўнгги (якунловчи) воқеанинг потенциали «0» га тенг бўлади.

5. Юқоридаги бўлмага энг катта (узоқ) қурилиш давомийлиги ўтадиган кейинги воқеанинг тартиб рақами ёзилади. Ундаги ва юқориги бўлмаларни тўлдириш тўрсимон тақвимий режа охиридан бошланишига (орқага) қараб ҳисобланади.

           Тўрсимон графикни жадвал усулида ҳисоблаш. Тўрсимон тақвимий режани бу усулда ҳисоблаш қуйидаги жадвални тўлдириш орқали амалга оширилади:
Тўрсимон тақвимий режани ҳисоблаш жадвали

	Олдинги ишнинг шифри
	Кырилаётган ишнинг шифри
	Иш давомийлиги, кун
	Ишнинг эрта
	Ишнинг кеч
	Вақт бўйича заҳиралар
	Критик йылдаги ишлар

	
	
	
	бошланиши
	тугаши
	бошланиши
	тугаши
	умумий 
	хусусий
	

	1
	2
	3
	4
	5
	6
	7
	8
	9
	10

	
	
	
	
	
	
	
	
	
	


Тўрсимон тақвимий режаларни қўлда ҳисоблаб, юқоридаги жадвални тўлдиришда юқорида келтирилган формулалар ва кўрсатмалардан фойдаланилади. Малакавий битирув ишлари ва курс лойиҳаларини бажаришда талабаларга тўрсимон тақвимий режаларни компьютер ёрдамида жадвал усулида ҳисоблаш тавсия қилинади.

Келтирилган жадвалда воқеалар ўсиб бориши тартибида кодланади. Юқоридан пастга қараб биринчи учта устун тўлдирилади. Тартиб рақамлари бўйича ҳар бир воқеа кўриб чиқилади. Агар иш бир неча олдинги воқеага эга бўлса, унда уларни барчаси ҳам 1-устунга ёзилади.
4 - ва 5 - устунларга эрта параметрлари, яъни ишларнинг эрта бошланиши ва эрта тугалланиши ёзилади. Ҳисоблаш бошланғич воқеалардан бошланиб якунловчи воқеагача олиб борилади. Бошланғич ишнинг эрта бошланиши  0 га тенг деб қабул қилинади. Мураккаб воқеалар учун, яъни унга 2 ёки ундан ортиқ ишлар келиб тугалланса, кейинги ишнинг эрта бошланиши сифатида аввалги ишлар эрта тугаланиши қийматларининг энг каттаси қабул қилинади. 

6 - ва 7 - устунларда ишларнинг кечки параметрлари, яъни ишларнинг кеч бошланиши ва кеч тугалланиши ёзилади. Ҳисоблаш тескари тартибда, яъни яккунловчи ишдан бошланиб бошланғич ишга томон олиб борилади. Мураккаб воқеалар учун, яъни ундан бир неча иш бошланган бўлса, олдинги ишларнинг кеч тугалланиши кейинги ишлар кеч бошланиши қийматларининг энг кичиги қабул қилинади. 

8-устунда ишларнинг умумий заҳираси 6  ва 4 - устунлар ёки 7  ва 5 - устунлар айирмаси каби аниқланади. 9 - усутунда ишларнинг хусусий заҳираси – кейинги ишнинг эрта бошланиши (4 - устун) ва кўрилаётган ишнинг эрта тугаланиши (5-устун) ўртасидаги фарқ каби аниқланади. 10-устунда умумий заҳираси 0 га тенг ишларнинг тўғрисига « + » белгиси қўйилади, яъни бу ишлар критик йўлда ётган ишлар ҳисобланади. 
Тўрсимон графикни жадвал усулида ҳисоблаш бўйича амалий иш
          Тўрсимон графикка асосан жадвални чизамиз ва биринчи босқичда 1, 2, 3 устунларни тўлдирамиз. 1-устунга олдинги ишларнинг воқеа рақамлари, 2-устунга ишнинг хос рақами(шифри), 3-нчига эса иш муддати ёзилади. Асосан ишни 2-нчи устунни тўлдиришдан бошлаш лозим. Яъни биринчи воқеадан чиқувчи ҳамма ишлар, кейин иккинчи воқеадан, сўнг учинчи, тўртинчи ва хоказо. Шулар билан бирга 1-нчи ва 3-нчи устунлар тўлдирилди.

      Иккинчи босқичда ишларни эрта бошланиши ва тугаши(4 ва 5 устунлар) ҳисобланади. Ҳисоблаш бошланғич воқеадан бошлаб охиргисигача олиб борилади.

    Энг бошланғич воқеани эрта бошланиш муддати доимо нолга тенг бўлади. Кейин бу ишларни эрта тугаши муддатлари пастки формуладан аниқланади

Тэт i-j = Tэбi-j + ti-j          (1)
1-2 ишни эрта тугаши  Тэт1-2 = 0+9 = 9 бўлади. 4 ва 5 устунларни кейинги тўлдирилиши юқоридан пастга қараб олиб борилади. Бу вақтда кейинги ишлари эрта бошланиши олдинги эрта тугайдиган ишлар ичидаги максималига тенг бўлади. Яъни 
Tэбi-j  = maxTэтh-i              (2)

Шунга ўхшаш 2-3 ишни эрта бошланиши 9 га, 6-8 ники эса олдинги 3-6  ва  5-6  эрта туговчи ишларни максимали 19 га тенг.

    Бир воқеадан чиқувчи ишларни эрта бошланиши тенгдир, охирги воқеани эрта бошланиши бизни мисолимизда 61 га тенг.
       Учинчи босқичда ишларни эрта ва кеч тугши муддатлари аниқланиб  6 ва 7 устунлар тўлдирилади. Ҳисоб охирги воқеада бошланғич воқеагача устун тўлдирилади. Ҳисоб охирги воқеагача пастдан юқорига қараб олиб борилади.

7.3.1 - жадвал

Тўрсимон графикни жадвал усулида ҳисоблаш

	Олдин- ги  воқеа-лар рақами
	Ишни шиф-ри
	Иш муд-дати
	Эрта муддатлар
	Кеч муддатлар
	Вақт захираси
	Ишни тақвимли бошланиши

	
	
	
	Ишни  бошла-ниши

Tэбi-j
	Ишни тугаши

Тэт i-j
	Ишни бошла-ниши

Ткб i-j
	Ишни тугаши

Ткт i-j

	Тўла

Ri-j
	Эркин

ri-j
	

	1
	2
	3
	4
	5
	6
	7
	8
	9
	10

	--
	1-2
	9
	0
	9
	0
	9
	0
	0
	

	1-2


	2-3

2-5
	10

3
	9

9
	19

12
	9

16
	19

19
	0

7
	0

0
	

	2-3
	3-4

3-6
	10

0
	19

19
	29

19
	21

19
	31

19
	2

0
	0

0
	

	3-4
	4-9

4-11
	0

9
	29

29
	29

38
	31

37
	31

46
	2

8
	0

0
	

	3-6
	
	
	
	
	
	
	
	
	

	5-6
	6-8
	6
	19
	25
	19
	25
	0
	0
	

	5-7
	7-8

7-13
	0

4
	16

16
	16

20
	25

33
	25

37
	9

17
	9

0
	

	6-8
	8-9
	0
	25
	25
	31
	31
	6
	4
	

	7-8
	8-12
	12
	25
	37
	25
	37
	0
	0
	

	7-9
	9-10
	6
	29
	35
	31
	37
	2
	0
	

	8-9
	
	
	
	
	
	
	
	
	

	9-10
	10-11

10-14
	0

0
	35

35
	35

35
	46

37
	46

37
	11

2
	3

2
	

	4-11
	11-16
	3
	38
	41
	46
	49
	8
	8
	

	10-11
	
	
	
	
	
	
	
	
	

	8-12
	12-14
	0
	37
	37
	37
	37
	0
	0
	

	7-13
	13-14

13-16
	0

4
	20

20
	20

24
	37

45
	37

49
	17

25
	17

25
	

	10-14
	14-15
	12
	37
	49
	37
	49
	0
	0
	

	12-14
	
	
	
	
	
	
	
	
	

	13-14
	
	
	
	
	
	
	
	
	

	14-15
	15-16
	0
	49
	49
	49
	49
	0
	0
	

	11-16
	16-17
	12
	49
	61
	49
	61
	0
	0
	

	13-16
	
	
	
	
	
	
	
	
	

	15-16
	
	
	
	
	
	
	
	
	

	16-17
	17
	
	61
	
	
	
	
	
	


           Охирги ишнинг кеч тугаши муддати 6-7  -- 61 кунга тенг. Кўрилаётган ишнинг кеч бошланиш муддати уни кеч тугаши муддати қийматидан иш муддатини айирмасига тенг. Яъни:

Ткб i-j = Tкт i-j - ti-j         (3)

16-17  иш учун   Tкт 16-17 = 61-12 = 49,       10-11 иш учун эса  
Tкт 10-11 = 46-0 = 46 кун бўлади.

       Олдинги ишнинг кеч тугаши муддати кўрилаётган ишдан кейингиларини энг кичик кеч бошланиш муддатига тенг.

Tкт i-j  = min Ткб i-j  = min(Tкт j-k -   tj-k)      (4)

7-8 ишни кеч тугаши муддати  8-9  ва  8-12  ишлар орасидан ишларнинг энг кичик кеч бошланиши олинади, яъни  25 кунлиги.

         Тўртинчи босқичда вақтнинг тўла(умумий) ва эркин(хусусий) захиралари аниқланади. Вақтнинг тўла захираси қуйидаги формулаларнинг биридан аниқланади.

Ri-j  = Tкт i-j  - Тэт i-j      ёки   Ri-j  = Tкб i-j  - Тэб i-j        (5)

11-16 ишнинг тўла захираси R11-16 = 49-41   = 46-38 = 8 кун

       Вақтнинг эркин захираси эса қуйидаги формулалардан топилади:

ri-j =  Тэб j-k  -   Тэт i-j       (6)

11-16 ишнинг эркин захираси кўрилаётган ишдан кейинги  16-17 ишни эрта бошланиши (49 кун)да кўрилаётганишни эрта тугаши(41 кун)ни айирмасига тенг бўлади, яъни

R11-16 =  Тэб 16-17  -   Тэт 11-16  = 49 – 41 = 8 кун

8-9 ишни эркин захираси  R8-9 =  Тэб 9-10  -   Тэт 8-9  = 29 – 25 = 4 кун

     Қуйидаги тўртинчи босқичда тўрсимон жадвални тўғри ҳисобланганлиги текширилади:

   - Критик йўл бошланғич воқеадан охирги воқеагача узлуксиз бўлиши керак. Бизни мисолимизда у   1-2, 2-3, 3-6, 6-8, 8-12, 12-14, 14-15, 15-16 ва 16-17 ишлардан ўтади.

   - Хусусий захира доимо тўла захирага тенг ёки кичик бўлиши керак.

Охирги босқичда тўрсимон графикда критик йўл ўзини шартли белгиси          ((      билан чизиб чиқилади. 
7.4. Тўрсимон графикни мақбуллаштириш
Тўрсимон графикларни вақт ва ресурслар бўйича берилган чекланишларга мос келмаганида корректировка қилинади.

Вақт бўйича тўрсимон графикни корректировка қилиш ишларнинг давомийлигини қисқартиришдан иборат бўлади. Бунда критик йўл давомийлигини қисқартириш критик бўлмаган ишлардаги вақт заҳираларидан фойдаланиш ва меҳнат ресурсларини қайта тақсимлаш ҳисобига амалга оширилади. Баъзида қурилиш давомийлигини қисқартириш учун тўрсимон графикнинг кўринишини, баъзи ишлар технологиясини,  алоҳида ишлар кетма-кетлигини ва ўзаро боғлиқлигини ўзгартириш йўли билан ҳам амалга оширилади. Корректировка қилиш критик йўл давомийлигини қурилишнинг белгиланган муддатига мувофиқ келгунича такрорланади.

Тўрсимон графикни ресурслар бўйича корректировка қилиш,фойдаланиладиган ресурслар турларининг кўплиги сабабли мураккаб масала ҳисобланади. Тўрсимон график аввалом бор меҳнат ресурслари бўйича корректировка қилинади.

Меҳнат ресурслари бўйича корректировка қилиш қуйидаги масалаларни ҳал қилишни кўзда тутади: етакчи бригадалар таркибининг доимийлигини сақлаш, ишчи кучини бир текисда тақсимлаш, мавжуд вақт резерви чегарасида ишчи кучи миқдорини минималлаштириш. 
Тўрсимон графикни меҳнат ресурслари бўйича корректировка қилиш ишчи кучи ҳаракатланиши графиги асосида амалга оширилади.Корректировка қилиш жараёнида бир неча вариант ечимлар ичидан энг оптимал вариант аниқланади ва у объектнинг қурилишида фойдаланиш ва амалга ошириш учун асос қилиб олинади.

7.5. Тўрсимон графиклар асосида қурилишнинг боришини назорат қилиш
Тўрсимон графиклар асосида қурилишнинг боришини назорат қилиш маълум даврийликда  (ҳар ҳафта, декада ёки ойда) бажариладиган қуйидаги операцияларни ўз ичига олади:

1)  масъул ижрочилар томонидан объектда бажарилаётган ишларнинг асл аҳволини баҳолаш ва маълумот ва таклифларни ҳисоблаш марказига узатиш;

2) ишларнинг бориши тўғрисидаги барча кириш информациясини алоқа каналлари бўйича узатиш;

3) масъул ижрочилардан олинган маълумотларни оптималлаштириш ва улар асосида ишлар бўйича кўрсатмаларга ўзгартириш киритиш;

4) оператив маълумотлар бўйича тўрсимон график параметрларини ҳисоблаш;

5) аниқлаштирилган ҳисоблар асосида қурилишнинг асл ҳолатини тахлил қилиш;

6) ечимлар вариантларини шакллантириш, уларни баҳолаш, қарор қабул қилиш, белгиланган режанинг бажарилишини таъминлаш;

7) ишларни бажаришнинг янги календар муддатларини аниқлаш ва уларни масъул ижрочиларга маълум қилиш.

Тўрсимон графикни корректировка қилиш натижаларини кўриб чиқиш ва оператив қарорлар қабул қилиш учун бош пудратчи қурилиш ташкилотининг раҳбари оператив йиғилишлар ўтказиб туради. Бу йиғилишларда критик ишларнинг масъул ижрочилари, бош пудратчи ва ёрдамчи пудратчилар, ташкилотлар кураторлари қатнашадилар. Йиғилишларда қабул қилинган қарорлар барча масъул ижрочилар учун мажбурий ҳисобланади.

Барча ижрочилар билан келишилган ва уларнинг вакиллари томонидан имзоланган график бош пудратчи ташкилотнинг бош муҳандиси томонидан тасдиқлинади. Ишлар бошланишидан олдин графикнинг бир нусхаси барча ижрочиларга тақдим қилинади, бир нусхасини эса қурилиш майдонида осиб қўйилади ва унда ишларнинг бориши белгилаб борилади. Қурилишнинг боришини тўрсимон график бўйича систематик назорат қилиш ижрочиларни интизомга чақиради, шошма-шошарликка чек қўяди, сифатнинг яхшиланишига ва қурилиш қийматининг арзонлашувига олиб келади.

Назорат учун саволлар
1. Тўрсимон тақвимий режалар ҳақида умумий тушунчалар нималардан иборат?
2. Тўрсимон графикларнинг элементлари ва уларни тузиш қоидалари қандай тушунтирилади?
3. Тўрсимон графикларни ҳисоблаш усуллари нималардан иборат?
4. Тўрсимон графикларни сектор усулида қандай ҳисобланади?
5. Тўрсимон графикларни жадвал усулида қандай ҳисобланади?
6. Тўрсимон графикни мақбуллаштириш  қандай амалга оширилади?
7. Тўрсимон графиклар асосида қурилишнинг боришини қандай назорат қилинади?
8 - боб. Қурилишнинг моддий-техник таъминотини ташкил этиш
8.1. Қурилишнинг моддий - техник таъминоти тўғрисида тушунча

Илгари таъкидлаб ўтилганидек, қурилиш нафақат сермеҳнат, балки кўплаб хом ашё талаб қиладиган соҳа ҳисобланади. Бу соҳада кўзланган мақсадга эришиш учун уни етарли мутахассис кадрлар (ишчи-хизматчилар) билан, хомашё (материал, конструкциялар ва яримтайёр маҳсулотлар) билан, машина - механизмлар, асбоб-ускуналар билан ўз вақтида таъминлаш зарур. Қурилишнинг моддий-техник таъминоти деганда, унга қурилиш материаллари, конструкциялари ва қисмларини тайёрлаб берувчи корхоналар, қурилиш машиналари ва транспорт воситаларидан фойдаланувчи, таъмирловчи корхоналар, ёрдамчи ишлаб чиқариш ускуналари, қурилишнинг энергетик ва омбор хўжалиги, лойиҳалаш ва илмий-тадқиқот институтлари, қурилиш учун мутахассис кадрлар тайёрлаб берувчи ўқув юртларидан иборат катта бир тизим тушунилади. Қисқача қилиб айтганда, ўзининг маҳсулоти ёки хизмати билан қурилишда иштирок этувчи барча корхона ва муассасалар қурилишнинг моддий-техник таъминотчилари деб юритилади.

Моддий-техник таъминот даражаси қурилиш соҳасида етакчи ўрин эгаллайди. Чунки қурилишда кўзда тутилган ишлаб чиқариш режаларининг ўз вақтида бажарилиши, қурилиш маҳсулоти сифат кўрсаткичларининг юқори бўлиши кўп жиҳатдан моддий-техник таъминот даражасига бевосита боғлиқдир. Шунинг учун ҳам қурилишнинг моддий-техник таъминотига жиддий эътибор бериш лозим. Қурилишнинг моддий-техник таъминотида асосий ўринни эгалловчи оғир саноат маҳсулотларининг, шу жумладан қурилиш машина-механизмларининг, металл ва ёғоч материаллари каби ўнлаб қурилиш материалларининг четдан ташиб келтирилиши туфайли таъминотда узилишлар, етишмовчиликлар юзага келди. Нарҳ-наволардаги кескин ўзгаришлар, транспорт харажатларининг мисли кўрилмаган даражада ортиб кетиши оқибатида қурилиш маҳсулотининг таннарҳи ва нарҳи ҳам уларга мос равишда кўтарилиб кетди. Бу эса буюртмачилар сафининг қисқаришига сабаб бўлди, қурилиш соҳаси сезиларли даражада оқсаб қолди.

Юқоридаги мулоҳазалар, қурилиш соҳасида, моддий-техник таъминотнинг нечоғлик аҳамиятга молик эканлигини кўрсатади.

Қурилишни материал ва конструкциялар билан таъминлашни ташкил қилишда йиғиб-тайёр қилиш (комплектациялаш) тизими алоҳида ўрин тутади. Йиғиб-тайёр қилиш усули деганда, қурилаётган объектни йиғма конструкциялар, яримтайёр маҳсулот ва материаллар билан ишларнинг технологик боғлиқлигини ҳамда бажарилиш суръатини қатъий ҳисобга олган ҳолда олдиндан йиғиб тайёрлаш ва узлуксиз таъминлаш тушунилади.

Бу усулнинг келиб чиқишига асосан қурилиш соҳасида индустриаллаштиришнинг ривожланиши, қурилиш ишлари технологияси ва қурилишни ташкил қилишнинг илғор усуллари (транспорт воситасидан олиб тўғридан-тўғри монтаж қилиш, оқим усулида узлуксиз тезкор иш бажариш, қурилиш- монтаж ишлари билан биргаликда технологик жиҳозларни ўрнатиб кетиш) сабаб бўлди. Бундан ташқари қурилишни йиғма ва яримтайёр материал-конструкциялар билан таъминловчи завод ва корхоналар сонининг ортиб кетганлигидир. Масалан, битта объектга ғишт бир корхонадан, шифер иккинчи бир корхонадан, ёпма плиталар учинчисидан ва ҳоказо. Агар бу тузилмаларни, технологик жиҳозларни олдиндан йиғиб тўплаб қурилишни узлуксиз таъминлаш чора-тадбирлари кўрилмаса, қурилишда узилишлар содир бўлишига, ишчиларнинг ишсиз қолишига, қурилиш муддатининг чўзилиб кетишига олиб келади.

Ҳозирги пайтда бу усулни қурилиш ишлаб чиқаришида қўллаш зарурияти борми, деган савол туғилиши табиий. Бунга албатта зарур деб жавоб бериш керак. Лекин, қурилиш конструкциялари нарҳининг ошиб кетганлиги сабабли уни олдиндан кўп миқдорда сотиб олиб йиғиб тайёр қилишга ҳамма қурилиш ташкилотларининг ҳам қурби етмай қолди, транспортда ташиш нарҳларининг ошиб кетиши оқибатида четдан келтирилган металл, ёғоч материаллар ва конструкцияларни йиғиб қўйиш оғир бўлиб қолди. Бу бозор иқтисодиётига ўтиш даври учун хос бўлиб вақти келганда қурилиш ташкилотлари кучли ишлаб чиқариш қувватига эга бўлганда бу усул кенг қўлланилади.

8.2. Моддий-техник таъминотни ташкил қилиш қоидалари

Қурилишнинг моддий-техник таъминотини ташкил этиш ва уни ривожлантириш учун қуйидаги қоидаларга амал қилиш керак:

1. Қурилишнинг моддий-техник таъминотини ривожлантириш асосида оғир индустрия тармоғи ётади. Шунинг учун асосий эътиборни оғир индустрия тармоғини, биринчи навбатда машинасозлик, металлургия, кимё, ёғочсозлик ва энергетика саноатини ривожлантиришга  қаратиш лозим.

2. Моддий-техник таъминотни олдиндан ишлаб чиқилган режага мувофиқ ташкил қилиш ва ривожлантириш лозим. Бундай режаларда моддий-техник таъминот базаси қувватини бажариладиган қурилиш-монтаж ишлари ҳажмларининг ўсишига нисбатан бир поғона баландроқ олиб юришни кўзда тутиш керак. Бошқача қилиб айтганда, ҳар бир қурилиш ташкилотининг моддий-техник таъминоти даражаси унинг ўз кучи билан бажарадиган иш ҳажмига нисбатан бир қадам олдинда бориши керак.

3. Қурилиш материаллари ва конструкцияларини ишлаб чиқаришида қурилишни индустрлаштиришга имкон берувчи йиғма конструкциялар ишлаб чиқарувчи ташкилот ва корхоналар тизимини мукаммаллаштириш ҳамда ривожлантириш зарур.

4. Қурилиш маҳсулоти сифатини ошириш, қурилиш ишлаб чиқаришида меҳнат унумдорлигини оширишнинг асосий омилларидан бўлмиш янги техника ва технологияни жорий эттириш лозим.

5. Бозор иқтисодиёти даврида қурилиш ташкилотининг балансида турувчи, яъни ўзининг хусусий ишлаб чиқариш корхоналарига эга бўлиши ҳам муҳим аҳамият касб этади.

Қурилишни материаллар, конструкциялар ва қисмлар билан таъминловчи корхоналарни 3 тоифага бўлиш мумкин:

а) қурилиш ташкилоти ёки мустақил саноат тармоғи балансида турувчи қурилиш индустрияси корхоналари;

б) қурилиш материалларини ишлаб чиқарувчи саноат корхоналари;

в) бошқа саноат корхоналари.
Қурилиш индустрияси корхоналари таркибига асосан йиғма темир-бетон конструкциялар ишлаб чиқарувчи корхона ва полигонлар: металл конструкциялар ва технологик жиҳозлар ишлаб чиқарувчи цех ва корхоналар; электр, санитар-техник анжомлар, қуйма темирбетон конструкциялар учун арматура – каркаслар, ёрдамчи деталлар ишлаб чиқарувчи корхоналар; қурилиш техникаларини таъмирловчи корхоналар, қурилиш машиналари парки ва бошқалар киради.

Қурилиш материалларини ишлаб чиқарувчи саноат корхоналари таркибига: боғловчи материаллар (цемент, оҳак, гипс, асбест) ва улар асосида қурилиш конструкцияларини ишлаб чиқарувчи корхоналар, ғишт, линолеум, керамик материаллар, иссиқлик изоляцияловчи материаллар, ойналар ва бошқа материаллар ишлаб чиқарувчи корхоналар киради. Бошқа саноат корхоналари деганда металлургия, кимё, ёғочсозлик каби саноат ишлаб чиқариш ташкилотлари ва корхоналари тушунилади.

8.3. Қурилиш ташкилотларининг ёрдамчи ишлаб чиқариш корхоналари

Қурилиш учун зарур бўладиган материал ва конструкциялар асосан қурилиш ташкилотлари қарамоғида бўлмаган корхоналарда ишлаб чиқарилади. Бундай корхоналарни ҳар бир қурилиш ташкилотига ёки қуриладиган объект яқинида жойлаштиришнинг имкони бўлмайди. Бу эса айрим ҳолларда уларнинг маҳсулотини қурилиш майдончасига ташиб келтириш учун катта маблағ сарфлашни тақозо этади, қурилиш маҳсулоти таннархининг ортиб кетишига сабаб бўлади. Бундан ташқари, айниқса бозор иқтисодиёти даврида, намунавий лойиҳага нисбатан алоҳида якка тартибдаги лойиҳа асосида қурилиш қилишга талаб ортиб боради. Унга ишлатиладиган конструкцияларнинг хилма-хиллиги кўпаяди. Ўзига хос кўринишга ва тузилишга эга бўлган конструкциялар яратишга эҳтиёж туғилади. Буларнинг барчаси қурилиш ташкилотлари ўзининг ёрдами ишлаб чиқариш корхоналарига эга бўлишини тақозо этади. Бундай ёрдамчи ишлаб чиқариш корхоналари таркибига ишлаб чиқариш қуввати катта бўлмаган йиғма бетон ва темирбетон тузилмалар ишлаб чиқарувчи цехлар, бетон ва цемент қоришмалари ишлаб чиқарувчи доимий ва кўчма ускуналар, ҳар хил устахоналар ва бошқалар киради.

Бундай ёрдамчи ишлаб чиқариш корхоналари ишлаб чиқариш қувватига қараб ўзининг бошқарув тизимига эга бўлади. Лекин ҳар қандай ҳолатда ҳам у алоҳида қурилиш ташкилоти тасарруфида бўлганлиги учун мазкур ташкилотнинг бошқарув тизимига бўйсунади.

Қурилиш ташкилотларининг ўз ёрдамчи ишлаб чиқариш корхоналарига эга бўлиши қурилиш маҳсулоти таннархининг пасайишига олиб келувчи асосий омиллардан бири ҳисобланади. Бундан ташқари улар қурилиш ишлаб чиқаришининг узлуксизлигини таъминлашда, қурилиш муддатларининг қисқаришида муҳим аҳамият касб этади.
ШНҚ 3.01.01 – 03  “Қурилиш ишлаб чиқаришини ташкил этиш” бўйича моддий – техник таъминот қуйидагича ташкил этилади:

1. Бош пудратчи ва субпудратчи шартномаси асосида ишни бажарувчи пудрат ташкилотлари ва буюртмачи – ташкилотлар қурилиш объектини моддий – техник манбаларининг барча турлари билан, қурилиш – монтаж ишларининг ишлаб чиқариш технологик тартибида, қурилиш графиги муддатлари ва буюртмачи жиҳоз, буюмларни етказиш графигида белгиланган вақтда таъминлаши керак;

2. Қурилишни тўлиқ қуриб битказиш учун моддий - техник манбалар ва жиҳозлар билан таъминлашни бош пудратчи ташкил қилади. Бунда қурилишларни технологик жиҳоз, буюм ва материаллар билан бутлаш шартнома асосида “Қурилишни ташкил этиш Низоми” да кўрсатилган тартиб асосида бажарилади;

3. Қурилишни моддий – техник манбалари, жиҳозлари билан таъминлаш ярмарка, бозор ва товар – хомашё биржалари, махсуслаштирилган қурилиш инвестиция биржалари орқали амалга оширилади ҳамда танлов асосида хорижий ва юртимизда ишлаб чиқилган қурилиш материаллари ва жиҳозлари билан таъминлаш етказиб берувчилар ва ишлаб чиқарувчилар томонидан ҳам бажарилади;

4. Қурилиш – монтаж ишларини бажаришга қурилиш материаллари, конструкциялари ва уларнинг деталларини тайёрлашга сарф бўладиган эҳтиёжни қурилиш объекти лойиҳа ҳужжатлари орқали аниқланади.
Назорат учун саволлар

1. Қурилишнинг моддий - техник таъминоти тўғрисида қандай тушунчаларга эга бўлиш керак?
2. Моддий-техник таъминотни ташкил қилиш қоидаларига нималар киради?
3. Қурилиш ташкилотларининг ёрдамчи ишлаб чиқариш корхоналари қандай вазифаларни бажаради.
9 - боб. Объектга оид қурилишнинг  бош тарҳини лойиҳалаш
9.1. Қурилишнинг бош тарҳини мақсади, турлари ва таркиби

Қурилишнинг бош тарҳи (ҚБТ) қурилиш майдончасининг қурилиш давридаги умумий кўриниши бўлиб, унда қурилаётган объектдан ташқари қурилиш учун зарур бўлган асосий юк кўтарувчи ва монтаж механизмларининг, ишлаб чиқариш мосламаларининг вақтинчалик бино ва иншоотларнинг ўзаро жойлашуви ҳамда қурилишнинг омбор хўжалиги акс эттирилади. Бундан ташқари ҚБТда қурилиш майдончасини вақтинчалик йўл ва йўлаклар, сув, электр, канализация ва телефон тармоқлари билан таъминлаш тадбирлари ҳам ўз ифодасини топмоғи лозим.

ҚБТ «Қурилишни ташкил этиш лойиҳаси» (ҚТЭЛ) ва «Қурилишда ишларни бажариш лойиҳаси» (ҚИБЛ) таркибига кирувчи асосий техник ҳужжатлардан бири ҳисобланади. Унинг асосий мақсади бино ва иншоотларни қуриш даврида қурилиш майдончасини хавфсизлик техникаси талаб ва қонунларига мувофиқ тўғри ташкил қилиш, вақтинчалик ёрдамчи қурилиш хўжалигини ташкил қилишда ортиқча чиқимларга йўл қўймасликни режалаштиришдан иборат. Қурилиш бош тарҳлари асосан 2 хил бўлади:

1) умуммайдон қурилиш бош тарҳи;

2) алоҳида объект қурилишининг бош тарҳи.

Умуммайдон қурилиш бош тарҳи саноат, фуқаро ва қишлоқ хўжалиги бинолари мажмуаси учун ёки режадаги кўриниши мураккаб бўлган алоҳида олган йирик объектлар қурилиши учун тузилади. У график қисмидан ва ҳисоблаш - тушунтириш хатидан ташкил топади.

Умуммайдон қурилиш бош тарҳининг график қисмида қуйидагилар акс эттирилади:

- қурилиш майдонининг барча вақтинчалик бинолари, йўл ва йўлаклар, омбор хўжалиги ва муҳандислик тизимлари акс эттирилган бош режаси;

- доимий ва вақтинчалик бино ва иншоотлар таснифи;

- шартли белгилар;

- техник-иқтисодий кўрсаткичлар.

Ҳисоблаш - тушунтириш  хатининг матнида умумий меъёрлар ва кўрсаткичлар асосида вақтинчалик бино ва иншоотлар, омбор хўжалиги, сув, газ, оқава сувлар, электр энергиясига бўлган талаб ва эҳтиёжларнинг ҳисоблари келтирилади. Унда қурилиш бош тарҳини тузиш қоидалари, вақтинчалик бино ва иншоотларни жойлаштириш тартиблари ўз аксини топиши зарур.

Умуммайдон қурилиш бош тарҳи лойиҳалаш институтлари томонидан ишчи лойиҳа босқичида тузилади, уни буюртмачи ва бош пудратчи билан келишиб олади. Буюртмачи ўз навбатида уни туман (шаҳар) меъморий бўлими, санэпидемстанция, ёнғинни назорат қилиш бўлими, сув, электр ва шунга ўхшаш бошқа техник хизмат кўрсатиш ташкилотлари билан келишиб қўйиши зарур.

Алоҳида объект қурилиши бош режаси умуммайдон қурилиш бош тарҳида акс эттирилган барча объектлар учун алоҳида-алоҳида ҳолда ёки алоҳида олинган объектлар учун тузилади.

Қурилиш бош тарҳининг бу тури ҳам умуммайдон бош тарҳи сингари икки қисмдан (график қисм ва ҳисоблаш - тушунтириш хатидан) ташкил топади. Фақат бу ерда ҳисоблар умумий меъёрлар ва кўрсаткичлар асосида эмас, балки аниқ  меъёр ва кўрсаткичлар асосида бажарилади ёки бошқача қилиб айтганда ҳисобларга, қабул қилинган лойиҳавий ечимларга янада аниқликлар киритилади.

9.2. Қурилишнинг бош тарҳини тузиш учун бошланғич маълумотлар

Умуммайдон қурилиш бош тарҳини тузиш учун қуйидаги бошланғич маълумотлар ва материаллар зарур бўлади:

- қурилишга ажратилган майдоннинг бош тарҳи;

- геологик, гидрогеологик ва муҳандислик - иқтисодий қидирув тадқиқот ишларининг натижалари акс эттирилган ҳисоботлар;

- смета ва умумий тақвимий режа;

- вақтинчалик қурилишлар ҳисоботи ва ҚТЭЛнинг бошқа материаллари.

Алоҳида объект қурилиши бош тарҳини тузиш учун эса умуммайдон қурилиш бош тарҳи, мазкур объект учун тузилган тақвимий режа ва технологик хариталар, бинонинг ишчи чизмалари ҳамда материал-техник ашёларга эҳтиёжни аниқлаш ҳисоблари зарур бўлади.

Қурилиш бош тарҳининг бу тури ҚИБЛ таркибида бош пудратчи ёки унинг буюртмасига мувофиқ  лойиҳачи томонидан тузилади. Қурилиш бош тарҳини тузиш қуйидаги тартибда бажарилади:

- вақтинчалик бино ва иншоотларнинг тури ва сони аниқланади;

- қурилиш майдончасидаги омбор хўжалиги лойиҳаланади;

- қурилиш майдончасини вақтинчалик сув билан таъминлаш ҳисоблари бажарилади;

- қурилиш майдончасини вақтинчалик электр энергияси билан таъминлаш ҳисоблари бажарилади;

- вақтинчалик оқава сувларни йиғиб олиш тизими - канализация лойиҳаланади;

- зарурий ҳолларда қурилишни иссиқлик ва буғ билан таъминлаш ҳисоблари бажарилади;

Юқоридаги тартибда ҳисоблаш - лойиҳалаш ишлари охирига етказилгач, қурилиш бош тарҳининг чизмадаги кўринишини тузишга киришилади ва у қуйидаги тартибда амалга оширилади:

- танланган масштабда (1:200 ёки 1:500) лойиҳаланаётган бинонинг контури чизилади, ички йўл ва йўлаклар, монтаж кранларининг жойлашиш ва ҳаракатланиш йўналиши чизмага туширилади;

- ҳисоблар асосидаги очиқ ва ёпиқ омборлар кўрсатилади;

- «шамоллар атиргули» чизилиб, унга мувофиқ вақтинчалик бино ва иншоотлар жойлаштирилади;

- вақтинчалик сув, электр, телефон ва оқава сувларни йиғиб олиш тизими режага туширилади.

9.3. Объектга оид қурилиш бош тарҳини лойиҳалаш қоидалари
 Дастлаб лойиҳалаш учун бошланғич маълумотлар ва ҳисоблаш услублари аниқлаштириб олинади.  Объект қурилиши учун керакли ресурслар ҳажми ҚИБЛдан олинади, чунки унда ҳисоблашлар ишчи лойиҳаси ва сметалардан олинган  аниқ маълумотлар асосида бажарилган бўлади. Масалан, ишчиларнинг сони ҚИБЛ таркибдаги объект қурилишининг тақвимий режасидан олинади. Бу маълумот вақтинчалик, санитар-маиший бино ва иншоотлар қурилишининг ҳажмларини аниқлашда ишлатилади. Жамлаш графигидан эса, керакли материаллар заҳираси миқдори аниқлаб олинади. Бу эса омборхоналар майдонига аниқликлар киритиш имкониятини беради. Қурилиш ташкилотининг мавжуд машиналар паркидан келиб чиқиб, керак бўлганда, намунавий технологик хариталарда тавсия этилувчи монтаж механизмлари корректировка  қилинади. Худудий фойдаланувчи хўжаликлар ва фаолият кўрсатувчи корхоналарнинг тегишли хизматларидан электр энергияси, сув, иссиқлик, газ тармоқларига уланиш шарт -шаротлари ва жойлари келишиб олинади ва бу ҚБТда акс эттирилади. ҚБТда аввалом бор монтаж ва юк кўтариш механизмларининг жойлашуви аниқлаб берилади. Бунда биринчи навбатда механизмларнинг ишчи боғланиши бажарилади, яъни уларнинг ҳаракатланиш йўналиши, габаритлари, ишлаш зоналари, кран ости йўлларининг тўсилиши ва бошқалар белгилаб олинади. 

Объект қурилиши бош тарҳини лойиҳалашда механизмлар ҳарактланиши зоналаридаги омбор майдонларининг фақатгина габарит ўлчамлари эмас, балки конструкцияларнинг турлари ва маркалари  бўйича жойлашувини кўрсатиш ҳам лозим. Омборхоналарни жойлаштиргандан сўнг вақтинчалик бино ва иншоотларни боғлашга ўтилади. Умумқурилиш ҚБТ мавжуд бўлганида объектга оид ҚБТда қурилувчи объектга бевосита ёндошган (ушбу объектда ишловчи ишчи-ходимлар учун хизмат кўрсатувчи) вақтинчалик бино ва иншоотларнинг жойлашуви кўрсатилади ва уларнинг сони ва тури аниқлаштирилади.

Лойиҳалашнинг навбатдаги босқичида вақтинчалик коммуникацияларнинг боғланиши амалга оширилади. Бунда уларнинг доимий коммуникацияларга, таъминловчи тармоқларга уланиши, оралиқ қурилмалари акс эттирилган трассировкаси кўрсатилади.

Объектга оид ҚБТда хавфсизлик техникаси талабларига мувофиқ кўзда тутилган чора-тадбирлар  аниқлаштирилади. Бунда механизмлар ишлашига оид ва юқори кучланишли линиялар хавфли зоналарининг чегаралари, темир йўлларнинг устидан кесиб ўтиш жойлари, транспорт ҳаракатланишини йўналтирувчи ва огоҳлантирувчи белгиларининг ўрнатилиш жойлари ва бошқа зарурий  элементлар кўрсатилади. 

ҚБТни лойиҳалашида монтаж кранлари ва юк кўтаргичларни жойлаштириш (боғлаш) танланган механизм билан монтаж қилиш имкониятларини аниқлаш ва ишларни бажаришнинг хавфсиз шароитларини таминлаш нуқтаи назаридан жуда ҳам  муҳимдир. ҚБТда механизмларни боғлаш қуйидаги тартибда амалга оширилади:

1. Ҳисобий кўрсаткичлар аниқланиб кран танланади;
2. Краннинг ва краности йўлларининг қурилувчи бинога нисбатан кўндаланг ва бўйлама боғланиши бажарилади;
3. Краннинг ишлаш зоналарининг чегаралари  ҳисобланади ва ҚБТда кўрсатилади; 
4. Краннинг ишлаш шароитлари аниқланади ва керак бўлганида унинг ишлаш зонасига чекловлар киритилади.
Амалда барча кўрсаткичлари берилганларига мос келувчи кранни танлаш деярли мумкин эмас. Одатда, краннинг битта  кўрсаткичи берилганига мос келади ҳалос,  қолган кўрсаткичларини эса ортиқчаси билан қабул қилишга тўғри келади. Кранни танлаш бир неча вариантларни техник-иқтисодий таққослаш асосида амалга оширилади, сўнгра эса кранни горизонтал ва вертикал йўналишларда қурилувчи объектга  боғланади   ва шундан сўнг  ишларни бажаришнинг хавфсиз шароитлари (зоналари) аниқланади. Монтаж кранларини жойлаштириш (боғлаш) ва краннинг ишлаши билан боғлиқ бўлган  хавфли зоналарни аниқлаш қоидалари  ўқув  адабиётларида батафсил келтирилган.

Қурилиш майдони материаллар, машиналар ва ускуналарни йилнинг ҳар қандай фасли ва оби-ҳавонинг шароитларида объектга келтириш учун қулай бўлган келиш йўллари  ва ички қурилишга оид йўлларга эга бўлиши лозим. Вақтинчалик йўллар- қурилишдаги вақтинчалик иншоотларнинг энг серхаражат қисми ҳисобланади. Уларни қуриш учун қурилиш смета баҳосининг 1% ига яқин бўлган маблағлар сарфланади. Шунинг учун қурилишга оид йўлларнинг нарҳини пасайтириш масаласи ҚБТни лойиҳалашда ҳал қилиниши лозим бўлган энг муҳим масалалардан бири ҳисобланади.

ҚБТни ишлаб чиқишда  қурилишга оид автомобиль йўлларини лойиҳалаш қуйидаги масалаларни ҳал қилишни кўзда тутади: транспортнинг ҳаракатланиш схемаси ва йўлларни тарҳдаги жойлашувини белгилаш, йўлларнинг ўлчамлари, уларнинг хавфли зоналарни аниқлаш, йўлларнинг конструкцияларни белгилаш, ишлар ҳажми ва керакли моддий 

-техник ресурсларни ҳисоблаш.

Транспортнинг ҳаракатланиш схемаси монтаж қилиш ва юк кўтариш механизмларининг, вертикал транспорт воситаларининг ишлаш зонасига,  йиғиш майдонлари, омборхоналар, устахоналар, маиший хонадонлар ва вақтинчалик бино ва иншоотларгача юкларни автотранспортда олиб келиш имкониятларини таъминлаши лозим.

Автотранспорт ҳаракатланиш схемасини ишлаб чиқишда амалдаги ва лойиҳаланувчи йўллардан максимал даражада фойдаланиш лозим. Қурилишга оид йўллар халқасимон бўлиши, боши берк йўлларда эса қайтарилиш учун майдончаларни кўзда тутиш лозим.

Вақтинчалик йўлларни ер ости тармоқларнинг устидан ва қурилувчи ёки қурилган ер ости коммуникацияларига бевосита яқинликда жойлаштириш руҳсат этилмайди. Бу йўлларнинг деформацияланишга олиб келиши мумкин. Агар лойиҳа бўйича вақтинчалик йўллар ва коммуникацияларни параллел жойлаштирилиши кўзда тутилган бўлса, у ҳолда аввалом бор вақтинчалик йўлларни қуриш мақсадга мувофиқдир, чунки тармоқларни ўтказиш учун материалларни ушбу йўллардан фойдаланиб  объектга етказиб бериш мумкин бўлади.
ҚБТда вақтинчалик йўлларни жойлаштириш қоидалари ўқув адабиётида батафсил келтирилган [5,6].

9.4. Қурилиш бош тарҳини лойиҳалашда хавфсизлик техникаси талабларини эътиборга олиш

ҚБТда қабул қилинган ечимлар хавфсизлик техникаси, ёнғин хафсизлиги ва муҳофаза қилишга оид талабларга жавоб бериши лозим.

Минорали ва рельсли йўлларда ҳаракатланувчи стрелали кранларни бино ва иншоотлар олдига ўрнатиш бино ва кран ўртасидаги ҳавсиз масофага риоя қилган ҳолда амалга оширилади.

Минорали ва рельсли йўлларда ҳаракатланувчи  кранларни махсус махкамлагичларга эга бўлмаган котлован ва траншеялар олдига ўрнатиш ўйманинг чуқурлиги ва грунтнинг характеристикаларига боғлиқ равишда амалга оширилади. Ҳисоблашлар натижасида горизонтал йўналиш бўйича ўйма қиялигининг асосида балласт призмасининг пастки қиррасигача бўлган энг кичик масофа аниқланади.

Ўзи юрар кранларни котлованлар ва траншеялар олдига ўрнатиш юқоридаги мулоҳазаларни эътиборга олиб бажарилади, бироқ энг кичик масофа ҚМҚ 3.01.02-00. “Қурилишда хавфсизлик техникаси” га асосан қабул қилинади. Ушбу талабларга риоя қилиш қурилиш машиналарини ўпирилиш призмаси чегарасидан ташқарида жойлаштирилишини таъминлайди. Бунинг асосида ҚБТда кран  ҳаракатлашининг ўқи белгиланади.
Қурилиш машиналари жойлаштириши билан бирга ҚБТда хавфли ишлаб чиқариш омиллари таъсирида бўлган одамлар учун хавфли зоналарни кўрсатиш лозим. Монтаж ва юк кўтариш машиналарининг ишлаши билан боғлиқ бўлган доимий хавфли ишлаб чиқариш зоналар қаторига юқорисида (устида) кранларда кўтарилган юкларнинг ҳаракатланиши содир бўлаетган жойлар киради. Бу зона ГОСТ 23407-78 талабларига жавоб берувчи химояловчи тўсиқлар билан тўсиб қўйилади.

Потенциал хавфли ишлаб чиқариш зоналар қаторига қурилаётган бино (иншоот) олдидаги ҳудуднинг участкалари ва юқорисида (устида) конструкция ва асбоб-ускуналарнинг монтажи (демонтажи) содир бўлаётган битта қамровдаги бино ва иншоотларнинг қаватлари (яруслари) киради. Бу зона  ГОСТ 23407-78  га мувофиқ огоҳлантирувчи тўсиқлар билан тўсилади. Ушбу зоналарда ишларни бажаришни ишчиларнинг хавфсизлигини таъминловчи махсус ташкилий-техник тадбирларни амалга оширишни талаб қилади. 

Амалдаги меъёрий ҳужжатлар қурилиш ишларини бажаришнинг хавфсиз шароитларни яратиш мақсадида қурилиш майдонида қуйидаги зоналарни фарқ қилишни кўзда тутади: монтаж қилиш, краннинг хизмат кўрсатиш, юкларнинг кўчирилиши, зоналар, краннинг ишлашдаги хавфли зона, рельсли йўллар хавфли зонаси, юк кўтаргичнинг ишлаш зонаси, йўлларнинг хавфли зонаси, конструкцияларни монтаж қилиш хавфли зонаси. Ушбу зоналар ҳақидаги батафсил маълумотлар [21] адабиётда келтирилган. ҚБТда юқорида санаб ўтилган зоналарнинг чегаралари тегишли шартли белгилалар ёрдамида кўрсатилиши лозим.

Минорали кранларнинг тор ва тиқилинч шароитларда жойлаштиришда уларнинг у ёки бу ҳаракатларини чеклаб кўйиш зарурияти туғилади. Масалан, стреласининг бурилишига, стреласи қулочининг ўзгартирилишига, краннинг ёки юкли аравачасининг ҳаракатланишига. Мажбурий чеклашлар датчикларни ёки ишдан тўхтатгичларни ўрнатиш ёрдамида амалга оширилади ва у кран ҳайдовчисининг ҳаракатларига боғлиқ бўлмайди. 

Шартли чеклашлар тўлалигача кран ҳайдовчиси, строповка қилувчи ва монтажчининг диққатига ва тажрибасига боғлиқ бўлади. Шартли белгилар жойларда яхши кўринувчи огоҳлантирувчи белгилар: кундузи-қизил байроқчилар,  кечқурун эса – қизил чироқлар ёрдамида кўрсатилади. Огоҳлантирувчи белгилар ҚБТда батафсил кўрсатилиши лозим.

Қурилишга оид йўлларни трассировкалашда эса қуйидаги минимал масофаларга риоя қилиш лозим:

-  йўллар  ва омборхона майдони ўртасида – 0,5...1,0м;

-  йўллар ва кран ости йўллари ўртасида – 6,5...12,5м;

-  йўллар ва темир йўлланнинг ўқи ўртасида (мос равишда нормал ва тор изли йўллар учун) – 3,75  ва  3,0 м;

- йўллар ва вақтинчалик тўсиқлар (деворлар) ўртасида – камида      1,5 м;

-  йўллар ва траншеяларнинг қирраси (лаби) ўртасида:



гилтупроқли грунтлар учун             – 0,5...0,75 м;




қумли грунтлар учун                          – 1,0...1,5 м.
Транзит йўлларнинг кенглигини плиталарнинг ўлчамини эътиборга олиб: 

- ҳаракат бир томонлама бўлганида – 3,5м, 

- ҳаракат икки томонлама бўлганида – 6,0 м қабул қилинади. 

Ҳаракат бир томонлама бўлган ҳалқасимон йўл бўйича ташкил этилганда – камида 100 м оралиқда эни 6,0 м ва узунлиги 12,0...18,0 м бўлган майдончаларнинг қурилиши кўзда тутилиши лозим. Қурилишга оид йўллар учун бурилишларнинг минимал радиуси 12,0 м қабул қилинади. Ушбу радиус учун эни 3,5 м бўлган йўллар эгриликларда 5,0 м гача кенгайтирилади. Қурилишга оид йўллар учун ҳисобий кўринувчанлик:

- бир томонлама йўлларда ҳаракатланиш йўналиши бўйича – камида 50,0 м;

- чорраҳаларда эса – камида 35,0 м бўлиши лозим.

9.5. Қурилишда омбор хўжалиги

Қурилишда омбор хўжалигини тўғри ташкил қилиш ишлаб-чиқариш режаларини ўз вақтида бажариш учун замин ҳозирлайди. Қурилиш учун зарур бўлган материаллар, конструкция ва қисмларни тўғридан-тўғри  корхоналардан ташиб келтириб ишлатиш усули ҳам мавжуд. Лекин бунда кўзда тутилмаган сабабларга кўра (транспорт воситасининг бузилиб қолиши, электр энергияси таъминотидаги узилишларнинг  оқибатида ўз вақтида конструкцияларни транспорт воситасига юклаш имкониятлари бўлмай қолиши ва ҳ.к.) қурилиш материаллари ва конструкциялари кўрсатилган вақтда қурилиш объектига ташиб келтирилмай қолиши мумкин. Бунда қурилишдаги ишчилар маълум муддатда режалаштирган ишларини бажариш имкониятини йўқотишлари ва қурилиш узлуксизлигига путур етиш эҳтимоли вужудга келади. Бундай ҳолларнинг олдини олиш мақсадида, қисман қўшимча сарф-харажатларга олиб келишига қарамай, асосий қурилиш материаллари ва конструкцияларини бир неча кун олдин қурилиш майдончасига ташиб келтирилади ва у ерда омбор хўжалиги ташкил қилинади.

Қурилиш майдонидаги омбор хўжалигини лойиҳалашда қуйидаги 3 турдаги омборлар  кўзда тутилади: очиқ омбор майдонлари, ёпиқ омборхоналар ва ярим очиқ омборлар (шийпонлар).

Ўлчамлари катта бўлмаган асбоб-ускуналар, бўёқлар, линолеум, ойналар, махсус кийим-бош ва пойафзаллар, мих, электрод ва шунга ўхшашларни сақлаш учун камида 60,0 м2  фойдали майдонга эга бўлган ёпиқ омборхонлар кўзда тутилиши зарур.

Шифер, қорақоғоз, битум, ёғоч-тахта, эшик-дераза, арматура, цемент, гипс каби материаллар  ярим очиқ омборларда сақланади. Темир-бетон конструкциялар, ғишт, шағал каби очиқ жойда сақланиши мумкин бўлган конструкция ва материаллар учун очиқ омбор майдонлари лойиҳаланади.

Барча турдаги омборларнинг майдони унда сақланувчи материалларнинг миқдорига кўра ҳисоблаб топилади:

бу ерда:

Q – омборда  сақланиши зарур бўлган материаллар ва тузилмалар миқдори;

k - материал ва тузилмалар тахининг оралиқларини ҳисобга олувчи коэффициент, одатда конструкциялар турига қараб 1,1...1,5 оралиқда олинади;
q - омборнинг 1,0 м2 майдонида сақланадиган материал ва тузилмалар меъёри.

Омборда сақланиши лозим бўлган материал ва конструкциялар миқдори қуйидагича ҳисобланади:

Q = 

бу ерда:
 Qум - қурилишга зарур бўлган материал ва тузилмаларнинг умумий миқдори;

Т - материал ва тузилмаларнинг қурилишда ишлатиш даври, (кунларда) тўрсимон ёки тақвимий режадан олинади;
ŋ - материал ва тузилмаларни келтиришда ва ишлатишдаги нотекисликни ҳисобга олувчи коэффициент ŋ =1,1; 

t - қурилишнинг узлуксизлигини таъминлаш учун қабул қилинадиган заҳира кунлар, t =3...5 кун.
Омборларнинг майдони ҳисоблаб топилгач, улар турлари бўйича қурилиш бош тарҳга жойлаштирилади. Бунда оғир конструкцияларни очиқ омбор  майдонларига  жойлаштириш ва уларнинг монтаж крани ёрдамида олиниб ўрнатилишини таъминлаш зарур. Шу билан биргаликда омборларга транспорт воситаларининг бемалол келиб-кетиши, тўхтаб туриши учун имкониятлар яратилган бўлиши, ёнғин чиқиши ва тарқалмаслигининг чора-тадбирлари кўрилган бўлиши лозим.

9.6.  Қурилиш майдонини вақтинчалик сув ва канализация билан таъминлаш

Қурилиш ишлаб чиқаришини сув билан таъминлаш ҳам алоҳида аҳамият касб этади. Шунинг учун сув таъминотини лойиҳалашда бўлиши мумкин бўлган ҳар бир эҳтиёж учун сувнинг сарфини ҳисобга олиш даркордир.  Сувнинг қурилиш майдонидаги сарфларини шартли равишда 3 гуруҳга бўлиш мумкин:

1. Ишлаб чиқариш эҳтиёжлари (қоришмаларни тайёрлаш, сув талаб ишларни бажариш, ғиштларни суғориш учун ва ҳ.к.) учун  сувнинг сарфланиши.

2. Хўжалик ва маиший эҳтиёжлар (ювиниш, сув сепиш, ичимлик суви, овқат ва чой тайёрлаш ва ҳ.к) учун  сувнинг сарфланиши.

3.  Ёнғинга қарши эҳтиёжлар сув сарфланиши

Қурилиш майдонидаги вақтинчалик сувнинг сарфланиши қуйидаги формула ёрдамида ҳисобланади:

q= q + 0,5 ∑ q, л / сек

бу ерда: qен - эҳтимолли ёнғинга қарши сувнинг сарфи бўлиб, 30 гектаргача майдон учун ҳар бири 5,0 л /сек сарфланишга эга 2 та кран ҳисобидан олинади: qен = 2 х 5=10 л /сек.

∑ q – ишлаб чиқариш, хўжалик эҳтиёжларига зарур бўлган сув сарфларининг йиғиндиси:

∑ q = qич + qхўж + qдуш + qмаш , л /сек

qич- алоҳида қурилиш ишларига бир сменада сарфланадиган сувнинг максимал сарфи:

qич = 

бу ерда:

Р – кўрилаётган сменадаги бирлик ишни бажариш учун зарур бўлган сувнинг  миқдори, л.

Q – ушбу ишнинг ҳажми;

K1  – сув сарфининг ўзгаришини ҳисобга олувчи коэффициент, К =1,5;
t - иш сменасининг давомийлиги, t=8,2 соат.

Хўжалик эҳтиёжлари учун сувнинг сарфи қуйидагича ҳисобланади:

Qхўж=

бу ерда:  в = 15 л;
Nум - сменадаги қурувчиларнинг умумий сони, киши;
К2 - сув сарфининг ўзгаришини ҳисобга олувчи коэффициент;
К2 =2,0 л.

Душ қурилмалари учун сувнинг сарфи қуйидагича ҳисобланади:

      qдуш =

бу ерда: с - душ қабул қилувчи 1 киши учун сувнинг сарфи, С=30 л  m - душга тушиш давомийлиги, m = 45 мин.

Агар кўрилаётган сменада сув сарфлайдиган машина ва қурилмалар ишласа, у ҳолда улар учун ҳам сувнинг сарфи ҳисобланади:   

qмаш  = 

∑Q – кўрилаётган сменада ишлайдиган машиналар учун сувнинг сарфи, л ;
К3 - сув сарфининг ўзгаришини ҳисобга олувчи коэффициент, К3=3;
Қурилиш майдонидаги вақтинчалик сувнинг  сарфи (л /сек ларда) ҳисоблаб топилгач, ички сув қувурининг диаметри қуйидаги формула бўйича ҳисобланади:
Д = 

бу ерда: 
[image: image42.wmf]
v -  қувурдаги сув оқимининг тезлиги,  v =1,5 л /сек.;
Ҳисоблаб топилган диаметрдаги қувурлар бўйича сувнинг таъминоти қурилиш майдонига асосан вақтинчалик йўллар бўйлаб (йўл четидан 1,0 - 2,0 м оралиқда жойлаштириладиган) келтирилади .

Қурилиш майдонида вақтинчалик канализацияни ташкил қилиш кўп миқдордаги  ишчи кучи ва капитал маблағларни талаб қилгани учун бу ишларни иложи борича камроқ  ҳажмда лойиҳаланади.

Агар объектда фекал тармоқ бўлса, контейнер типидаги санузелларни қудуқларга яқинроқ қилиб жойлаштирилади, ҳамда у ерга вақтинчалик сув ва электр тармоғи олиб борилади. Агар қурилиш майдонига  яқин жойдан фекал канализация тармоғи  ўтмаган бўлса, у ҳолда санузел кабиналарини ерда чуқур кавлаб ўша ерга жойлаштирилади.

9.7. Қурилиш майдонини вақтинчалик электр энергияси билан таъминлаш
 Қурилиш ишлаб чиқаришини электр энергиясиз тасаввур ҳам қилиб бўлмайди. Чунки қурилишда ишлатиладиган аксарият кўпчилик машина-механизмлар, асбоб-ускуналар (юк кўтариш кранлари ва механизмлари, титратгичлар, қоришма тайёрловчи ускуналар ва ҳ.к.) электр энергияси ёрдамида ҳаракатга келтирилади ва ишлатилади. Тунги сменаларда иш жойини ёритиш, қурилиш майдонини қўриқлаш мақсадида ёритиш, вақтинчалик бино ва иншоотлардан фойдаланишда ички ёритиш чироқларидан фойдаланиш ва бошқалар қурилишда электр энергиясининг қай даражада аҳамиятга эга эканлигидан яна бир бор далолат беради.

Шунинг учун қурилиш майдонида электр энергиясига бўлган эҳтиёжни ҳисоблаб топиш, вақтинчалик электр таъминоти тизимини лойиҳалаш ва вақтинчалик электр тармоқларини қурилиш бош тархида акс эттиришга жуда катта эътибор бериш керак.

Лойиҳалаштиришнинг бу йўналишида қуйидаги масалаларни ҳал қилиш зарур:

- электр энергияси сарфланадиган истеъмолчилар, уларнинг қуввати ва қурилиш майдонида жойлаштирилиши тартиби аниқланади;

- электр энергиясини қаердан олиш масаласи ҳал қилинади (мавжуд электр тармоқларидан трансформатор ёрдамида ёки кўчма электр станцияси ёрдамида);

- трансформаторнинг ёки кўчма электр станциясининг зарурий қуввати ҳисобланади;

- қурилиш майдонини электр энергияси билан таъминловчи тармоқнинг схемаси лойиҳаланади.

Электр энергиясига бўлган талаб, унга эҳтиёж энг кўп бўлган смена учун қуйидаги формула ёрдамида ҳисобланади:

         Р=1,1 [
[image: image43.wmf]S

бу ерда: Рм – машина ва механизмларга ўрнатилган электр двигателининг қуввати, кВт;
Рт - техник мақсадлар учун  фойдаланиладиган электр қуввати (пайвандлаш, бетоннинг қотиши учун иситиш ва шу кабилар), кВт;
Рич - ички ёритишга сарфланадиган электр қуввати, кВт;
Рташ - ташқи ёритишга сарфланадиган электр қуввати, кВт;
К1 , К2 , К3 ,  К4 - электр  энергиясига бўлган талаб коэффициентлари;
Cos Ψ - қувват коэффициенти.

Талаб этилаётган умумий электр қуввати (Р)нинг қийматини ҳисоблашда  К1 , К2 , К3 ,  К4 ва CosΨ коэффициентларнинг қийматини аниқлашда ва трансформатор танлашда махсус жадваллардан фойдаланилади.

Қурилиш майдонини қўриқлаш мақсадида тунги чироқлар (ёриткичлар) билан ёритиш зарур. Бу чироқларнинг сони қуйидагича ҳисоблаб топилади:

n = 

бу ерда:  Ер -  қурилиш майдонининг ёритилганлиги, Ер=0,2 лк;
                 S  – ёритилиши лозим бўлган майдон, м2 ;
                 m - ёруғликнинг тарқалиш коэффициенти, m=1,2;
                 k - коэффициент, К=1,3;
                 Fл  -  чироқнинг фойдали иш коэффициенти; 
                 ή = 0,8 - чироқ лампасининг қуввати, Fл=500-1000 Вт.

9.8. Қурилиш майдонидаги вақтинчалик бино ва иншоотларни ҳисоблаш ва уларни қурилиш бош тарҳида акс эттириш

Қурилиш ишлаб чиқаришини тўғри ташкил этишда ишчи-хизматчиларнинг қурилишда бўладиган маданий-маиший эҳтиёжларини талаб даражасида қондириш масалаларига ҳам алоҳида эътибор билан қараш зарур. Чунки ишчининг ечиниб-кийиниши, тоза кийимларини озода жойларда сақлаши, овқатланиши ва дам олиш хоналарининг бўлиши уларнинг руҳиятига, соғлиғига ва меҳнат фаолиятига (иш унумига) ижобий таъсир қилади. Қурилиш ишлаб чиқариши учун зарур бўлган вақтинчалик иншоотларнинг (қоришма цехлари, устахоналар, сувоқчилик станциялари, тош қирқиш дастгоҳлари ва бошқалар) тўғри лойиҳаланиши ва жойлаштирилиши муҳим аҳамиятга эга.

Вақтинчалик бино ва иншоотлар қурилиш даври учунгина зарур бўлганлиги учун уларни лойиҳалашда ортиқча чиқимга йўл қўймаслик зарур.

Вақтинчалик ёрдамчи биноларни шартли равишда 3 гуруҳга ажратиш мумкин:

а) хизмат бинолари, бошқарма, иш юритувчи хонаси, диспетчер хонаси, қоровулхона;
б) маданий - маиший мақсадлардаги бинолар: кийимхона, ювиниш хонаси, овқатланиш хонаси, чўмилиш хонаси, исиниш хонаси, тиббий хизмат кўрсатиш хонаси, кийим қуритиш хонаси, дам олиш хонаси;
в) ёрдамчи ишлаб чиқариш бино ва иншоотлари: вақтинчалик устахоналар, қоришма узеллари, сувоқ ва бўёқ станциялари, электростанция, насос ва иссиқлик станциялари.

Вақтинчалик биноларни лойиҳалаш уларнинг тури, сони ва майдонини аниқлашдан иборат. Бунинг учун қурилишда иштирок этувчиларининг умумий сони асос қилиб олинади:

N ум = N иш +N МТХ +N хиз+N КХХ

бу ерда: N иш - сменадаги максимал ишчилар сони, чизиқли ёки тўрсимон календар режадан олинади;
N МТХ –муҳандис-техник ходимлар сони;
N хиз- хизматчилар сони;
N КХХ –кичик хизматчи ходимлар сони.

Муҳандис-техник ходимлар, хизматчилар ва кичик хизматчи ходимлар сонини аниқлашда қуйидаги жадвалдан фойдаланиш тавсия қилинади:

Қурилиш иштирокчилари таркиби, %
	Қурилиш тури
	Ишчилар
	Муҳандис техник ходимлар
	Хизматчилар
	Кичик хизматчилар

	Саноат қурилиши


	84,0
	11,0
	3,5
	1,5

	Қишлоқ хўжалиги қурилиши


	83,0
	13,0
	3,0
	1,0

	Фуқаро қурилиши


	85,0
	8,0
	5,0
	2,0


Вақтинчалик бинонинг умумий майдони 1 кишига меъёр бўйича лозим бўлган майдонни бу биннинг туридан фойдаланувчиларнинг умумий сонига кўпайтириш орқали ҳисоблаб топилади. Бу ҳисобларни бажаришда меъёрий ҳужжат  ва махсус  жадваллардан фойдаланиш лозим. Вақтинчалик бино ва иншоотларни ҳисоблашда қуйидаги жадвалдан фойдаланиш  мақсадга мувофиқдир:

Вақтинчалик биноларни ҳисоблаш жадвали
	Т /р
	Бинонинг номи
	Фойдаланувчилар сони, киши
	Бинонинг майдони, м2
	Вақтинчалик бинонинг тури серия
	Бинонинг режадаги ўлчамлари, м

	
	
	
	1 кишига меъёр
	Умумий
	
	

	1
	2
	3
	4
	5
	6
	7

	
	
	
	
	
	
	


Вақтинчалик бинолар майдонларини ҳисоблашда, бу бинолардан фойдаланувчиларнинг сони қуйидаги миқдорда олинади:

- иш юритувчининг хонаси (бошқарма) учун хизматчиларнинг умумий сони;

- маданий-маиший хизмат кўрсатиш бинолари учун қурилишда иштирок этувчилар умумий сонининг 70-80 % и миқдорида, яъни 0,7 N ум- 0,8 N ум қабул қилинади.  

Вақтинчалик бино ва иншоотларнинг тури, майдони ва ўлчамлари аниқлангач, улар шамолнинг йўналишини ҳисобга олган ҳолда (“шамол атиргули”дан фойдаланиб) қурилиш майдонига жойлаштирилади. Бунда маданий - маиший мақсадлардаги вақтинчалик биноларга ишлаб чиқариш чангларининг етиб келмаслигини ёки нохуш ҳидларнинг иш жойига, овқатланиш ва дам олиш жойларига йўналмаслигини таъминлаш керак бўлади.

9.9. Қурилиш бош тархининг техник-иқтисодий кўрсаткичлари

Қурилиш бош тарҳининг қай даражада тўғри тузилганлиги объект қурилишида меҳнат унумдорлигини оширишга замин ҳозирлайди. Бундай бош тарҳ асосида қурилишнинг ташкил этилиши қурилиш нарҳининг камайишига, қурилиш муддатларининг сезиларли қисқаришига ва иш сифатининг оширилишига олиб келади. Шунинг учун лойиҳалаш даврида қурилиш бош тархи бир неча хил вариантда тузилиб уларнинг техник-иқтисодий кўрсаткичлари аниқланади ва ўзаро таққослаб кўрилади. Техник - иқтисодий кўрсаткичлари бўйича энг самарали деб топилган лойиҳанинг варианти қурилишда қўллаш учун қабул қилинади.

Умуммайдон қурилиш бош тарҳи учун қуйидаги техник - иқтисодий кўрсаткичлар аниқланади:

1. Вақтинчалик бино ва иншоотлар қуриш учун нисбий сарф-ҳаражатлар. Бу кўрсаткич умумий смета нархига нисбатан % ларда олинади.

2. Тайёргарлик даври учун яъни, қурилишни ташкил қилиш учун кетадиган вақт (қурилиш майдонини ўзлаштириш ва тайёрлаш учун).

3.  Вақтинчалик бино ва иншоотларни қуриш учун меҳнат сарфлари.

4. Бир гектар қурилиш майдонига тўғри келувчи сарф-харажатлар миқдори ва бошқалар.

Алоҳида олинган объектнинг қурилиш бош тарҳини баҳолашда  юқоридагилардан ташқари қуйидаги иқтисодий кўрсаткичлар ҳам аниқланади:

1. Қурилиш майдонининг юзаси, м2  
2. Қурилаётган бино эгаллаган майдон, м2                
3. Вақтинчалик бино ва иншоотлар эгаллаган майдон,  м2 
4. Очиқ омборлар майдони, , м2
5. Ички йўл ва йўлаклар узунлиги, м

6. Вақтинчалик девор узунлиги, м

7. Вақтинчалик сув, телефон, электр таъминоти тармоқларининг узунлиги, м

8. Тунги ёритиш чироқларининг сони, дона

Назорат учун саволлар
1. Қурилишнинг бош тарҳини мақсади, турлари ва таркиби қандай бўлади?
2. Қурилишнинг бош тарҳини тузиш учун қандай бошланғич маълумотлар бор?
3. Объектга оид қурилиш бош тарҳини лойиҳалаш қоидалари қандай бўлади?
4. Қурилиш бош тарҳини лойиҳалашда хавфсизлик техникаси талабларини қандай эътиборга олинади?
5. Қурилишда омбор хўжалиги нимага керак?
6. Қурилиш майдонини вақтинчалик сув ва канализация билан таъминлаш қандай амалга оширилади?
7. Қурилиш майдонини вақтинчалик электр энергияси билан таъминлаш қандай ҳисобланади?
8. Қурилиш майдонидаги вақтинчалик бино ва иншоотларни ҳисоблаш ва уларни қурилиш бош тарҳида қандай акс эттирилади?
9. Қурилиш бош тарҳининг техник - иқтисодий кўрсаткичларига нималар киради?
10 - боб. Объектларни қуришда ишларнинг сифатини назорат қилиш
10.1. Қурилиш маҳсулотининг сифати ва унга таъсир қилувчи омиллар

Бозор иқтисодиёти даврида маҳсулотнинг сифатли бўлиши жуда ҳам муҳимдир. Чунки жамиятнинг  ривожланиб бориши ва харидорнинг харид қилиш имкониятларии ошган сари унинг  сифатга бўлган талаб янада ўсади. Бу даврга келиб маҳсулот нарҳининг шаклланишида ва унинг тезда сотилиб кетишида сифат ҳал қилувчи омилга айланади. Шунинг учун яратилаётган маҳсулот сифатига эътибор бериш ва унинг таъминлаш ҳар бир корхона (ташкилот, муассаса)нинг келгусида равнақ топишига асос бўлади.

Хўш, гап маҳсулот сифати тўғрисида кетар экан, қурилишда сифат тушунчаси қандай белгиланади?  Қурилиш маҳсулотига қачон сифатли-ю, қачон сифатсиз деб баҳо берилади?

Яратилаётган қурилиш маҳсулотига жуда кўплаб талаблар (иқтисодий, конструктив, функционал, эстетик ва бошқа талаблар) қўйилади. Бу талаблар мавжуд меъёрий ҳужжатлар ва адабиётларда аниқ қилиб чегаралаб қўйилган. Мана шу меъёрий чегаралар доирасида бажарилган қурилиш ишлари ва қурилиш маҳсулотлари сифатли деб, акс ҳолларда сифатсиз деб ҳисобланади.

Қурилиш маҳсулотининг сифатига таъсир қилувчи бир қатор омиллар мавжуд бўлиб, улардан асосийлари қуйидагилардан иборат:

1. Лойиҳа-смета ҳужжатларининг сифати;
2. Қурилиш ишларида ишлатиладиган хом ашёнинг (материаллар, конструкциялар яримтайёр маҳсулотлар) сифати;
3. Ишчи-хизматчиларнинг малакаси;
4. Ишлаб чиқаришда янги техника ва технологиядан фойдаланиш даражаси;
5. Меҳнат жамоасидаги ижтимоий - руҳий ҳолат.

Қурилишнинг сифатли бўлиши аввало лойиҳанинг тўғри бўлишига, унинг сифатли бўлишига боғлиқ. Сифатсиз лойиҳа асосида бирор-бир сифатли қурилиш маҳсулотини яратишнинг иложи йўқ. Лекин бу сифатли лойиҳа қурилиш маҳсулотларининг сифатли бўлишини тўла кафолатлайди дегани эмас. Қурилиш ишлаб чиқаришида юқори сифатли лойиҳа асосида қурилган, аммо бошқа омиллар таъсирида охир-оқибат сифатсиз деб топилган объектлар ҳам учраб туради. Бошқача қилиб айтганда яхши лойиҳа - сифатнинг пойдевори, деб аташ мумкин. Қурилган бино ёки саноат иншоотларининг сифатига қурилишда ишлатилган қурилиш материаллари, конструкциялари ва яримтайёр маҳсулотларнинг сифати бевосита таъсир қилади. Масалан, ғишт  деворли турар жой биноси қурилишига сифатсиз (ўлчамлари ҳар хил, мустаҳкамлиги паст ва ҳоказо) ғишт ишлатилди дейлик. Ўз ишининг устаси бўлган юқори малакали ғишт терувчи ҳам ўлчамлари ҳар хил бўлган нотекис ғиштлардан тўғри текис сиртли чоклари тўғри бўлган сифатли деворни тиклаши қийин. Ёки мустаҳкамлиги лойиҳадагидан паст бўлган ғиштлардан тикланган юк кўтарувчи девор сифатсиз бўлиб, бино фойдаланишга топширилгунча ёки қисқа муддат ичида унинг ёрилиб кетиш (қулаши) эҳтимоли ҳам йўқ эмас.

Лойиҳа аъло даражада бажарилган, хом ашёлар сифати ҳам талаблар даражасида,  лекин қурилишдаги ишчи-хизматчиларнинг малакаси паст деб ҳисоблайлик. Бунда ишчи-хизматчилар қанчалик уринмасинлар сифатли маҳсулот яратиш уларнинг қўлидан келмайди. Янги техника ва технологиядан фойдаланиш даражаси ҳам сифатга таъсир қилувчи асосий омиллардан бири ҳисобланади. Бугунги кунда Тошкент шаҳрида ва вилоят марказларида чет эл фирмалари иштирокида юқори техника ва технология ёрдамида қад кўтараётган бино ва иншоотларнинг сифатига эътиборимизни жалб қилишнинг ўзи юқоридаги фикримизнинг далилидир.

Меҳнат жамоасидаги ижтимоий - руҳий ҳолат нафақат маҳсулот сифатига балки қурилишда ишлаб чиқариш режаларининг муваффақиятли бажарилишига ҳам тўғридан-тўғри таъсир қилиши билан ажралиб туради. Шунинг учун хоҳ кичик, хоҳ йирик қурилиш ташкилотининг меҳнат жамоаси бўлмасин, унинг ишчи - хизматчиларини доимо моддий ва маънавий томондан яхши таъминлаш тадбирларини кўриш керак. Шундагина қурилишда юқори меҳнат унумдорлиги ва иш (маҳсулот) сифатига эришиш мумкин. Юқорида қайд этилган  омилларни бир-биридан ажратиб бўлмайди. Уларнинг ҳаммаси биргаликда маҳсулот сифатини белгилаб бериш билан бирга улардан биронтасини эътибордан четда қолдириш сифатсиз маҳсулот яратилишига имкон яратиш демакдир.

10.2. Қурилишда сифат назоратини ташкил этиш
Қурилиш сифатининг меъёрий ҳужжатларда келтирилган  талабларга мувофиқ келишини аниқлаш ва аниқланган нуқсонларни ўз вақтида бартараф қилиш чораларини кўриш учун материаллар ва қурилиш-монтаж ишларининг ташқи ва ички назорати ташкил қилинади.

Ташқи назоратни давлат ва идоравий назорат қилиш органлари амалга оширадилар.

Буюртмачи бажарилаётган ишларнинг техник назоратини амалга оширади, уларнинг ҳажмини, бажарилиш муддатларини текширади, тайёр объектларни фойдаланишга қабул қилишда қатнашади.

Давархитектқурилишназорат ташкилоти қурилиш-монтаж ишларини бажариш учун рухсатномалар беради, ажратилган майдонда қурилишнинг тўғри боришини ва ишларни бажаришда техник қоидаларга риоя қилинишини назорат қилади.

Муаллифлик назоратини  бош лойиҳалаш ташкилоти олиб боради. У барпо қилинаётган объектнинг тасдиқланган лойиҳага мос келишини текширади.

Ёнғинга қарши инспекция объектда лойиҳалаштирилган ёнғинга қарши тадбирларнинг бажарилишини назорат қилади.

Санитар инспекцияси  қурилиш майдонида мажбурий санитария ва гигиена қоидаларининг бажарилишини назорат қилади.

Давтоғтехназорат  ташкилоти кўтариш-ташиш машиналари ва ускуналари, босим остида ишлайдиган қозонлар ва бошқа сиғимли иншоотлар техник ҳолатини назорат қилади.

Касаба уюшмалари техник инспекцияси меҳнат муҳофазаси, меҳнат хавфсизлиги ва меҳнат қонунчилиги меъёрларининг бажарилиши устидан назорат қилади.

Молиявий назорат тегишли банклар томонидан амалга оширилиб, бунда моддий ресурслар, пул маблағларининг тўғри ишлатилганлиги ва қурилишнинг қиймати устидан назорат қилинади.

Ички техник назорат қурилиш ташкилотининг ходимлари ва назорат органлари томонидан ишларнинг барча босқичларида амалга оширилади.

Ишларнинг сифати устидан оператив назорат қилиш иш юритувчи, қурилиш устаси ва бригадирига юклатилган. Бу ишни улар узлуксиз ва доимо бажариб борадилар. Алоҳида жавобгарлик линиядаги муҳандис-техник ходимларга юклатилади. Улар ишларни бажаришда техник шартларининг ва қурилиш қонунчилигининг бузилишида шахсан маъмурий  ва жиноий жавобгар эканлиги тўғрисида огоҳлантирилади.

Қурилиш-монтаж ташкилоти бош муҳандиси ташкилотнинг техник бошқарувчиси бўлиб, ишларнинг сифатини тизимли танланма назорат қилиб туради.

Ички назоратнинг қуйидаги 4 та тури мавжуд: киришга оид, операцион, қабул қилиш ва лабораторияга оид.

Киришга оид назорат етказиб берувчи (таъминловчи) ташкилотлардан олинган лойиҳа  ҳужжатлари, материаллар, буюмлар  ва ускуналарнинг сифатини текшириш учун хизмат қилади. Лойиҳа ҳужжатларининг ишларни сифатли қилиб бажарилишига мувофиқ келиши қурилиш ташкилотининг техник бўлими томонидан текширилади. Материаллар, буюмлар ва ускуналарнинг сифати уларни тегишли стандартларга, паспортларига таққослаб текширилади. Бу ишларни прораблар, усталар, бригадирлар, керак бўлган ҳолларда – лаборатория ходимлари бажарадилар.

Операцион назорат ички техник назоратнинг асосий тури ҳисобланади. У бевосита иш жойларида ишчилар томонидан ўз-ўзини назорат қилиш ёки ишлаб чиқариш ходимларининг назорати кўринишида амалга оширилади. Одатда операцион назорат ишлаб чиқариш операциялари  тугаллангандан сўнг бажарилади. Мақсад - нуқсонларни ўз вақтида аниқлаш ва уларни тузатиш бўйича оператив чоралар кўриш. Операцион назорат ҚИБЛ таркибида ишлаб чиқилувчи махсус схемаларга мувофиқ бажарилади.

Қабул қилишга оид назорат  тугалланган иншоотлар ёки уларнинг бир қисми шунингдек яширин ишлар сифатини баҳолаш учун хизмат қилади.

Лаборатория назорати қурилиш объектлари ва қурилиш индустрияси корхоналарида амалга оширилади. Трестлар ва ТББ корхоналарида марказий қурилиш лабораториялари мавжуд бўлиб, улар объектларга келувчи материаллар, буюмларнинг сифатини стандартларга мос келишини текширадилар. Марказий лабораторияларни замонавий ускуналар билан жиҳозлаш лаборатория назорати аниқлигини ва самарадорлигини оширади.

10.3. Ишчи ва давлат қабул ҳайъатларини ташкил этиш
Қурилиши тугалланган объектлар барча қурилиш-монтаж ишлари якунлангандан ва майдон ободонлаштирилгандан сўнг пудратчи ташкилот томонидан фойдаланиш учун топширишга тақдим этилади. Тайёр объектларни қабул қилиш уларнинг сифатини назорат қилишнинг сўнгги ва энг маъсул шакли ҳисобланади.

Объектлар, тармоқлар ва иншоотларни қабул қилиш учун ишчи ва давлат комиссиялари ташкил қилинади.

Ишчи комиссияси буюртмачи ташкилот раҳбарининг буйруғига асосан тузилади. Унинг таркибига бош пудратчи, ёрдамчи пудратчи, лойиҳа ташкилоти, касаба уюшмаси,  санитария ва ёнғинга қарши назорат органлари, Давархитектқурилишназорат ва баъзи бир бошқа ташкилот вакиллари киритилади. Комиссиянинг раиси қилиб буюртмачининг вакили белгиланади.

Ишчи комиссияси текшириш натижаларига кўра далолатнома тузади. Бу ишлар объектни Давлат қабул комиссиясига тақдим этишдан камида 1 ой олдин бажарилади.

Давлат комиссияси объектнинг муҳимлиги ва смета қийматига кўра Вазирлар Маҳкамаси, вилоят ҳокимлари ёки вазирликларнинг тегишли қарорларига мувофиқ тузилади. Давлат комиссияси таркибига буюртмачи, бош пудратчи, лойиҳалаш, Давлат санитария ва ёнғинга қарши назорат органлари, касаба уюшмаси техник инспекцияси, буюртмачининг касаба уюшмаси, таъминловчи банк, атроф - муҳитни муҳофазалаш органлари ва бошқа манфаатдор ташкилотларнинг вакиллари киритилади.

Давлат қабул комиссияси объект фойдаланишига тайёр эканлиги тўғрисидаги ишчи комиссиясининг хулосасини кўриб чиқиши, айрим бино ва иншоотларнинг қабул қилинганлиги далолатномаларини текшириш, буюртмачи тақдим этган ҳужжатларнинг комплектлиги ва ҳақиқий эканлиги, объектнинг тасдиқланган лойиҳага мувофиқ келиши, бажарилган ишлар сифатини, муҳандислик тармоқларини техник эксплуатация қилиш қоидаларига мос келишини текшириб бажарилган ишларга ва умуман объектга баҳо бериши ва объект фойдаланишга топширилганлиги тўғрисидаги далолатномани тузиб имзолаши лозим.    

Назорат учун саволлар
1. Қурилиш маҳсулотининг сифати ва унга таъсир қилувчи қандай омиллар бор?
2. Қурилишда сифат назоратини ташкил этиш қандай амалга оширилади?
3. Ишчи ва давлат қабул ҳайъатларини ташкил этишда нималарга аҳамият бериш керак?

